
NUKAŊUTIE MÍENYE
KƆMAHATSƆŊKƆ O MAHÃ?

 Enye gomekpɔkpɔ be megatrɔ va nyagblɔtia dzi le afisia
ake, kloe la, mesusui be, le ɣleti etɔ̃ sɔŋ ƒe anyi manɔmanɔ

megbe. Menɔ bɔbɔe na kadzidɔewo kura o, nenema ke wònye na
nye hã. Oo, esia na gbɔɖeme, teti, azɔ, eye ase le ɖokuiwò me
wu sigbe ɖe yegatrɔ ɖo, dɔ me. Ke míele mɔ kpɔm azɔ be míadze
kwasiɖa si gbɔna la me, le Kuɖa si gbɔna ƒe zãme, kple nyɔ—
nyɔnyɔ̃ le agbadɔa me afii. Eye ne Mawu lɔ̃ la, nane ƒomevi le
asinye…Aƒetɔ la do subɔsubɔdɔ yeye ƒomevia ɖe si to vovo la ƒe
ŋugbe nam. Eye ne Edze eŋu be woawɔ nenema la, mekpɔ mɔ be
madze subɔsubɔ sia—sia ƒomevi gɔme le kwasiɖa si gbɔna me, le
agbadɔa me afisia, si anye tefe gbãtɔ.
2 Ke azɔ, nyemeɖo takpekpe aɖeke daɖi o, negbe Australia kple
New Zealand ko, esiwo ava me le Dzove si gbɔna la me. Azɔ la
Nɔviŋutsu Osborn le yɔyɔ wɔm be míaƒoƒu awɔ takpekpe eye wòwɔ
abe ɖe medo ŋugbe nɛ ɣeaɖeɣi va yi le teƒe sia ene, le Tulsa, ke esia
ava me emegbe vie, gake míeka ɖe edzi tututu haɖe o.
3 Enyo ŋutɔ vavã, be mete ŋu na asi wò le megbe afii, Nɔviŋutsu
Jeffreys, eye hã be mese alesi viwò la dzi hae, eye wò ŋutɔ ènɔ ʋu la
ƒom. Melɔ̃ nusia ŋutɔ, fofo kple via. Ɖee mielɔ̃ esia oa? “Mla ɖevi la
ɖe mɔ si wòato la nu.” Esia le eteƒe, Amegã Guenther, è—ènyae be
ele eteƒe, mia kple eve la siaa. “Mla ɖevi ɖe mɔ si wòato la nu, ke ne
eva tsi la mate ɖa le edzi o.” Ke esia nye nyateƒe. Ɣea ɖewo ɣi ate
ŋu ava esi wòate ɖa le edzi, gake mele tete ge ɖa le eŋu o. Mikpɔea?
Atsi—atsi esi ɖaa. Ɖevime ƒe hehe ma kple nu ɖesiaɖe si wotsɔ mlãe
be wòawɔ la, atsi—atsi esi godoo. Azɔ, esiae nye…
4 Mekpe kple Nɔviŋutsu Jeffreys le egodo afima, eye megblɔ nɛ be,
“Nɔviŋutsu Jeffreys…” Mesusu be, mienya be, dzi dzɔam kokoko be
makpɔ nɔvinyeŋutsu siwo va srãna mí kpɔna la le xɔa me, gake fiẽsi
ka tɔgbee nye si na nɔviŋutsu aɖe be wòava! Esia nye fiẽsi aɖe na
mía ŋutɔwo ɖeɖe siwo vana agbadɔa me, hafi nyɔnyɔ̃ sia nava. Esia
nye fiẽsi aɖe…Míedi ko be míatsɔ fiẽsi sia, kple etsɔ ŋdi, kpakple
etsɔ fiẽ, hena nusiwo dzi míexɔna sena le agbadɔa me afii, ale be—
be míagato wo me ake. Dzixɔse sagaa ɖewo le míasi, esiwoe le trama
ŋutɔ, gake le goa ɖe alo bubu me la Biblia mee míekpɔ nusiawo le.
Eɖe fia le eme afima be wole eteƒe pɛpɛpɛ.

5 Ke azɔ, ne nɔviŋutsu alo nɔvinyɔnua ɖe le xɔa me, nye amedzro
si tso kɔmahatsɔŋkɔa ɖe me, alo—alo melɔ̃ ɖe nusiawo dzi o la, eye
wòbɔbɔ nɔ xɔa me fiẽ sia hena esia la, míedi ko be nànyae be míedo
dzaa nawò kakaka. Mikpɔea, dzaa nawò kakaka. Ke azɔ mekpɔ mɔ
be…Ke míele esia wɔ ge enu nasẽ vie. Eyata ne ewɔ na wò abe ɖe
meda asi ɖe edzi o la, enyo, azɔ, wò hã wɔ abe alesi mewɔnɛ ne
mele akukɔbolo ɖum la ene. Ke ne mele akukɔbolo ɖum, nusi nye
esi melɔña vevie ŋutɔ, zi geɖe nye la, ne mele…Ne mele abolo la
ɖum, eye meva ɖo kua dzi la, nyemetsɔa aboloa ƒua gbe o. Ɖeko
me—meɖea ku la ƒua gbe hegayina abolo la ɖuɖu dzi. Nenemae, alo
egale abe koklolã ɖuɖu ene. Azɔ, mi katã mielɔña koklolãe, mikpɔa.
Ke ne miekli ƒua la, miedzudzɔna eɖuɖu o, ɖeko mietona ƒua xa,
hegayia koklolã la ɖuɖu dzi. Enyo, nenemae miawɔe le fiẽ sia, nusi
gblɔm mele le afisia lae nye be, ɖeko mia…ne miekli nane la, migblɔ
bena, “Azɔ, nye—nye mele…ɖeko menɔ anyi ɖe wo dome, abe hame
suea ɖe ƒe Nufiafiawo hena takpekpe etɔ̃ siwo gbɔna la ene ko. Ewɔ
sigbe ɖe wogale nusi—nusi dzi woxɔse la me tom, hegbugbɔ le wo
me ɖem.”
6 Eye mɔnu ɖeka kloe be nàte ŋu ana ame naxɔ Edzi ase la, enye be
nàkui ɖe to me nɛ ale gbegbe be wòanyae bena Eya koe nye nusi le
teƒe. Mɔnu ɖeka ma ko dzie nàte ŋu ana be wòalé ɖi sesĩe. Ele sigbe
xɔñye, Amegã Wood amesi gbɔ medena la ene; ne eƒo gatagbadzɛ ɖe
nane me wòse mɔ dzi, eye ati la va gbɔdzɔ ko la, ya aƒoe wòamu fifi
laa. Gake ne èle eƒo ge ɖe eme la, ƒoe sesĩe wòabu ɖe eme keŋ. Ke
azɔ ne mewɔe be enu sẽ le afisiawo ƒe ɖe la, ke na mi amesiwo va
srã mi kpɔ le fiẽ sia hetsia anyi la, menye—menye ɖe mele didim
be matɔtɔ mi o. Ɖeko mele agbagba dzem be mate gbe ɖe nusiwo
míexɔ se la dzi na hame sia. Amesiwo katã se egɔme nyuie azɔ la,
nagblɔ be, “Amen.” [Ƒuƒoƒea gblɔ bena, “Amen.”—Tala.] Esɔ gbe.
Esia—esia nyo ŋutɔ. Ke azɔa miɖe nye asi ɖa le esia me. Eye gawu
la—gawu la…Wole esia lém daɖi, kple nuwo keŋ, bena emegbe, ne
amewo di be yewoanya nusiwo dzi míetɔ te ɖo kɔtɛ la, kple teƒe si
míetɔ ɖo la, ke nyaƒoka siawo agblɔe afia wo. Ke míewɔnɛ enuenu,
elabena ame yeyewo vana—gake ŋgɔgbe yimee míele. Ke azɔ miete
ŋu le hamea ƒe Nufiafiawo katã me to ge o, ke nusiawo ƒe ɖewo ko
ŋutie míedi be mía—míaƒo nu le. Ke azɔ, Kuɖagbe fiẽ la, togbɔ be,
adze egɔme hã…
7 Azɔ, le Dzoɖagbe kple Braɖagbe la, mele mɔ zɔ ge, ayi
gbedoɖaƒe, bene madzra ɖo hena dɔyɔyɔ takpekpea. Eye miate ŋu
ayɔ amewo le ka nu, alo le afi ɖesiaɖe si dzro mi la, ke mikplɔ
amesiame si mielɔ̃ la vɛ, hena nyɔnyɔ̃ si gbɔna la. Ke migblɔ na
wo azɔ bena woagava le dzitsitsi me o, menye be woava, agblɔ

be, “Enyo, azɔ masi du ayi be woado gbe ɖa ɖe tanye, egbe fiẽ
sia ko. Eye etsɔ zãme la, avɔ o…” Megawɔe nenema o. Wò la va
geɖe eme eye nàɖo to vie, elabena míedi be míawɔ míaƒe ɣeyiɣia
ŋudɔ aɖo Nya la ɖe wonɔewo nu pɛpɛpɛ ale gbegbe be abosam
magakpɔ mɔ suea ɖeke gɔ̃ hã aʋã o. Eyata ne mina be miaƒe
xɔse zɔ ʋuu va ɖo nuwuwu, vaseɖe esi miade asi exɔxɔ se me
la, ekema mina miaƒe alɔm̃edzitsinya nage ɖe zɔɖeɖe me, ekema
Mawu ƒe xɔse ade asi ete. Ekema miado go adzo le lãmesẽ me.
Mikpɔea?

Elabena, miaƒe xɔse mele dɔ ƒũ aɖeke wɔ ge o. Ele be miaƒe
alɔm̃edzitsinya la naɖe zɔ ɖo ɖe afisi miaƒe xɔse trɔ ɖo la, ale Mawu
ƒe xɔse aɖe zɔ le esia megbe eye wòaɖo kpe nua katã dzi. Mikpɔea?
Gake, nenye miaƒe xɔse ye la, “Oo, ɛ,̃ esu asinye fifi laa!” Ke miaƒe
alɔm̃edzitsinya gɔ̃ hã, anɔ gbe ɖem le eme afii, bena, “Nyemenya
ne esia le dɔ wɔ ge nam o loo?” Le afima ziɖeka la, mele ewɔ ge
o. Mikpɔea? Ekema míedi be esia nanye dɔyɔyɔ takpekpe vavã. Eye
hafi makpɔ amea ɖe le xɔawo me, kple afi bubuwo, hena dɔyɔyɔ, alo
subɔsubɔ yeye sia la, madi be nese nusitae wògbɔna ɖe xɔa me afima
la gɔme nyuie. Ke mieɖo ŋku edzi, ne miava srã mi kpɔ, eye anye
dzidzɔ na mí be míaxɔ mi.
8 Azɔ miɖo ŋku dzi, azɔ be, le ŋdi me la, míele edzi yi ge kple
hamea ƒe Nufiafia. Eye etsɔ fiẽ hã nenema ke. Azɔ woado dzaa na
mi ne mieva, ke amesiame ate ŋu ava. Anye dzidzɔ na mí ɖaasi be
míakpɔ ame ɖesiaɖe. Ke azɔ esia, le fiẽ sia ya la, ɖeko woɖoe na míatɔ
siwo vana agbadɔa me afii, amesiwo—amesiwo wohe le Nufiafia sia
me. Elabena, le agblea dzi le egodo, si enye nyanyuikaka ƒe gbedzi
la, ɖeko míetsɔna gɔmedzenu vavãwo, Ŋɔŋlɔa me Nufiafia siwo enye
nyanyuikaka tɔwo ko. Gake le agbadɔa me afii la, mía ŋutɔwo ƒe
susuwo kple mía ŋutɔwo ƒe dzixɔsewo le mía si, abe—abe—abe hame
ene, eye esiawo me to ge míala ake, le fiẽ sia.
9 Eye hafi míaʋu Eƒe Ŋɔŋlɔ yayra la, ɖee míate ŋu ade míaƒe tawo
to hena gbedodoɖa ƒe ɣeyiɣi via ɖe oa?
10 Mawu ŋusẽkatãtɔ kple kalẽtɔ, Amesi, hafi xexea nadze totro gɔme
kple eƒe nukui gbãtɔ la, Ènye Mawu. Mètrɔ via ɖeke hã kpɔ o. Eye
ne nukuia ɖeke megali be wòalée ɖe te o, eye xexea ɖeke gɔ̃ hã meli
be woalé ɖe te o la, Wò ya èkpɔtɔ nye Mawu. Èli tso mavɔmavɔ me,
yi ɖe mavɔ me. Mawue Nènye. Ŋkekewo ƒe gɔmedzedze, alo agbe ƒe
nuwuwu meli na Wò kpɔ gbeɖe o. Èli tegbee. Eye, Fofo, esi Nènye seƒe
manɔsitɔ, eye míawo míenye seƒemewo ta la, míele Wò Mawume ƒe
amenuveve biam, Mawu, esi míenyae bena míaƒe gbɔgbɔ sia lava bu
ɖe Mavɔmavɔ me, atso fifi ɣeyiɣime nuwo me ayi Mavɔmavɔ me. Le
esiata, Aƒetɔ, míele afisia be míalé ŋku ɖe míaƒe ɖeɖekpɔkpɔ ŋuti, be

míakpɔ alesie míele tsitre ɖo le Wò Nya ŋku me, eye be míakpɔ afisie
míetɔ te ɖo le míaƒe numetotowo me. Ɖee míele agbe ɖe nusi dzɔa
dzi na Wò la nua? Ɖee míaƒe gbɔgbɔ le ɖase ɖim kple Wò Gbɔgbɔa?
Eye ɖee míaƒe nufiafia sɔ kple Biblia sia? Ke, Fofo, na míalé ŋku ɖe
nu eve siawo ŋuti, nyuie ŋutɔ, le takpekpe etɔ̃ siwo gbɔna la me. Na
wòava me dzro, Aƒetɔ.
11 Yra kplɔla si le afisia, subɔlawo, nudzikpɔlawo, kple hameviawo
katã, amesiame si vana hame sia me ko. Tso keke nye ŋkekewo me
le afisia, Aƒetɔ, geɖewo li, ame geɖe siwo ƒe ŋkɔ nyemenya ŋutɔ hã
o, alo afisi wotso o, gake meka ɖe dzi be Wò ya ènya nuwo katã
tim kuɖe wo ŋuti. Eye taɖodzinu ɖeka ma tae míele afisia, fiẽ sia ɖo,
Aƒetɔ, be míawɔ nɔvikadede le Nya si woŋlɔ ɖi la ŋuti. Eye tsɔ Gbɔgbɔ
Kɔkɔe na mí le míaƒe agbewo me, ale be míate ŋu anɔ anyi le ŋutifafa
me, eye le mo xexi me, eye le Mawu vɔvɔ̃ me, eye míalé ŋku ɖe míaƒe
agbewo ŋuti le Eƒe Nya la me. Na wòava eme dzro, Aƒetɔ.
12 Eye le xɔ sia me, fiẽ sia, Aƒetɔ, nɔvinye siawo tso—ha ƒomevi
vovovowo me va. Ke, Aƒetɔ, meda akpe geɖe be wole afisia be
woasubɔ. Ɖewomahĩ míate ŋu ato vo le Nufiafia ƒe ɖoɖo sue aɖewo
me. Gake kuɖe ɖoɖo gãtɔ ɖeka ma ŋuti la, míetɔ te abe nɔvi siwo
wɔɖeka ene le aʋa gbeadzi. Esia la, O Mawu, na be nèdo ŋusẽ míaƒe—
míaƒe nɔvikadede la, kple míaƒe…eye Mawu ƒe amenuveve kple lɔlɔ̃
ƒe babla nadzudzɔ ɖe mía dzi geɖe fũ. Azɔ, Aƒetɔ, esi míenyae, be
esia ɖo dɔ na ame akpa, elabena le afii la míele ekpɔm ɖe ɖeke me
o, le fiẽ sia, nusie ka dzeƒe si li na luʋɔ̃ siwo yina ɖe Mavɔmavɔ me
la o. Eyata míele gbe dom ɖa be Gbɔgbɔ Kɔkɔe nage ɖe Nya la me,
eye wòakaka Eme, aɖe Egɔme na mí, le mɔ si enye Ye Ŋutɔ tɔ la dzi,
nusiwo Eya di be míanya la. Na be wòava me dzro, Aƒetɔ. Eye ne nu
etɔãwo…subɔsubɔ ƒe ɣeyiɣiwo va yi vɔ keŋ la, na be míate ŋu adzo
abe hame si kpɔ ŋusẽdodo ene, abe hame si wobla ɖekae la ene, bene
míatsɔ míaƒe dziwo kple míaƒe taɖodzinuwo aƒoƒu ɖekae, kple mía
nɔvi siwo nye Mawu Fiaɖuƒea ƒe dumeviwo la tɔ, eye be míaɖe zɔ ayi
ŋgɔ alesi meva me kpɔ gbeɖe tsã ene o.
13 Medi be mada akpe na Wò, Aƒetɔ, le afisia le hame sia kple—kple
amesiwo le afisia la ŋku me, be Nènam kwasiɖa geɖewo ƒe ɖiɖiɖeme
nyuia ɖe. Me le sesem nyuie le menye fiẽ sia le Wò Anyinɔnɔ kple
Wò yayra la ta. Oo Mawu, míele gbe dom ɖa ɖe nɔviŋutsu si le afisia
la ta, mía nɔviŋutsu si le ƒu godo yi ge la hã ta, le dukɔ doblukɔ ƒoɖi
mawo me, afisi eƒe agbea katã able ɖi le abe ɖe wòle tu nu ene. Oo
Aƒetɔ, yra mía Nɔviŋutsu Jeffreys esime wòdzo yina, eya kple via
ŋutsuvi kpakple srɔñyɔnu la, eye nànae nuwo ƒe dzidziɖedzi geɖee.
Na be wòata mɔ to viviti me vaseɖe esime Nyanyui ƒe Kekeli la naklẽ

ade didiƒe eye wòakeke ta. Ɖo to mí, Fofo, elabena míeƒo koko sia le
Viwò, Aƒetɔ Yesu ƒe Ŋkɔ me. Amen.
14 Azɔ, fiẽ sia, menɔ nane xlẽm le nye Scofield Biblia sue la me.
Mexɔ ƒe blave vɔ atɔ̃ vɔ va yi, nyitsɔ laa. Gake megate ŋu xlẽnɛ, ke
eme megale kɔkɔm nam tututu o. Eyata meƒle nuxlẽgãkui be matsɔ
asrɔ̃ nue, fifiae makpɔ alesie wòle dɔ wɔ ge nam la ɖa le fiẽ sia, hena
zi gbãtɔ.

Azɔ tanyawo le asinye fũ, sigbe esia ene, bena, “Ɖe wòle be
Hamea…” Oo, nu geɖewo gali, ke ne ɖe míate ŋu age ɖe wo me
ko. Wo dometɔ ɖeka enye, “Nukaŋutie woyɔ mí be Hame la mahã?
Nukaŋutie míenye kɔmahatsɔŋkɔ o mahã? Nukaŋutie—nukaŋutie
míexɔna edzi sena bena dedienɔnɔ Mavɔ li na xɔsetɔ ƒe luʋɔ̃ mahã?
Nukaŋutie míebua fɔ nyɔnu mawunyagblɔlawo ɖo mahã? Nukaŋutie
míewɔna ɖiɖiɖetsime ƒe nyɔnyrɔ̃ ɖo mahã? Kple ɖe Hamea ato Xaxa
mea?” Kple tanya bubu geɖewo fũ siwo le afisia, siwo mesusu be
woade wuiatɔ̃ alo wuienyi le asinye, hena zã siwo gbɔna la.
15 Azɔ fiẽ sia la, mesusu be, atsɔ dze egɔme la, be atsɔ dze egɔme la,
ewɔ abe ɖe Aƒetɔ la tsɔ tanya sia ɖeɖeko daɖe nye dzi dzi ene, ye…
Nukaŋutie Míenye Kɔmahatsɔŋkɔ O Mahã? Susu si tae…Azɔ, míeɖo
naneke tsitre ɖe ame bubu siwo nye kɔmahatsɔŋkɔ la ŋuti o. Míeɖo
naneke tsitre ɖe wo ŋuti o, gake medi be maɖe egɔme nusitae míeɖo
kɔmahatsɔŋkɔa ɖeke me kpɔ o. Woɖom le Baptiste hame suea ɖe me,
abe alesi mienyae ene. Ke Baptiste la menye kɔmahatsɔŋkɔ wònye o,
menyee kura, vaseɖe nyitsɔ laa ko o, ke fifia la eya hã le trɔtrɔm zu
kɔmahatsɔŋkɔ abe wo dometɔ mamlɛawo katã ke ene. Gake, susu si
ta míezu kɔmahatsɔŋkɔ kpɔ o la…
16 Azɔ, míenye habɔbɔa ɖe. Míenye habɔbɔa ɖe, si ŋlɔ̃ ŋkɔ ɖe afisia
ɖe—ɖe ʋɔnudrɔƒ̃ea, abe habɔbɔa ɖe ene, amewo ƒe hatsotsoa ɖe si
wɔ ɖoɖo ɖe du be woasubɔ Kristo, gake míenye kɔmahatsɔŋkɔ o.
Amea ɖeke mele mía dzi ɖu ge o, mikpɔe. Menye kɔmahatsɔŋkɔ ye o.
Enye—enye habɔbɔa ɖe ko, nɔvikadede le Kristo dzixɔselawo dome.
Amewo vana sɔleme me le afisia. Eye esia trɔ zu woƒe hame, ne wolɔ̃
be yewoanɔ vavam, zi alesi yewole agbe ko.
17 Ke amewo ate ŋu ava teƒe sia eye womalɔ̃ ɖe nu ɖesiaɖe si ƒe
gbeƒã míeɖena la dzi o. Esɔ gbe tututu. Kokoko la, zi alesi èganye
Kristotɔ ko la, nɔvikadede li na wo, eye wodo asi hã ɖa na wò abe ame
mamlɛawo ke ene. Mikpɔea? Ne mebe mexɔ ɖiɖiɖetsime ƒe nyɔnyrɔ̃
dzi se, eye wò ya èxɔ tsihehlẽ dzi se, hetsi tre ɖe esia dzi la, míeganye
ame ɖekawo kokoko abe alesi míenyee tsã esime mía kple evea míelɔ̃
ɖe nu ɖeka dzi ene. Ɖewomahĩ ate ŋu anye be ɖee míele nuawo kpɔm,
ɖekae tututu o. Gake zi alesi ènye nɔviŋutsu alo nɔvinyɔnu Kristotɔ
ko la, míedo dzaa na wò kakaka, mikpɔea, na amesiame.

18 Ekema kɔmahatsɔŋkɔa ɖeke mele mía si o, elabena mesusu be
kɔmahatsɔŋkɔ mãa nɔviwo dome. Wo dometɔa ɖewo agblɔ be, “Enyo,
míeɖo naneke awɔ le nyɔnyɔ̃ ma me o. Metodistetɔwo ƒe nyɔnyɔ̃ ye.”
“Enyo, Baptistetɔwo hã tɔ ye. Míeɖo…Metodistetɔwo míenye. Míeɖo
naneke awɔ kple numa o.” Nɔviŋutsu, ne Kristo le eme la, ke míeɖo—
míeɖo nusianu awɔ kpakplii. Edze be míade míaƒe…Kristo ƒe—ƒe
Ŋutilã lae le—le fu kpem. Ke mekpɔ be nenem nusia bɔ ɖe dukɔwo
me fũ egbe, kuɖe alesi wòle be mía…Azɔ, Kristo mewɔe kpɔ, le ɣea
ɖeke ɣi o, meɖo kɔmahatsɔŋkɔ hamea ɖeke kpɔ gbeɖe o. Azɔ, mina
woaka ɖe esia dzi nyuie.
19 Azɔ, azɔ, mabia tso mia si etsɔ fiẽ bena, ne nane le nusiawo
dome si miedi be mianya la, sigbe blemanyaa ɖe si dzi matɔ asie,
alo nububua ɖe ko. Ɣeyiɣi manɔ asinye be makplɔ nusia ɖo keke va
yi o, nyemate ŋu aɖo tanya bubu gbɔ o, elabena àte ŋu awɔ kwasiɖa
geɖe ɖe tanya mawo ƒe ɖesiaɖe ŋu faa. Gake ne miedi be mianya teƒe
sie, alo nane la, mibiam ko, eye miatsɔe daɖe—daɖe kplɔt̃a le afii,
ale be maɖo wo ŋu na mi.
20 Azɔ, kɔmahatsɔŋkɔ xoxoetɔ si li, si nye kɔmahatsɔŋkɔ hame gbãtɔ
la, enye Katoliko hamea. Ke ewɔ ɖoɖo le ƒe alafa etɔ̃ kple edzivɔwo
me le apostolo susɔea ƒe ku megbe. Ke ele eteƒe. Miakpɔ esia le
Nikea Fada gbãtɔwo me, eye miagakpɔe le Josephus ƒe nuŋɔŋlɔwo
hã me, kpakple, oo, ŋutinyaŋlɔl̃a gã geɖe—geɖe fũwo me. Mikpɔea?
Eye zi alesi le—le…hamea ƒe agbenɔɣiawo ɖesiaɖe me, kaka va ɖo
apostolo susɔea ƒe ku megbe, eye ɖo ƒe alafa etɔ̃ me le apostolowo ƒe
go kemɛ dzi la, kɔmahatsɔŋkɔ hamewo menɔ anyi o. Ke Katoliko ye
nye kɔmahatsɔŋkɔ hame gbãtɔ la.
21 Eye Protestanthamewo nye kɔmahatsɔŋkɔ siwo dogo le
kɔmahatsɔŋkɔ mame. Nudzadzraɖo gbãtɔ si va lae, nye Luther;
le Luther megbe la Zwingli va, le Zwingli megbe la Calvin va, heyi
edzi ko nenema. Eye kakaka va ɖo Wesley ƒe Nyɔnyɔ̃ dzi, heɖiɖi keke
ɖo Alexander Campbell, John Smith, kple bubuawo dzi, mikpɔa, eyi
edzi. Eye zɔɖeɖe mlɔetɔ si míekpɔ vaseɖe fifia la enye Pentekoste ƒe
agbenɔɣia ƒe ɖoƒe vovovowo.
22 Eye mexɔe se be Mawu wɔ dɔ le agbenɔɣi ɖesiaɖe me. Gake ɖe
miede dzesii kpɔ be, ɣesiaɣi ne hamea ɖe ge kpɔ, eye womã kɔ hetsɔ
ŋkɔ tete ko la wodzea egɔme nɔa anyi dzem tso ema dzi mahã? Eye ne
wo ge vɔ la, Mawu megafɔã hame ma ɖe tsitre gbeɖe ake o. Eyina ɖe
gbegblẽ me enumake. Azɔ ɖekoe mie…Ne miedi be mianya ŋutinya
si kuɖe eŋu la, mía-míate ŋu ana, bena—bena hamea ɖeke o, medzɔ
kpɔ le hameawo ƒe ŋutinya me be, kɔmahatsɔŋkɔa ɖe dze anyi hegafɔ̃
kpɔ o. Baptiste, Metodiste, Presbiterian, Luteran, eka kee wòɖanye la,
ne woge ko la, evɔ na wo. Azɔ, esia nye nyateƒe. Azɔ, le esia me la,

azɔ me—megblɔ na mi be, miado akɔtawui, elabena míele ewɔ ge be
wòalé kaɖii. Mikpɔea? Nusia medzɔ kpɔ, ɣeaɖekeɣi o. Ne amea ɖe
do go abe ame ɖeka ene heɖo hame ko la, edze egɔme.
23 Mawu wɔa dɔ kple amesiame ɖekaɖeka, menye kple
kɔmahatsɔŋkɔ o. Mawu mewɔ dɔ kpɔ le agbenɔɣia ɖeke me kple
kɔmahatsɔŋkɔ o. Ewɔa dɔ ɣesiaɣi kple amewo ɖekaɖeka. Le Nublabla
Xoxoa me la, Ewɔ dɔ kple amewo ɖekaɖeka. Le Nublabla Yeyea me
hã, Egawɔ dɔ kple amewo ɖekaɖeka. Le agbenɔɣi ɖesiaɖe me la, Ewɔa
dɔ kokoko kple amewo ɖekaɖeka, ke menye kɔmahatsɔŋkɔwo o. Ke,
azɔ, ne Mawu mele kɔmahatsɔŋkɔ me o la, viɖe kae wòanye nam
be maɖo nane awɔ kple nusia abe kɔmahatsɔŋkɔ ene? Azɔ, nyemele
nu ƒom le amesiwo le kɔmahatsɔŋkɔ la me ŋu o, kɔmahatsɔŋkɔ la
ŋutɔ ŋue mele nu ƒom le, elabena Mawu tɔwo le kɔmahatsɔŋkɔawo
katã me.
24 Azɔ, Mawu menana naneke dzɔna o ke dzaà ɖe Wòna toklã kuɖe
eŋu hafi. Nyemexɔe se be nane li si…
25 Azɔ, abe alesi nyaa ɖewo va dzɔna, le hamewo me, sigbe esi va
eme medidi o kuɖe ʋu kple ami, kple etɔawo ŋuti ene. Eye mienya
“Nɔviŋutsu Branham lɔlɔã” ƒe léta ma hã, kpakple nu bubuwo. Ke
susu ma tae metsi tre ɖe eŋuti, elabena mele Nya la me o. Ke susu
ma tae metsi tre ɖe kɔmahatsɔŋkɔ ŋuti elabena mele Nya la me o.
Ke ele be nane nanɔ anyi si dzi wòle be míatu míaƒe xɔse ɖo. Ke ne
míate ŋu atui ɖe kɔmahatsɔŋkɔ dzi o la, ekema ele na mí be míatui
ɖe Mawu ƒe Nya dzi. Elabena Eyae nye gɔmeɖoɖoanyi ɖeka hɔ̃ si li,
sie nye Mawu ƒe Nya.
26 Ke azɔ ne Mawu ƒe Nya meƒo nu hede kɔmahatsɔŋkɔ dzi o, ke boŋ
wòƒo nu tsitre ɖe kɔmahatsɔŋkɔ ŋuti la, ekema ele na mí be míaƒo nu
si sɔ kple Nya la. Meku ɖe nusi bishof, alo amea ɖe gblɔ ŋuti o, nusi
amea ɖe susu ŋuti, nusi ame nyuiea ɖe gblɔ ŋuti, nusi nu ɖesiaɖe
gblɔ ŋuti o la, ne mesɔ kple Mawu ƒe Nya o la, ekema enye alakpa.
Mikpɔea? Edze be esia nanye, edze be Nya la nanye nu mlɔetɔ. Mawu
ƒe Nyae dze be wòanye amen susɔea.
27 Azɔ miɖo ŋku dzi, menye ɖe mele amea ɖeke wɔm amesi menye
kristotɔ o (mise esia gɔme) le kɔmahatsɔŋkɔ me o. Luʋɔ xɔasi akpe
teƒe ewo geɖe fũ wole kɔmahatsɔŋkɔ mawo me, siwo nye Mawu-
viwo. Gake be wòamã amewo me ahaɖe wo ɖe aga ya la, metsi tre
ɖe ema ŋuti. Eye Mawu ƒe Nya hã tsi tre ɖe eŋuti.
28 Eye mexɔe se be izm aɖe le anyigba la dzi egbe, izm aɖeke menɔ
anyigba la dzi kpɔ o, negbe esi Mawu ƒe Nya gblɔ daɖi, be ele vava
ge la ko. Mexɔ se be Mawu ƒe Nya la tsɔ nusianu si hiã mí egbe la na
mí, le Nya la me afisia tututu. Tso keke…míaƒe gɔmedzedze va ɖo

nuwuwu la, woate ŋu akpɔe kɔtɛ le Mawu ƒe Nya la me. Ke la me—
mexɔe se be ele Mawu ƒe Nya me, ekema ele be mía…Egblɔe ɖi. Ale
Mawu ƒe Nya la nye nuxɔxlɔ.̃
29 Azɔ, womexlẽa Mawu ƒe Nya ko abe alesi woxlẽa nyadzɔdzɔgbalẽ
ene o. Woxlẽa Mawu ƒe Nya kple Gbɔgbɔ Kɔkɔe, mikpɔa, elabena
Gbɔgbɔ Kɔkɔe la Ŋutɔ hã ƒoa nu to Kristo dzi. Kristo da akpe na Mawu
be Exlã nusiawo ɖe nunyalawo kple nugɔmeselawo ƒe ŋku, heɖee
fia ɖevi sue siwo lɔ̃ be yewoasrɔ̃ nu. Ekema, mikpɔea, mɔnua ɖeke
kura meli be agbalẽnyala woanye hafi o, mɔnua ɖeke kura meli be
kɔmahatsɔŋkɔe woawɔe o. Mɔnu ɖeka koe li be woawɔe nyuie, eyae
nye be, Mawu ƒe Gbɔgbɔ nakplɔ wò. Eye ele be numetoto ma si nàwɔ
la nasɔ kple Nya la. Mikpɔea? Ekema esu asiwò. Mikpɔea?
30 Sigbe alesie míava ɖo egbɔ le aɖabaƒoƒo aɖewo me ene, míeɖo
nya kple ame siwo nye—nye…Wo dometɔ aɖewo nye Kalvintɔwo
akuaku, ɖewo hã nye Arminustɔwo, kple—kple le mɔ vovovowo dzi.
Azɔ, kokoko la, ɖesiaɖe si anye alesi nàkpae wòafla hã la, akpa evee
anɔ esi godoo. Ele eteƒe tututu. Eye teƒea ɖewo li si nye nyahehe le
woa kple eve dome. Gake, nusi le eme lae nye bena, afika Nyateƒe
si le nua me la le? Nusia gbɔe míete ɖo, afisi míesusu, to Mawu ƒe
amenuveve me, be míafia mi Nyateƒe si le nua me. Azɔ mina míatsɔ
esia ko…ke esiae tae meŋlɔ̃ hame la ƒe nufiafia aɖewo daɖi.
31 Mina mi katã, míaʋu miaƒe Bibliawo, le aɖabaƒoƒo ʋeea ɖewo
me. Eye mina míayi ɖe Nyaɖeɖefia me, ta 1tɔa; alo Nyaɖeɖefia ta 17
lia, be míatsɔ adze egɔmee. Ke mina míadze nua xexlẽ gɔme ale be
míakpɔe azɔ afisi hame siawo dze egɔme tsoe, kple nusi—nusie dze
esia gɔme. Azɔ, Biblia xlɔ̃ nu do ŋgɔ le nusianu ŋuti. Exlɔ̃ nu le ŋkeke
siwo me míele—miele agbe le la ŋuti. Ke azɔ, Nyaɖeɖefia, ta 17 lia, ne
míelɔ.̃ Megblɔ be 13 lia, menye eya medi be magblɔ o, ema ya kuɖe…
Míava tsɔ ema hã, le ɣeyiɣi via ɖe megbe, ema la enye nyagblɔɖi si
kuɖe Amerika Dukɔƒoƒuwo ŋu. Ke azɔ miɖo to nyuie.

Eye Mawudɔla adre siwo si kplu adreawo nɔ la, dometɔ ɖeka
te va gbɔnye ƒo nu kplim, gblɔ bena…Va afii; eye mafia…gbolo
gã si bɔbɔ nɔ tsi geɖewo dzi la ƒe ʋɔnudɔdrɔ̃ wò:

32 Azɔ miɖo ŋui be, nusia sese ɖi amlima nane. Azɔ nyɔnu agbe vlo
nɔla sia, azɔ, nenye be míafia nusia la, ele be nàdi gɔmeɖeɖe siwo
le abebubuawo si gbã. Azɔ nyɔnu, le Biblia me le tsitre na “hame.”
Ame nenie nya nenema, bena míawoe nye Ŋugbetɔ? Hame lae nye
Ŋugbetɔ.
33 “Va afii ne mafia wò ʋɔnudɔdrɔ.̃” Azɔ, ʋɔnudɔdrɔ̃ aɖe li si wogblɔ
ɖe gbolo gã la ŋu, esi nye nyɔnu makɔmakɔ si bɔbɔ nɔ tsi geɖewo dzi
la. Azɔ, nyɔnu la do sɔli “hame,” eye tsi do sɔli “dukɔwo.” Azɔ, ne

miagade dzesii, ake la, mikpɔ, kpukpui 15 lia, esime míaʋu afima, le
ta ma ke, ƒe kpukpui 15 lia me.

Eye wògblɔ nam bena, Tsi siwo nèkpɔ siwo dzi gbolo la bɔbɔ
nɔ la, wonye dukɔwo,…xexeme dukɔwo,…kple gbegbɔgblɔ.
(Mikpɔea?)

34 Azɔ, hame gã sia la, nyɔnu gã sia, azɔ miɖo ŋkui be nyɔnu agbe
vlo tɔ wònye. Ke ne nyɔnu le hame teƒe, (eye Kristo ƒe Hamea nye
Ŋugbetɔ, Ŋugbetɔ kɔkɔe), ekema nyɔnu makɔmakɔ aɖee le afisia.
Ekema ele be esia nanye esi mekɔ o, hebu xaa, be yenye ŋugbetɔ
la. Míkpɔea? Azɔa, ke nukae wòwɔ? “Ebɔbɔ nɔ,” alo ele edzi, si gɔme
enye, “exɔ dziɖuɖu ɖe tsi geɖewo dzi.” Le gbɔgblɔ bubu me la, ŋusẽ
su esi le xexemedukɔwo katã kple gbegbɔgblɔwo dome. Enye nyɔnu
triakɔ aɖe ŋutɔ, ye nyɔnu sia nye.

Azɔ, amesia kple anyigbadzi fiawo wɔ ahasi,…
35 “Elabena anyigba dzi fiawo wɔ ahasi,” kesinɔtɔwo, amegãwo
wɔe. Aleke nàte ŋui, aleke fia ate ŋu awɔ, ahasi kple hamea ɖe mahã?
Gbɔgbɔme hasie. Gbɔgbɔmetɔe! Nukae nye ahasi? Enye, enyo, ele abe
nyɔnu si le nuteƒe mawɔmawɔ ƒe agbe nɔm ɖe srɔãŋutsu ŋu. Ele agbe
kple ŋutsu bubu esime srɔŋ̃utsu le esi. Ke hame sia la, ke, ele—ele
eɖokui bum be yenye Kristo ƒe Ŋugbetɔ, evɔ gale ahasi wɔm kple
xexeme fiawo, kpakple eƒe agbe ƒoɖi nɔnɔ, eƒe nyameʋuʋu ƒoɖi la.
Oo, Nusia de to eye nunyiame geɖe le Eme. Melɔã Nya la ŋutɔ. Azɔ
mide dzesii.

…amesia kple anyigba dzi fiawo wɔ ahasi, eye wòna
anyigbadzinɔlawo mu eƒe ahasi wɔwɔ ƒe aha la.

36 Eƒe “aha” lae nye nu si mãm wòle, eƒe dzodedelãme la, “Míawoe
nye Hamea! Miawo sie nua le.” Mikpɔea? Azɔ, mikpɔe le miaƒe
susuwo me azɔ. Esɔ gbe. “Ekema ets-…”
37 Azɔ, Mawudɔla la gblɔ na Yohanes bena, “Mafia wò ʋɔnudɔdrɔ̃
si gbɔna ɖe hame gã la dzi.” Azɔ mikpɔ nyuie.

Eye wòkplɔm heyi gbedzi le gbɔgbɔme: eye mekpɔ nyɔnua ɖe
si bɔbɔ nɔ lã dzĩa ɖe,…

38 Dzĩ, le Biblia me, le tsitre na “fianyenye.” Amadede dzĩ gɔme
enye “nusi biã.” Eye lã le tsitre na “ŋusẽ.”

Ɖe mide dzesie, be lã la do tso atsiaƒu mea, esia ya le Nyaɖeɖefia,
13a me. Esime lã sia do go la atsiaƒu mee wòdo tso, si gɔmee nye be
ŋusẽ sia tsitre le dukɔwo dome.

Gake le Nyaɖeɖefia 13 lia me, esime alẽvi do go la, edo
tso anyigba me, dukɔa ɖeke meli tsɔwu, Amerika Dukɔƒoƒuwo o.
Evɔ gake, emegbe la, eto dzo eve, sie nye ŋusẽ dumevitɔa kple

kristohametɔa. Eye emegbe la exɔ ŋusẽ, heƒo nu abe ʋɔdriba ene le
eŋgɔ.̃ Eyata ele be miade dzesi nusia daɖi, míeyina ɖe subɔsubɔ ƒe
yometiti aɖe gbɔ kpakple nu ɖeka mawo ke si wowɔ le Roma trɔd̃ua
me ƒe geɖewoe nye si, elabena esia la enye ALE AƑETƆ LA GBLƆ ESI.

Azɔ milé ŋku ɖe eŋu. “Ebɔbɔ nɔ lã dzi, sie nye ŋusẽ.”
39 Ɖe miede dzesi Rebeka? Esime Eliezer ke ɖe eŋu la, enye fiẽwɔɣi,
ke ena tsi kposɔ la. Elabena, Eliezer gblɔ bena, “Ne ɖetugbui aɖe
va hena tsi kposɔa la, eyae lanye…eye wònam tsi la, eyae lanye
amesi Ètia, Aƒetɔ, be wòanye Wò subɔla Isak, srɔ.̃” Eye esi wògale
gbedodoɖa dzi la, Rebeka va hedu tsi eye wòna tsie, eye wòna tsi
kposɔa hã. Mide dzesii be, kposɔ la lã wònye. Eye lã ma tututu si wòle
tsi namee la, eya kee nye esi kɔe yii na srɔã, Isak.
40 Ke, egbe la, Gbɔgbɔ Kɔkɔe ƒe ŋusẽ, si Hamea le tsi namee hele
esubɔm la, Eyae nye Nusi akɔe dzoe le anyigba sia dzi, be woaɖado
go Ŋugbetɔ la. Kakaɖedzitɔe, Isak nɔ agble me, le fiẽsi me. Menye dzi
le Ŋutikɔkɔe mee míakpe Aƒetɔ la le o. Efesotɔwo, ta 5 lia, gblɔ bena
míakpe Eyama le yame. Oo, ema awɔe be Methodistetɔwo nasɔ gbe
na aƒa dodo. Mibu eŋu kpɔ! Mikpɔe? Aƒetɔ la…

Isak do go tso fofoa ƒe me, hele agble me kasia wòkpɔ Rebeka
gbɔna le kposɔ dzi. Eye eyama lɔẽ, esi wònya kpɔe teti ko, eti kpo le
kposɔa dzi heƒu du yi ɖakpee. Ele eteƒe. Afimae míado go Aƒetɔ la le.
Eye kposɔ si tututu wòna tsii la, eyae kɔe yii na srɔãŋutsua.

Eye Ŋusẽ si tututu subɔm Hamea le, esi xexeame le yɔyɔm be
wɔtsomiwɔwɔ la, evɔ Hamea le esubɔm la, eyae lanye Ŋusẽ si tututu
akɔ Hamea ayi yame, “Be wòaɖakpe Aƒetɔ la le yame.” Gbɔgbɔ Kɔkɔe
lae! Mikpɔea? Nane le…

Ke, mikpɔe ɖa, Rebeka nye ɖetugbui leaƒe.
41 Ke nyɔnu sia, si ƒe nya gblɔm míele le afisia ya la enye gbolo. Azɔ,
ɖe mienya nusi ŋusẽ la nye azɔa? Ŋu—ŋusẽ, gɔmeɖeɖe si le esi lae
nye, bena, lã la. Ebɔbɔ nɔ dzĩa dzi. Azɔ, lã ka ƒomevie anye esia? Dzĩ,
esia anye ŋusẽ “kesinɔtɔ” aɖe. Azɔ hame ka tɔgbee esia ate ŋu anye
azɔ? Enye hame si nye kesinɔtɔ, eye wònye hame triakɔa ɖe, eye enye
hame si kpɔ ŋusẽ, eye eƒe hoɖoɖo kplɔ amehawo kple dukɔwo ɖe nu.
Eye anyigba dzi fiawo wɔ gbɔgbɔme hasi kplii, esiwoe nye anyigba
dzi ƒe amegãwo. Azɔ míele amesi wònye la kpɔ ge, le aɖabaƒoƒo ɖeka
me, eye míanya nu tso kɔmahatsɔŋkɔ sia ŋu.

Eye nyɔnu la do aɖabɛwu (fia nue),…do aɖabɛwu kple
awu amadede dzĩ,…eye wòwɔ leke kple sika kple kpe xɔasi…
adzagbawo, eye sika kplu si me yɔ fu kple ŋunyɔñuwo kple eƒe
ahasiwɔwɔ ƒe makɔmakɔnyenye la le esi:

42 Nukae le eƒe asi me? Eƒe nufiafia lae, nukae wòdo ɖo ɖe dukɔwo
gbɔ, “Míawoe nye Hame la. Míenye esi.” Eye wòna anyigba dzi fiawo
mu kplii, nenema. “Míenye esi. Míenye ŋusẽ gãtɔ! Míeto dukɔ ɖesiaɖe
me. Míawoe nye hame gãtɔ kekeake si li. Mite va, mino míaƒe…Afii
la, akɔ via ɖe ɖe anyi. Miawo minoe. Miawo minoe.” Eyae nye ema,
mikpɔe. Eye kplu le esi me. Mikpɔe ɖa.

Eye nyɔnu la do aɖabɛwu kple awu amadede dzĩ,…kple sika
kple kpe xɔasi kple adzagbawo, eye sikakplu si me yɔ fũ kple
ŋunyɔñuwo kple eƒe ahasiwɔwɔ ƒe makɔmakɔnyenye la le esi:

43 Azɔ, xɔñyewo, menye gbesiagbe nyadzɔdzɔgbalẽ xlẽm míele o.
Mawu ƒe Nya yayraa Mavɔ lae xlẽm míele. Dziƒowo kple anyigba katã
nu ava yi, gake Nya ma akpɔtɔ anɔ anyi. Esia le eteƒe.

Eye woŋlɔ ɖe eƒe…-ŋgonu, woŋlɔ ŋkɔa ɖe, boŋ, si nye
NYAƔAƔLA, BABILON GÃ LA, GBOLOWO, KPLE ANYIGBA
DZI ŊUNYƆ̃NUWO ƑE DADA.

44 Azɔ, le afii anɔ ɣeyiɣia ɖewo la, nyemesusu be enye hamea me
le afii o, gake meɖe gbeƒã tso tanya aɖe ŋu be, Asinuŋlɔŋlɔ Ɖe Gli Ŋu,
eye mefia teƒe si Babilon nɔ le blema la. Azɔ, izm ɖesiaɖe si do go kpɔ,
subɔsubɔ ɖesiaɖe kple izm ɖesiaɖe si le xexeame egbe la, dze egɔme
le Mose I me. Azɔ, ne ɖe Hislop ƒe Babilon Eveawo anɔ mia si, eye ne
miedi be yewoati mɔ nɛ le blemanyawo me, alo le agbalẽ nyui mawo
ƒe ɖe me la, miate ŋu ake ɖe izm ɖesiaɖe gɔ̃ hã si dim miele la ŋu.
Mele miakplɔ ge aɖo afima le minuti ʋeea ɖewo me, nusi ka nyɔnu
mawunyagblɔlawo, mikpɔea, eye mafia mi afisie nusia dze egɔme le
gbã, mikpɔea, tso keke Mose I mee. Kple nusi ka nu vovovo siawo,
alesi wòdo go le Mose I me. Mose I gɔmee nye “gɔmedzedzea.” Ame
nenie nya be nyateƒee? Mose I enye gɔmedzegbalẽ. Ke, nusianu si li
la, ele be gɔmedzedze nanɔ esi.
45 Ne mekpɔ ati aɖe la…nye amesi nɔ ave me ade ɣleti eve, etɔ,̃ alo
evea ɖewo la. Ne mekpɔ ati, alesi wònyakpɔkpɔe. Mekpɔe be, ne emu
la; bubu gamĩena ɖe eteƒe, agbe ƒe dziyiyie tegbee. Ke mebua nusia
ŋuti. Gake ati ma la edze egɔme le afia ɖe. Edze be gɔmedzeƒe nanɔ
esi. Ke mɔnu ɖeka si li woate ŋu atsɔ akpɔe dzesii be enye ati la, alo
be enye logoti, alo aziwɔeti, alo aŋẽti, alo enye deti, alo nuka kee
wònye la, ele be Nunya gãa ɖe nade megbe nɛ. Alo nenye nu ɖeka
koe li, eye wònye logoti la, ekema nu ɖesiaɖe si le xexeame la anye
logoti. Gake edze be Nane, si nye gã wu sãa la, Nunya gãtɔa ɖe, nade
ɖoɖo nua me.

Woayra Eƒe Ŋkɔ Kɔkɔe la! Eya Enye Amesi ɖo ɣleti kple ɣletiviwo
ɖe dzinuwo ƒe fli me. Ede ɖoɖo nusianu me. Eye Ade ɖoɖo Eƒe Hame
la hã me. Ava trɔ zu abe alesi Eyama di be Wòanɔ ene pɛpɛpɛ;

ɣedzeƒe, ɣetoɖoƒe, dziehe alo anyiehe alo nuka kee Wònye hã. Ne
míate ŋu aɖe kɔmahatsɔŋkɔ ƒe susu siawo ɖa le míaƒe tame eye míaxlã
mía ɖokuiwo ɖe Kalvaria keŋkeŋ la. Eyama ade ɖoɖo eme, ne ɖe
míabɔbɔ mía ɖokuiwo abe atiwo kple Eƒe nuwɔwɔ bubuwo ene la.
Makpɔ ɣleti gbeɖe wòagblɔ be, “Nyemele ɖiɖi ge le zã sia me o. Mi
ɣletivi siawo miklẽ ɖe tenyeƒe kpɔ o.” Gake míawo yaa, oo, míeto
vovo, mikpɔea.
46 Azɔ, Babilon, mikpɔ alesi Babilon do la ɖa. Edze le Biblia ƒe
gbãtɔa me. Edze le Biblia me ƒe titina. Eye Egadze le Biblia ƒe mlɔetɔa
me. Azɔ, nane li. Azɔ, nua dze egɔme kple Nimrod. Nimrod sia tu
Babilon ɖe Sinear ƒe Bali me, si le Tigris Tɔsisi kple Frat ƒe domedome
tututu. Eye Frat tso eme va yi. Kple—kple alesi mɔdodo ɖesiaɖe, si
to dukɔa katã me la, ɖota ɖe Babilon. Eye agboawo ƒe ɖesiaɖe keke
ade afɔ alafa eve, akɔblie wòtsɔ wɔ agboawoe. Eye ne ège ɖe Babilon
dua me la, mɔ ɖesiaɖe ɖota ɖe fiazikpui la gbɔ tẽ.
47 Azɔ, nàte ŋu ayi Roma, egbe, eye mɔ ɖesiaɖe aɖo ta ɖe Roma. Ke
Maria ɖetugbui leaƒe suea ɖe le tsitre ɖe dzogoe dzi, le kɔna ɖesiaɖe
me, helé Kristo ɖevi sue la ɖe eƒe asiwo me, esi le asi fiam mɔ si yi ɖe
Roma. Mikpɔea? Edze le gbãtɔa me, Biblia tɔ; edze le Biblia me le eƒe
titina; eye eya kee nye si le Biblia me le eƒe mlɔetɔa me.

Azɔ, medi ko be maxlẽe yi edzi, le minuti ʋeea ɖewo me ko,
ale be miakpɔ gɔmeɖoɖoanyi si le nua me. Mikpɔea? Esɔ gbe. “Eye
mekpɔ nyɔnu la,” azɔ milé ŋku ɖe eŋu, “hame lae.” Ne miekpɔ nyɔnu
la, misusui ko be “hamee.” Mikpɔea?

…Mekpɔ nyɔnu la mu amekɔkɔewo ƒe ʋu,…
48 Azɔ, afika nyagbe kɔkɔe dzɔ tso mahã? Nyagbe kɔkɔe la woɖee tso
“kɔkɔetɔ la,” alo “dzadzɛtɔ la” me, kɔkɔetɔ. Ele eteƒe.

…Mekpɔ nyɔnua mu kple amekɔkɔewo ƒe ʋu,…
49 Azɔ, ne nyɔnu sia nye hame la, ke eti amekɔkɔewo yome. Eye
eyae nye hame gãtɔ wu. Ekpɔ ŋusẽ ɖe anyigba la katã dzi. Ele tsi
geɖewo dzi. Eye wòle…Ewɔ ahasi kple anyigba dzi fiawo. Enyo,
amekae wònye? Nyaɣaɣla aɖe ƒomevie. Azɔ Gbɔgbɔ la le…Minyae,
edze be gbɔgbɔme nunana asiekeawo nanɔ hamea me; be wòanya nu,
eye woƒe ɖeka hãe nye be woase nu gɔme, eye eɖe hã li hena dɔyɔyɔ,
eye eɖe hã li hena tsɔ yi dzi.

…kple Yesu ƒe ɖaseɖilawo ƒe ʋu:…
50 Ewɔ abe ɖe wometsɔa ɖeke le nusi Yesu gblɔ la me o ene. Negbe
nusi hamea gblɔ ko. Nenemae. Eye wòsɔ gbe, hã.

…eye esime mekpɔe la, nye mo wɔ yaa geɖe ŋutɔ.

51 “Nye mo wɔ yaa geɖe ŋutɔ. Nye…Nane si le e—e—eŋue wɔ mo
yaa, ale gbegbe mebia ɖokuinye be alekee wò…” Azɔ mina maxɔ
Yohanes ƒe teƒe be madze agbagba aʋu esia vie ko, mikpɔea. Yohanes
gblɔ be, “Ebɔbɔ nɔ afima. Wobui xaa be enye Kristo hame. Eƒe asi su
xexeame ƒe gawo dzi petee. Elé xexeame fiawo katã ɖe eƒe afɔ te.
Enye kesinɔtɔ si si amadedewo le fũ, eye aleke wòate ŋu amu Yesu ƒe
ɖaseɖilawo ƒe ʋue? Aleke wòate ŋu ati amekɔkɔewo yomee? Aleke
wòte ŋu awu Kristo ƒe ɖaseɖila sia woe? Evɔ tsyo eya ŋutɔ aganɔ
gbɔgblɔm be, yenye Kristotɔ, Kristo hame.” Azɔ milé ŋku ɖe eŋu.

Eye mawudɔla la gblɔ nam bena, nukaŋuti wò mo wɔ yaa ɖo
mahã? Magblɔ nyɔnu la, kple lã si le etsɔm, eye esi…ta adre
kple dzo ewo li nɛ la ŋu nya ɣaɣla afia wò.

52 Azɔ, esia nye nuxexlẽa ɖe si mã mí le teƒe sia fifia. Milé esia.
Nusia ava nɔ bɔbɔe ŋutɔ.

Lã, si ke nèkpɔ la, enɔ anyi eye megali o; eye wòle ɖiɖi ge
atso…dodo ge atso aʋli me, eye wòle yiyi ge ɖe gbegblẽ me:
eye ne anyigbadzinɔlawo ƒe mo awɔ yaa, amesiwo ƒe ŋkɔwo
womeŋlɔ ɖe agbegbalẽa me tso xexeame ƒe gɔmeɖoɖoanyi me o
la, akpɔe la…ne wo—ne wòakpɔ lã la kple ŋku, esi nɔ anyi,
esi megali o, gake eli.

53 Azɔ, ele be esia nade fe ame hafi, ke eyae nye si. Egblɔ bena,
azɔ midze sii, bena, “Ne wo katã,” menye ʋeea ɖewo ko o, gake,
“anyigbadzinɔlawo katã woatsi yaa.” Wo katã woatsi yaa. Xexeame
katã atsi yaa le nyɔnu sia ŋuti. Hatsotso ɖeka koe li si matsi yaa le
eŋuti o, eye eyae lanye amesiwo ƒe ŋkɔ le Alẽvia ƒe Agbe Gbalẽa me.
54 Azɔ, ele nam be mamimi esia ɖe edomee le afisia tututu, elabena
míele gege ge ɖe eme le minuti ʋeea ɖewo me. Mikpɔea? Ɣekaɣie
woŋlɔ wo ƒe ŋkɔwo ɖe Alẽvia ƒe Agbe Gbalẽa me mahã? Tso keke
nyɔnyɔ̃ mlɔetɔ si woyi la dzi yea? Zã si me woyi vɔsamlekpuia ŋgɔ
yea? Zã si me wova ɖo hamea me yea? Menye didim mele be mawɔ vɔ̃
mi o loo. Gake, mele egblɔm na mi bena, Biblia gblɔ be, “Woŋlɔ woƒe
ŋkɔwo ɖe Alẽvi la ƒe Agbe Gbalẽa me tso xexeame ƒe gɔmeɖoɖoanyi
me ke.” Nenema pɛpɛpɛe! Esime Mawu, le gɔmedzedzea me, kpɔe
bena Yele Ye Vi dɔ ge ɖo ɖa, Wòava xɔ nuvɔw̃ɔla ƒe teƒe, esime Mawu-
Vi la ƒe Ʋu ɖuɖu. Biblia gblɔ be Eƒe Ʋu kɔ ɖi hafi woɖo xexeame gɔme
anyi. Ame nenie nya be Biblia gblɔ nenema, bena, “Kristo ƒe Ʋu kɔ
ɖi hafi woɖo xexeame gɔme anyi”? Esime wokɔ Ʋu ma ɖi la, Ŋutilã
la ƒe ŋutinu ɖesiaɖe, si ƒe ŋkɔ woŋlɔ kple Ʋu ma, ɖe Alẽvi la ƒe Agbe
Gbalẽa me, le xexeame ƒe gɔmedzedzea me. Nukae miele vɔvɔm̃ na
nenem gbegbe? Oo, nɔviŋutsu! Esia ʋu ʋɔtruawo, alo oa?

55 Enyo, azɔ mina míaxlẽe le afisia, eye míakpɔ bena nusi ekemɛa
gblɔ la hã le eteƒe mahã. Mikpɔea? “Eye dɔla la gblɔ nam bena,
‘Nukaŋutie wò…’” Mexɔe se be kpukpui 8 lia ye, “Eye lã si nèkpɔ
la…” Enyo. Eyae ma.

Lã si ke nèkpɔ be eli, eye meli o; eye wòle dodo ge atso aʋli
me,…
Azɔ, míegagbɔna ɖe egbɔ, gake medi be matsɔ bubu sia hã,

elabena míagava ɖo egbɔ.
…eye godoo wòayi ɖe gbegblẽ me: eye anyigbadzinɔlawo ƒe

mo awɔ yaa, amesiwo ƒe ŋkɔwo womeŋlɔ ɖe agbegbalẽa me tso
xexeame ƒe gɔmeɖoɖoanyi me o,…

56 “Hatsotsoa ɖe le anyigba dzi nɔ ge,” le gbɔgblɔ bubu me, “si ble
ge woala,” le esi wòaflu wo ta. Eye hatsotso ɖeka koe li si womaflu
o, eye eyae nye amesi ƒe ŋkɔ le Agbe Gbalẽa me tso xexeame ƒe
gɔmeɖoɖoanyi me ke. Esusɔ vie míage ɖe eme.
57 Azɔ mide dzesi nyɔnu la, si nye hame, eya si nye “Nya-ɣaɣla,
Babilon.” Míekpɔe be Nimrod ye hee ɖe go. Nukae nye Nimrod ƒe
taɖodzinu? Nimrod tso du hekplɔ du bubuwo katã be woaxe adzɔ na
du ma. Ɖe míagate ŋu akpɔ numa tɔgbe egbea? Ɖe teƒea ɖe li nenema
egbea? Ɖe hamea ɖe li si ɖu tɔ ɖe dukɔwo katã dzi le xexeamea?
Kakaɖedzitɔe. Ɖe teƒea ɖe li egbe si wɔ dukɔ ɖesiaɖe be woaxe adzɔ
na yea? Ɖe teƒea ɖe lia?

Mína míayi edzi axlẽ eƒe susɔea, via ɖe ko, ale be mialé nubliboa
ƒe nɔnɔme. Esɔ gbe.

…esi kpɔ lã si ke nɔ anyi,…megali o, eye wòagava la.
Eye afii gɔmesese si me nunya le la hiã le.

58 Azɔ, ame nenie nya be nunya enye Gbɔgbɔme nunanawo dometɔ
ɖekaa? Azɔ, hatsotso ka ƒomevi Wòle nu ƒom na, le gama? Ele
be Wòanɔ nu ƒom na ame hatsotso siwo do—domee Gbɔgbɔme
nunanawo le dɔ wɔm le Hame sia me.

…afii ye gɔmesese si me nunya le la hiã le.
59 Azɔ, mitɔ te, miadi esia to agbenɔɣi siawo katã me le afii. Anɔ
eɖem le me, Gbɔgbɔ Kɔkɔe le nu ƒom, tso alesi nunana mawo anɔ
dɔ dzie le ŋkeke mamlɛa me la ŋu. Azɔ, miekpɔ dɔyɔyɔ ƒe nunana
le dɔwɔm. Oo, ele—ele edzi yim nyuie. Enyo, nɔviŋutsu, nunana
bubuwo hã gali. Ema nye wo dometɔ ɖeka ko. Ema nye nu vi suea
ɖe ko. Enyo, nunana gã geɖe wu gale afisia. Ekae anyo wu, nunya
sie nye Gbɔgbɔ Kɔkɔe ƒe nunana, si aƒoƒu Mawu ƒe Nya la ɖekae eye
wòafia Hame la afisi wòtsi tre ɖo ye loo, alo be ame nakpɔ dɔyɔyɔ
ko mahã? Mí katã míedi be míanɔ lãmesẽ me. Gake anyo nam wu be

nye luʋɔ̃ nanɔ lãmesẽ me, wu esi nye ŋutilã nanɔ lãmesẽ me, ga sia
game. Oo, míatɔwo!

Mise ɖa Gbɔgbɔ Kɔkɔea le nu ƒom to Yohanes me, le Patmos,
gblɔ bena, “Afii nunya le. Eya nese Esia.” Azɔ, míele ekpɔm be nua
ta nɔnɔme keŋ le afisia “Afii ye…”

Ke afii gɔmesese si me nunya le la hiã le. Ta adreawo nye to
adre, siwo dzi nyɔnu la bɔbɔ nɔ.

60 Du ɖeka koe li, si menya, le xexeame…Du evee li, si menya, be to
de adrẽ alo wu nenema le eme. Cincinnati enye wo dometɔ ɖeka, esi
wobunɛ be enye Cincinnati ƒe glinya. Enye amegãxinɔ aɖe, minyae,
si…kple bubuwo. Gake esɔgbɔ wu nenema le eme. Ke hamea ɖeke
hã meɖu Cincinnati dzi kpɔ o.

Teƒe ɖeka koe le xexeame katã, esi hamea ɖe le hebɔbɔ nɔ to adrẽ
dzi, hele xexeame katã dzi ɖum. Azɔ, ɖeko megbɔ tso afima teti ko
esi. Nu mawo katã.

Ke mekpɔ le afima teƒe si ŋu wògblɔ ɖo be, “Ke afii nunya le.”
Nyaɖeɖefia 13. “Amesi si gɔmesese le la, nebu lã la ƒe xexlẽme kpɔ,
elabena ame ƒe xexlẽme wònye.” Menye amehawo o, menye ame
hatsotsoa ɖe o, ke boŋ ame “ɖeka”. “Eye eƒe xexlẽme enye alafa ade
kple blade vɔ ade.”
61 Mesena enuenu, bena, le papa ƒe fiazikpui ƒe tame le Roma la,
woŋlɔ ɖi be, “VICARIVS FILII DEI.” Mebia nya se kokoko be ɖe
wònye nyateƒe mahã. Mite fli, eye miatee ɖe akɔt̃aŋɔŋlɔd̃zesi me,
le Romatɔwo ƒe nuxexlẽ nu, eye miakpɔe nenye be esia le eme. Enye
nyateƒe pɛpɛpɛ. Menɔ tsitre alea ɖe papa ƒe fiakuku etɔƒ̃oƒu, si wowɔ
kple ahuhũe la gbɔ tututu, “Ʋɔnudrɔƒ̃e si li na aʋli me, dziƒo, kple
ŋutiklodzo la.” Mikpɔea? Eyata, numawo la, ɖeko megbɔ tso afima
teti, ɖeko megbɔ tso Roma eye menya be enye nyateƒe. Azɔ míenya
be eƒe nɔnɔme dze keŋ.

Eye le afii wonye fia adrẽ: wo ame atɔ̃ dze anyi (siwo nɔ
anyi le ɣemaɣi me), eye ɖeka li (eyae nye ɖeka si gbɔna
fifia, sie nye Kaizaro), eye mamlɛtɔ la meva haɖe o (si ke
nye Herodes, amesi nye ŋutasẽla);…

62 Azɔ mikpɔe ɖa. Mikpɔ alesi wòde bliboe la ɖa.
…eye ne eva la, ele nɛ be wòanɔ anyi hena ʋee ko.

63 Ɖe amea ɖe nya ɣeyiɣi nenie Herodes ɖu fiaa? Ɣleti ade pɛ. Ehe
edadaa le mɔdodo dzi, le sɔ ƒe ati ɖekɛa ɖe dzi. Eye wòtɔ dzo dua;
hetsɔe daɖe Kristotɔwo dzi. Eye wonɔ kpẽ kum le to dzi esime wonɔ…
esime wònɔ dzo tɔm dua. Ade—ade ɣleti adẽ. Ke mikpɔea, “Eye lã

la…” Azɔ milé ŋku ɖe eŋu, mikpɔ ale gbegbe wònye ame vloe la ɖa.
Mikpɔea? Azɔ milé ŋku ɖe eŋu.

Eye lã si nɔ anyi, eye megali o la, eya ŋutɔ hã…nye enyilia,
eye wònye adrelia dometɔ ɖeka (adrelia ƒe dzɔdzɔme), eye
wòyina ɖe gbegblẽ me.

64 Ɖe amea ɖe nya nusie nye gbegblẽa, enye “tsiẽƒe.” Eye mikpɔ
afisi wòdo tso la ɖa, “tsiẽƒe.” Nuka wònye? Aʋli me. Gɔmeɖoɖoanyia
ɖeke mele Katoliko ƒe nufiafia la si o. Biblia meli na Katoliko ƒe
nufiafia la o. Naneke ƒomevi meli abe Biblia ƒe nane ene na Katoliko
ƒe nufiafia la o, ɖeke kura o. Wòmegblɔ be yewonyee o. Fada atsi tre
ɖe afima, fada sue sia esi le Dzi Kɔkɔe hamea me le afii la va gbɔnye
le gama. Egblɔ be, “Oo, eya…” Menɔ nu ƒom nɛ tso alesi meyrɔ̃ Mary
Elisabeth Frazier ŋuti. Egblɔ be, “Oo, ènyrɔẽ ɖe alesi Katoliko hame
gɔmedzetɔa nyrɔã amee la nu.”

Megblɔ be, “Ɣekaɣie nye ma?”
Egblɔ be, “Le Biblia me, wò Biblia me.”

65 Megblɔ be, “Ɖe Katoliko hamea nyrɔã ame nenemaa? Ɖe esia nye
Katoliko hamea ƒe nufiafia?”

“Ɛh̃ẽ.”
66 Megblɔ be, “Le Katoliko hamea ƒe madamada ƒu me la, aleke wɔ
nusia va trɔ ale gbegbe?” Mikpɔea?
67 Egblɔ be, “Ã, kpɔ ɖa, miawo katã miexɔna Biblia dzi sena. Míawo
ya míexɔna hame la dzi sena.” Mikpɔea? “Míetsɔa ɖeke le eme na nusi
Biblia gblɔ la fũ o. Esi hamea gblɔ la koe.” Esia le eme tututu. Ɖe edo
go nyaʋliʋli, le eŋuti kpɔa, gatee kpɔ ziɖeka ake, mikpɔea. Wò metsɔ
ɖeke le eme na nusi Biblia gblɔ la o; eya meɖo naneke lawɔ le eme o.
Wòkpɔna nusi gblɔm hamea le la gbɔ boŋ. Mikpɔea?
68 Gake míawo ya míetsɔa ɖe le nusi hamea gblɔna la me o. Míexɔa
nusi Mawu gblɔ la dzi sena. Amen. Elabena le Biblia me la, woŋlɔ ɖi
be, “Amesiame ƒe nya nanye aʋatso, ke Tɔnye nanye Nyateƒe.” Numa
tae míenye kɔmahatsɔŋkɔ o ɖo.
69 Azɔ milé ŋku ɖe eŋu nyuie. Miɖo to esia, minuti ɖeka ko. “Fia atɔ̃
siwo nɔ anyi la, dze anyi, fia atɔ.̃” Ne miedi nusia le blemanya me la,
matsɔe afia mi. “Eye ɖeka li, mamlɛtɔ meva haɖe o.”

Azɔ milé ŋku ɖe eŋu nyuie, “lã la.” Azɔ, lã la menye fia wònye o.
Eyae nye “esi nɔ anyi, eye megali o; eye wògbɔna, eye megali o; eye
wògagbɔna eye megali o.” Nukae? Papawo ƒe liɖɔɖɔ, ŋusẽ ye, lãa
ƒe dziɖuɖue. Eyae nye esime Roma trɔd̃ua trɔ hezu Roma papadu.
Roma trɔd̃ua va trɔ, hezu papaɖuɖu, esi mee, woɖo papa ɖe fia teƒe,
eye papa la zu gbɔgbɔme fia. Susu sia tae woɖɔna fiakuku nɛ ɖo,

gbɔgbɔme fiae, etɔ asi akɔ be yenye Yesu Kristo teƒenɔla. Eyae ma.
Azɔ mide dzesie.
70 Eye míaɖe Katoliko ƒe nufiafia ma ɖe go le afima eye míafia
mi alesi wòku kutri heta ayetɔe va ɖo Protestant hamewo me tẽ,
mikpɔea, alesi wògakpɔtɔ keke abɔ ɖe Protestant hamea dzi, eƒe akpa
gbogbotɔa. Si tovovo, tututu, na Biblia, eto vovo koŋ. Azɔ, “Lã si nɔ
anyi, eye megali o.” Azɔ miɖo ŋku edzi be, “Woable wo katã, si le
anyigba dzi, amesiwo ƒe ŋkɔ womeŋlɔ̃ tso xexeame ƒe gɔmeɖoɖoanyi
me o.” Mina míakpɔe.

Eye lã, si nɔ anyi, eye megali o la, (kpukpui 11 lia) eye eya
ŋutɔ hã enye enyilia, eye…wònye adreawo dometɔ ɖeka, eye
wòyina ɖe gbegblẽ me.(Ayi edzi ʋuu ava ɖo aʋli me le mɔa
ƒe nuwuwu.)
Eye dzo ewo si nèkpɔ la woawoe nye fia ewo,…

Azɔ milé ŋku ɖe afisia. Ne miele nusi wɔ mo yaa dim be miakpɔ
la, milé ŋku ɖe esia ŋu.

…fia ewo, siwo mexɔ fiaɖuƒe haɖe o; gake woawo kple lã la
woaxɔ ŋusẽ abe fia ene gaƒoƒo ɖeka.

71 Womenye fia siwo woɖɔ fiakuku na o; wonye akpasesẽ
dziɖulawo. Mikpɔea, womeɖowo fiae kpɔ gbeɖe o, gake woxɔ ŋusẽ
abe fiawo ene, gaƒoƒo ɖeka, le lã la ƒe dziɖuɖu me. Eyae nye vɔvɔl̃i
ƒe ɣeyiɣi si li fifi laa esime akpasesẽ dziɖulawo le tsitre tsim le ko.
Mikpɔea? “Woxɔ ŋusẽ abe fia ene, gaƒoƒo ɖeka kple lã la”. Azɔ,
esɔ gbe.

Nenem me siawo la tameɖoɖo ɖeka li na wo, eye wotsɔ woƒe
ŋutete kple ŋusẽ na lã la.
Amesiawo awɔ ava kple Alẽvi la, eye Alẽvi la laɖu wo dzi:

(Ŋutikɔkɔe!) elabena aƒetɔwo dzi Aƒetɔ kple fiawo dzi Fia
wònye: eye amesiwo li kplii la, wonye ame yɔyɔwo kple ame
tiatiawo kpakple nuteƒewɔlawo.

72 Edzrom be maɖe gbeƒã le esia ŋuti fifi laa, “Amesiwo wotia hafi
woɖo xexeame gɔme anyi la, li le nuteƒewɔwɔ me le woƒe yɔyɔ la me.”
Aleluya! Nenemae. “Woyɔ wo be, ame tiatiawo, kple nuteƒewɔlawo.”
Kple la nyablanya ye, mikpɔea, “Ame tiatiawo, kple nuteƒewɔlawo.”
Woaɖu edzi. Meka aleke gbegbe wosɔ gbɔ ɖe dzie la o.
73 Ke kɔmunizm gã sia, kɔmunizm ƒe zɔɖeɖe si le míasi egbe la,
migaxa nu le eŋu o. Ele dɔ wɔm tẽ le Mawu ƒe asi me. Mate ŋu
aɖo kpe edzi kple Biblia sia. Ele fu wɔ gee ɖe xɔsetakula ɖesiaɖe
si wòwu kpɔ la ta. Ɛ,̃ amegã. Mikpɔ fia siawo katã ɖa woasɔ nu
ɖekae, eye woalé fui. Eye dukɔ la katã, xexeame katã, le nu gbem

le kɔmunizm gbɔ. Nukaŋutie, ele godoo be wòanye Mawu ƒe zɔɖeɖe,
be wòatsɔ he to nɛ. Miagblɔ be, “Lala vie gbɔ, Nɔviŋutsu Branham.
Kɔmuniszm, nye Mawu ƒe zɔɖeɖea?” Madamadatɔe, kakaɖedzitɔe,
enye Mawu ƒe zɔɖeɖe. Nenema Biblia gblɔ. Gake ele zɔ ɖem gbɔna
be wòaɖe ʋɔnudɔdrɔ̃ agblɔ ɖe ame mavɔm̃awuwo kple ahasi-vi
ŋukpenuwɔlawo dzi. Nukae susɔ ɖe xexe sia me? Nukae le mía si?
Nyitsɔ aɖe la…
74 Matɔ te ɖe nye tanya la dzi sẽ ko, ne ele bɔbɔe. Menɔ Ŋɔŋlɔ ƒe
akpa ɖe xlẽm afisi ahasi-vi mate ŋu age ɖe Aƒetɔ ƒe asaɖa la me o
vaseɖe dzidzime wuiene lia dzi. Ame nenie nya esia? Ele eteƒe, Mose
V 23; ahasi-vi. Ne wole nyɔnua ɖe le agble me, afisi didi ŋutɔ, ale be
ame meli ate ŋu aʋli eta o, eye ŋutsu la ɖu nyɔnu la dzi la, ele godoo
be ŋutsua naɖee. Eye ne nyɔnua va zu gbolo hã la, ele be wòanɔ agbe
kplii vaseɖe esime wòaku. Eye ne nyɔnu sia ɖee, esi wobu le eŋu be
ele aƒe, evɔ mele nenema o, ekema woate ŋu awui ɖe numa ta. Eye
nenye ŋutsu kple nyɔnu woɖe srɔ,̃ eye wodzi ahasi-vi la, bena, made
Aƒetɔ ƒe asaɖa me o, vaseɖe dzidzime wuiene. Eye dzidzime ɖeka le
ƒe blaene. Awɔ ƒe alafa ene hafi nuvɔ̃ ma navɔ ɖa le Israel.
75 Mawu lea fu nuvɔ!̃ Aleke lawɔ miakpɔ mɔ be miafãnya Aƒetɔ
Yesu ƒe Ʋu Kɔkɔe la kple afɔ, le esiata ko be miele kɔmahatsɔŋkɔa
ɖe me, eye miabu xa be yewoage ɖe eme mahã? Ele be miava le
Mawu ƒe ɖoɖoawo nu loo alo miegava kura o. Nenemae. Subɔla,
mawunyagblɔla, nuka ke míenye, meɖo nyaa ɖeke kple esia o. Miawo
miva ɖe alesi Mawu gblɔ la nu.
76 Dzidzime wuiene. Amea nɔ anyi ɖe xɔa me fifi laa si nye kplii
míehe nya le numa ŋuti. Egblɔ be, “Ekema alekee miawɔ gbeɖe anya
amesi lakpɔ ɖeɖe?”
77 Megblɔ be, “Afimae wòle be nànye Kalvintɔ vavã le.” Woŋlɔ wò
ŋkɔ ɖe Agbalẽa me hafi woɖo xexeame gɔme anyi. Mawu tsɔ ʋu tɔsisi
ma. Ema ya tso ɖe Egbɔ. Mikpɔea?

“Ke nuka esia ɖo…”
78 Miɖo to. Mi egbe, sɔhɛwo, nyemenya ne mievana hame sia me
o, alo afika kee mieyina o la, mi sɔhɛ ŋutsuviwo kple nyɔnuviwo. Ɖe
miede dzesii be, nusi wɔm miele la, ne dzidzime bubu aganɔ anyi
la, woadrɔ̃ ʋɔnu mia viwo ɖe nusi miewɔ la taa? Ɖe miedea bubu
kɔkɔenyenye ŋu oa? Mi nyɔnuvi siwo le afii yia gbɔme ado atakpui
sue mawo kple nuwo keŋ anɔ yiyim, minyaa, ema ava dze le mia
vi nyɔnuvi me. Ɖe mienya be mia mama nye—nye agbeɖula, eye
mia dada nye gbevuɣeɖula eye le esiata mienye amamaɣeɖula egbe
ɖo oa? Kakaɖedzitɔe. Nuka mia viwo ava zu? Ɛ,̃ amegã. Mawu gblɔ



NUKAŊUTIE MÍENYE KƆMAHATSƆŊKƆ O MAHÃ? 19

be Yeaxe dzilawo ƒe vodada ŋuti fe na viwo kple wo viwo, vaseɖe
dzidzime etɔ̃ alo ene lia dzi.
79 Ke nɔvinyeŋutsu, ɖe mienya be, ɣesiaɣi si nàwɔ nu nyui la, woaxe
eŋuti fe na mia viwo oa?
80 Mikpɔ afisia, mina miatsɔ Hebritɔwo, ta 7 lia. Biblia gblɔ be,
esi—esi Melxizedek do go Abraham esi wòtrɔ tso fiawo siƒe gbɔna,
heyrae la, ke Egblɔ be, azɔ, “Lewi…” Ele nu ƒom tso nu ewolia nana
ŋuti. Ebe, “Lewi…” xɔ “…sedede tso Aƒetɔ gbɔ be wòaxɔ ewolia le
nɔviawo si.” Eye Lewi si xɔna ewolia hã, xe ewolia, elabena ekpɔtɔ
le Abraham ƒe ali me hafi wòdo go Melxizedek. Ke Abraham nye
etɔgbui-tɔgbuia. Abraham dzi Isak, Isak dzi Yakob, Yakob dzi Lewi;
Lewi, efofoa, etɔgbuia, etɔgbui-tɔgbuia. Eye esi Lewi nɔ Abraham ƒe
ali me la, Biblia gblɔ be exe nu ewolia na Melxizedek. Aleluya!
81 Migana amea ɖeke nagblɔ na mi bena nuwɔna ɖesiaɖe ƒomevi le
xexeame ate ŋu atra ɖe Mawu ƒe mɔt̃eɖu gã la me o. Ele totro dzi
ɖaa! Wowɔ eƒe ɖoɖo tso keke gɔmedzedzea me ke. Gbɔgbɔvɔã ɖeke
alo gbɔgbɔvɔw̃o meli sɔgbɔ ate ŋu ablu asi ɖe Eƒe ɖoɖo la me o.
82 Azɔ la, Biblia megblɔ be exee le “tsɔmeŋutete” me o. Biblia be,
“Exe nu ewolia,” esime wòle etɔgbui-tɔgbuia ƒe ali me. Ŋutikɔkɔe!
Emae nye nye Aƒetɔ. Oo, Enya esia gɔ̃ hã, hafi wowɔ xexeame. Enya
nusianu. Eye le Abraham me la exe ewolia.
83 Ke nɔvinyɔnu, nɔviŋutsu, aleke wɔ nàte ŋu anɔ gbɔme anɔ
yiyim, eye amewo le agbe hele yiyim kple ŋutsu bubuwo srɔ,̃ eye
srɔñyɔnuwo hã le ƒomewo dome gblẽm, hele agbe ma tɔgbe si nɔm
miele la nɔm, aleke miakpɔ mɔ be dzidzime bubu nanɔ mahã? Afisiae
nua le. Mezu naneke fifia wu ahasi-viwo ƒe hatsotsoa ɖe, si wokpali
hedzi, wònye gbegblẽ ɖeɖe sɔŋ o. Eye nu ɖeka koe susɔ nɛ, eye eyae
nye tuwowo ƒe ŋkeke si me míele agbe le. Esia le eteƒe tututu. Míeɖo
nuwuwuɣi.
84 Esi míenɔ anyi ŋdi sia, le Kentucky ƒe togbewo dzi ɖaa la, ŋutsuvi
suea ɖe li, bebli hafi nàte ŋu ate gogoe, ade afɔ ewo le lĩ ƒe suklitsi
wɔwɔ me. Ɖewomahĩ menya eƒe asi kae nye ɖusi alo mia hã o. Ne
ese…Meɖo anyigbaa ɖe si ŋu sedede le la me. Nyemeganya afisi mele
hã o. Ɖeko meɖo ʋea ɖewo me. Ke ɖe meyina ɖe todzi afiaɖe le
kadzidɔe da ge. Eye esi menɔ anyi ɖe afima la, eva me be meɖo dze
kplii. Eye ŋutsuvi sia gblɔ be yeyina ɖe sodza. Eye wòva ke ɖe eŋu be,
míele nu ƒom tso Aƒetɔ ŋu, eye wògblɔ be, “Mawunyagbɔla, mèxɔe se
be míeɖo nuwuwu ɣeyiɣi oa?” Le to mawo dzi ɖaa le afiaɖe.
85 Meɖo ŋu nɛ be, “Vavã, míeɖoe. Vavã, vinye, míele nuwuwuɣi.”
86 Afisiae míeɖo. Esiae nye gaƒoƒo si me míele agbe le, nɔviŋutsu.
Míeɖo teƒe la. Ɖe miate ŋu akpɔ vidada ma, kple vifofo ma, alesi

wonɔ agbee, tsã va yi la oa, ke tɔgbui kpakple mama ma hã? Ɖe
miate ŋu akpɔ alesi papa kple dada wonɔ agbee oa? Mewɔ yaa be
míele gbegblẽ me egbe o. Meka kura be, nàdo aƒa agblɔ mawunya
o; woagayi edzi anɔ atakpui dom nenema ko, eye woaɖe ta ɖe mo
na wò. Woayɔ siga atu ɖe ŋutiwò, agblɔ be, “Kpɔ wò ŋutɔ tɔ gbɔ.”
Nukaŋutie? Elabena etso to si me wodo tso la gbɔ. Megbɔna esia
gbɔ ɖo ge, ziɖeka, Da Ƒe Nuku La. Miakpɔ afisi wòge ɖe eme le,
akpɔ nusita amewo le nu wɔm nenema ɖo. Wonye abosam ƒe viwo
tso xexeame ƒe gɔmeɖoɖoanyi me. Ele eteƒe. Eye naneke mesusɔ, le
eŋu na mí o, negbe ʋɔnudɔdrɔ̃ koe nye nu ɖeka si susɔ la. Miate ŋu
akpɔ naneke wu ʋɔnudɔdrɔ̃ o. Mawu aƒo nu blibo la katã ƒu gbe. Ke
amewo ŋutɔe wɔ esia. Mawu meɖoe be wòanɔ nenema o, gake Enya
bena nenema nɔ ge wòala. Susu ma tae Wògblɔ be ele ewɔ ge, “Aflu
anyigbadzinɔlawo katã, negbe amesiwo ƒe ŋkɔ woŋlɔ ɖe Alẽvi la ƒe
Agbe Gbalẽ la me hafi woɖo xexeame gɔme anyi la ko.”
87 Mina miakpɔe. Míaxlẽe ayi ŋgɔ vie azɔ. Azɔ, azɔ mexɔe se be
míeɖo 12 lia dzi.

Eye dzo ewo si nèkpɔ la woawoe nye fia ewo, siwo mexɔ
fiaɖuƒe haɖe o; gake woawo kple lã woaxɔ ŋusẽ abe fiawo ene
gaƒoƒo ɖeka.
Nenem me siawo la tamemeɖoɖo ɖeka anɔ wosi eye wotsɔ

woƒe ŋusẽ kple ŋutete kple ŋusẽ na lã la.
Eye Amesiawo awɔ aʋa kple Alẽvi la, eye Alẽvi la aɖu wo dzi:

elabena aƒetɔ dzi Aƒetɔ kple fiawo dzi Fia wònye: eye amesiwo li
kplii la wonye—wonye ame yɔyɔwo, kple ametiatiawo, kpakple
nuteƒewɔlawo.
Eye wògblɔ nam bena, Tsi siwo nèkpɔ, siwo dzi gbolo la bɔbɔ

nɔ la, wonye dukɔwo, kple amehawo,…kple xexemedukɔwo,…
kpakple gbegbɔgblɔwo.
…dzo ewo siwo nèkpɔ kple lã la, woawo alé fu gbolo la,…

88 Milé ŋku ɖe eŋu azɔ, “dzo ewo” siawo la, fiaɖuƒe ewo siawo
la. Mikpɔea, esiae nye nusianu sige dze eme, nusie nye akpasesẽ
dziɖula siawo. Mikpɔ akpa si akpasesẽ dziɖulawo bi ɖo la ɖa. Afikae
wole bibim ɖo? Migblɔe—gblɔe nam ko akpasesẽ dziɖula si mebi ɖe
kɔmunism dzi o. Mikpɔea? Eye woalé (nuka?) fu “gbolo la,” nyɔnua,
hame la. Gake nuka? Milé ŋku ɖe nusi gbɔna ewɔ ge la ɖa.

…woawo alé fu gbolo la, eye woawɔe aƒedo, eye woaɖe
amamae, eye woaɖu eƒe ŋutilã, eye woatɔ dzoe woafiã keŋkeŋ.

89 Wole numa kaka ge ahaɖee ɖa le anyigba ƒe ŋkume, meka ɖe dzi
ŋutɔ abe alesi ko mele tsitre ɖe afisia ene. Ɖeko míewɔ ɣeyiɣi ŋudɔ
heto tanya ma me kuɖe hame ma ŋuti, heto Ŋɔŋlɔawo me kpakplii,

afisi Wògblɔ le be, woŋlɔ ɖo be, “Anyigba sia dzi fiawo katã, kple
melikulawo katã, kple amesiame, afa konyi, elabena Babilon gã la
ɖo aƒedo zuzu ƒe gaƒoƒo me.” Gaƒoƒo ɖeka, si eƒe ɣeyiɣi ɖo dzi! Eye,
oo, alesi Wògblɔ be, “Dzi nedzɔ mi, amekɔkɔewo, kple mi nyagblɔɖila
kɔkɔeawo, elabena Mawu bia hlɔ̃ amekɔkɔewo kple mia nɔviwo ƒe ʋu
tso esi me.” Mikpɔea, ele eteƒe. Kakaɖedzitɔe la, kɔmunizm le dɔ wɔm
nyuie le Mawu ƒe asi me. Abe alesi ko Fia Nebukadinezar wɔ dɔ nyuie
le esi me, be woɖe aboyo Yudatɔwo, le esime wotra la!…?…
90 Eye nuvɔ̃ ate ŋu anɔ gbegblẽ dzi ɖaa, ke amedzɔdzɔe ƒe nuku
ate ŋu anɔ eme le afima evɔ nukuawo ayi dzi anɔ gbegblẽm ɖe dzi,
gbegblẽm ɖe dzi, gbegblẽm ɖe dzi ʋuu vaseɖe sime enu ava yi le
ɣeyiɣia ɖe megbe. Eva ɖo teƒea ɖe azɔ, esi wònye be wo dadawo
kple wo fofowo kple etɔawo wonɔ agbe nenema do ŋgɔ na mí, eye
le nɔnɔme ma me, ʋuu vaseɖe esi naneke megasusɔ na mí o. Ke
mienya nusi Yesu gblɔa? Ne Yemetso dɔ la dzi o la, ŋutilãa ɖeke
gɔ̃ hã makpɔ ɖeɖe o.
91 Ɖe miate ŋu akpɔea? Ɖe miate ŋu akpɔ nusita wole na
mi alea? Menye dzesidede wɔm mele o. Arthur Godfrey kple
amesiame, minyae, mikpɔea, kpakple Elvis Presley’s, kple—kple
agogodzitawuiwo, kakplawo, awudziwui si tsa kple awuwo kple ɖa
wuya kɔ ɖe kɔme, ke mɔ ma ƒomeviwo dzie sɔhɛviwo le nu wɔm
le. Nuka esia wɔ? Nuka wònye? [Nɔviŋutsu Branham ƒo nyagblɔti
dzi zi wuiɖekɛ—Tala.] Elabena wodzɔ tso ŋgɔgbeawo ƒe hatsotsoa
ɖe si nɔ agbe, nye ahasi-viwo la me. Naneke mesusɔ o! Oo, woatso
adzi ha be, “Mate, ɖe Ŋuwò, Mawu,” sigbe Ernie ayi-gbela kple ame
mamleawo keŋ ene nenema, adzi hagbea ɖewo ɖeƒomevie, kple nuwo
keŋ nenema. Nɔviŋutsu, mienya nusi yea? Ema la, ema koŋue nye
ayemenuwɔwɔ la. Ɛ,̃ amegã.
92 Amesi doa go yina afima ɖaɖua rock-and-roll kple booglie-
wooglie ƒe ɣe kple numawo ƒomevi la meɖo dɔa ɖeke awɔ le nyagblɔti
sia dzi o. Meɖo naneke kura hã awɔ le eƒe megbe afisia o. Esia
nye nunɔlanyenye, Mawu ƒe ameyɔyɔwo. Osɔfo siwo Mawu yɔ la
tɔe nye megbe afisia. Eye megbe afisia meli ɖe numawo ƒomevi ta
o. Emae nye kuxi si le eŋuti egbe, wometsɔ hamea wɔ naneke wu
kɔnyinyihabɔbɔ o. Kɔnyinyihabɔbɔ sɔ gbe, ne miedi be miawɔe la,
esia le mia gbɔ. Gake mina magblɔe na mi, vovototo gãa ɖe le nu
dodo kpɔ…le kɔnyinyihabɔbɔ kple hame dome. Ɛ,̃ amegã. Ne miedi
be miawɔ nenem nuwo le kɔnyihabɔbɔ me, eye miaɖo zã ɣeɖuɖu
kple nuwo keŋ la, ele mia gbɔ. Gakea, nɔviŋutsu, edze be woakplɔ
hamea me tso nyagblɔti dzi vaseɖe gumexɔa me. Ele eteƒe. Menye
be woakplɔ eme ado frese yeyewo kple etɔawo gblɔm mele o. Medi
be magblɔ be kpakple tsã ƒe nyɔnyɔ,̃ si Mawu adɔ ɖa esi akaka nua

le akpa sia kpa. Ɛ,̃ amegã. Sigbe dzo wosi ene, latrikidzo wosi ɖe
agbagblaʋuiwo dzi le yevutɔti ƒe to me ene. Ɛ,̃ amegã, woaka hlẽ
gbɛɛ ne dzo la klẽ ɖe wo dzi.
93 Azɔ mikpɔ, “Tameɖoɖo ɖekae le wo si, wotsɔ woƒe ŋusẽ na.”
Meɖo egbɔ azɔ. “Dzo ewoawo.” Ɛ,̃ azɔ.

Elabena Mawu tsɔe de woƒe dzi me bene woawɔ eƒe tameɖoɖo
dzi, (afimae mieyina ɖo), eye woawɔ tameɖoɖo ɖeka dzi, eye
woatsɔ woƒe fiaɖuƒewo ana lã la, halase esime woawu Mawu
ƒe nyawo nu.

Azɔ, eye nyɔnu si nèkpɔ la enye du gã, si ɖu fia ɖe anyigba
dzi fiawo katã dzi.

94 Azɔ, mehiã be mianɔ ehem ƒo xlã o, mienya be eyae nye Katoliko
ƒe tatɔɖoɖola. Mehiã be amea ɖeke…Me—mexɔ esia se ko abe alesi
mexɔe se be mexɔ Gbɔgbɔ Kɔkɔe la ene. Mexɔ edzi se nyuie abe alesi
ko mexɔe se be menye Kristotɔ hetsi tre ɖe afisia egbe ene, Kotoliko
ƒe tatɔɖoɖo ma nye—nye…Vatican Du lae nye—nye du si bɔbɔ nɔ to
adrẽ dzi. Hamea ƒe tatɔɖoɖo lae nye lã si nɔ anyi, eye megali o. Eyae
nye Babilon. Eƒe nusianu ta nɔnɔmea pɛpɛpɛ, nenema pɛpɛpɛ wòle to
Ŋɔŋlɔawo katã me. Eyae nye Katoliko hamea.
95 Azɔ la, azɔ eƒe teƒe si tɔ dzi na ame lae nye si. Miagblɔ bena,
“Enyo, meɖe fu nam o ɖe, Nɔviŋutsu Branham.” Gake na mabia nyaa
ɖe wò ko. Mina miatrɔ yi kpukpui 5 lia dzi.

Eye woŋlɔ ŋkɔ ɖe eƒe ŋgonu…si nye, NYAƔAƔLA LA,
BABILON GÃ LA, ŊUNYƆ̃NUWO ƑE DADA…GBOLOWO
KPLE ANYIGBA DZI ŊUNYƆ̃NUWO ƑE DADA.

96 Nukae wònye? G-b-o-l-o g-ã. Eye enye v-i-d-a-d-a. Nukaa? V-i-d-
a-d-a. Edzi nane. Ŋutsuvi dada yea? Gbolowo dada ye! Nukae nye
gbolo? Nu ɖeka ma si—si gbolo gã nye, nyɔnu makɔmakɔ. Nukae
wɔe wòzu makɔmakɔ? Eƒe nufiafia lae. Ye ŋutɔ le bubum be yenye
Kristo hame, gake ele nuɖoanyi ametɔwɔwɔea mãm. Eye le afii la
ele gbɔgblɔm be yenye…Ne enye ɖoɖowɔha gbãtɔ la, ekema edze
abe ɖoɖowɔha bubuwo hã do go tso eme. Enye gbolowo dada. Esia
nye nyateƒea? Gbolowo dada. Mate ŋu anye ŋutsuviwo dada, azɔ o.
Mate ŋu anye dada…Ele be woanye nyɔnuwo ƒe dada. Ke, ne wonye
nyɔnuwo la, wonye hamewo. Azɔ mina míakpɔe. Nukae do go tso…
97 Ekae nye ɖoɖowɔha gbatɔa? Katoliko hamea ye. Ekae nye
ɖoɖowɔha evelia? Luta ye. Ekae nye ɖoɖowɔha etɔl̃ia? Zwingli ye.
Nuka gbɔe wòɖiɖi va ɖo? Calvin. Eye afimae Anglikan va ge ɖe eme
le, eye tso Anglikan dzi la eɖiɖi va ɖo Metodiste dzi. Metodistetɔwo,
nuka Metodistetɔwo na? Tso afima la Alexander Campbell do go.
Tso Alexander Campbell me la John Smith do go. Tso…Alexander

Campbell enye Kristo hame; emegbe la, wova ɖo Kristo ƒe hame ene
alo atɔ,̃ eye izm bubu mamleawo katã do go tso eme. Eye Baptiste
hamee esi va do, suetɔ geɖewo hã do go tso eme. Eye esi do go tso
Metodiste hamea me la…esi do go tso Metodiste hamea me, gbã la
enye Wesley-yomedzelawo ƒe Metodiste, eye emegbe womã zi gbɔ
zi ene alo atɔ̃ sɔŋ. Emegbe la wova zu Metodiste bubu ƒomevia ɖe,
eye wogamã ɖa ake, ale wova zu Ablɔɖe Metodiste. Eye—eye wodo
go tso ema me zu Nazarene. Eye tso Nazarene dzi ɖo Kɔkɔenyenye
Mɔzɔlawo dzi, eye tso Kɔkɔenyenye Mɔzɔlawo dzi heɖiɖi va gɔme.
Nenema ko izm suewo le dodomee, hegale edzi ko keke va gɔme, wo
dometɔ ɖesiaɖe la ame ʋee—ʋeea ɖewo koe dze egɔme le ɣemaɣi
heɖiɖi va gɔme. Ke nuka wo dometɔ ɖesiaɖe wɔ? Eye mlɔeba la eva
ɖo Pentekoste dzi.
98 Ke nuka Pentekoste wò? Nu ɖeka ma ke si wo dada wɔ lae, wotrɔ
yi ɖawɔ ɖoɖo kaba. Ke nukae wòtrɔ zu? Kɔ—kɔmahatsɔŋkɔ. Zɔ ge ɖe
eɖe me ko, nya gbãtɔ enye, “Nufiafia kae le asiwò?” Nɔvi, woatsɔ
ayiɖa memee avu wò, mikpɔa, be wòanya nusi nènye, nusi dzi nèxɔ
se. Eye ne mèsɔ kpakple wò pɛpɛpɛ o la, nɔviŋutsu, woaɖe wo ado
goe fifi laa. Ke nenemae.
99 Ke migabu be esi yewonye Pentekoteawo ta la miele dedie o.
Nɔviŋutsu, Pentekostetɔ geɖewo tra mɔ abe alesi ko geɖewo hã le
mɔa dzi ene, meka ɖe dzi. Mikpɔea?
100 Azɔ, ɖoɖowɔha mawo katã la, nenye ɖe woɖe asi le Pentekoste ƒe
yayrawo ŋuti nenema, wometsɔe wɔ ɖoɖoe o, wolée ɖi le nɔviwɔwɔ
me ko heɖe asi le Gbɔgbɔ Kɔkɔea ŋuti wòwɔ ɖeɖeɖeaga la. Gbɔgbɔ
Kɔkɔe la ɖenɛ ɖe aga. Anania kple Safira wova gbeɖeka, be ale kple
ale; eye Gbɔgbɔ Kɔkɔe la gblɔ be, “Nukaŋuti mieka aʋatso?”
101 Gake míegblɔna bena, “Azɔ, Nɔviŋutsu Jones yea, migagblɔ nya
baɖaa ɖeke tso eŋu azɔ o, eyae nye amesi nana ga tsɔwu le hamea me
na mí. Menya be Gbɔgbɔ Kɔkɔe le esi; mese wòƒo nu kple aɖeyeye,
eye mekpɔe wòdo ɣli le Gbɔgbɔ me.” Ema meɖo nya gãa ɖeke kpakpli
esia tsɔwu be woaƒo ayi ɖe nyigbadze ƒuƒu kotoku ŋu o. Mikpɔea?
Meɖo naneke awɔ kpakplii o. Mawu tɔe nye nya susɔea. Eyae lagblɔ
nya susɔea ne enyee alo menyee o. Madamadatɔe. “Gake míetsɔe
wɔ míaƒe kɔmahatsɔŋkɔe. Enyo, míeƒoe ƒu gbe le—le Ƒuƒoƒeawo
me, Ɖekanyenye fɔe kaba.” Ɖekanyenye droe sẽ ko, hetsɔe ƒu gbe.
Elabena, ɖe wodroe yi ɖe afima, eye Yesu Ɖekatɔwo fɔe kaba. Yesu
Ɖekatɔwo kɔe hekpla sẽ ko, eye woƒoe ƒu gbe, eye esi fɔe le emegbe
lae nye Mawu ƒe hame, efɔe kaba. Mawu ƒe Hame Nyagblɔɖitɔa fɔe
kaba, eye Tomlinson ɖe zɔ heva xɔe. Oo, míatɔwo! Nɔviŋutsu, ne
menye ɖe mieɖo nuwuwu vɔ keŋ o fĩ! Emae nye Pentekoste, nyɔnyɔ̃
mlɔetɔ la. Ke esi gale wo si fifia lae nye Dzo ƒe aɖe Blɔɔ tɔ, eye wokpɔ

subɔla ami tɔawo, kple—kple ʋu le mo tɔawo. Ke, oo, amenuveve,
nyemenya afisi wova ɖo fifia ya o.
102 Nu ɖeka koe, eyae wɔe be nu blibo la katã gblẽ. Ɖe mienya be
Biblia gblɔ be ele gbegblẽ gea? Ɖe mienya be Biblia la—la ƒo nu tso
egbe ŋkeke sia ŋuti, be ele vava ge, esime Aƒetɔ la ƒe kplɔw̃o gɔ̃ hã
dzi ayɔ fũ kple xeɖeɖea? Eye wògblɔ be, “Ameka mate ŋu afia nue?
Amekae ate ŋu ase nu gɔme Nam? Elabena ɖoɖo anɔ ɖoɖo dzi, enye
ɖoɖo ɖe edzi, fli ɖe fli dzi.” Amekae Wòate ŋu afia nue? Amesiwo le
no nu, vidada. Mikpɔea?
103 Azɔ, ɖeke meli—nyɔnua ɖeke meli, nyɔnu akpaligã aɖeke mele
du sia me, si mate ŋu adzi nyɔnuvi si le aƒe o. Enyee le esime wodzii,
azɔ, eye ate ŋu azɔ nyuie hã. Gake ne míekpɔ nyuie o la, le esi
dzɔdzɔme ma le dadaa si ta la, nyɔnuvi ma, asieke ɖe ewo dzi, awɔ nu
abe dadaa ke ene pɛpɛpɛ. Azɔ, minya be esia le eteƒe. Nyɔnu tsitsia
ɖe si ɖo gbolowɔƒe hã, ate ŋu adzi vi nyɔnuvi sue. Ate ŋu axɔ ƒe
wuiadẽ, aganɔ dzadzɛ kple kɔkɔe abe dzogbenya ene, gake, ɖe wòatsi
nenemaa. Ke, nusi le emee nye be, agatrɔ ayi awɔ nu abe dadaa ene.
104 Azɔ, Katoliko hamea enye gbolo xoxoe gbãtɔ si ɖe nufiafiawo do
goe, esiwo wòwɔ na eɖokui, nya kpakpawo, siwo ke, Biblia gblɔ be,
“Edo go tso aʋli me eye wòayi ɖe gbegblẽ me.” Biblia gblɔ nenema.
Azɔ, ne wofia numa la, alakpae. Alakpae, le Mawu ƒe Nya la nu. Eye
emegbe Metodiste hame hã va do, eya si dzɔ tso eme, nye ɖetugbui
dzaa aɖe, gake nukae wòwɔ? Etrɔ ɖe megbe enumake hewɔ nusi
dadaa wɔ. Ɖe asi le eƒe ƒuƒoƒea ŋu wole atakpui dom. Ɖe asi le wo ŋu
wole siga yɔm. Ɖe asi le wo ŋu wole dze fem hele nu wɔm abe alesi
wòle be woawɔ nue ene. Nyaa ɖeke meli woagblɔ tso eŋuti o. Kplɔla
sue xoxoe ma si womè afã kple afã le megbe afima, le nyagblɔtia ƒe
megbe afima, ele vɔvɔ̃ be yeƒe fetu ava vɔ gbeɖeka, alo akpɔnɔvivi
go ɖeka.
105 Nɔviŋutsu, na magblɔ na wò, enyo nam wu be magblɔ Nyanyuia
eye maɖu dzekpɔnɔvi eye mano tɔmetsi ɖe dzi, gake agblɔ Nyateƒe
kuɖe eŋuti. Nenye amesiame si le nye ƒuƒoƒea me atso dzo hã, magblɔ
Nyateƒe na wo kuɖe eŋuti. Ɛ,̃ nyateƒee.
106 Nukae le dzɔdzɔm? Oo, nuɖuɖu gbalẽvi lae. “Enyo, minyaa,
nyee nye kplɔla na hame gãtɔ wu le dua me.” Mi Baptistetɔwo kple
Metodistetɔwo mieɖo to aʋatso nyagblɔɖila la. Azɔ, esia sesẽ, gake
nusianu si afia nusi to vovo na Biblia sia la enye aʋatso nyagblɔɖila.
Nyemetsɔ le eme alesi wòzrɔe la o, enye aʋatso nyagbɔgblɔɖi. Esia
le eteƒe.
107 “Oo, ne ènya ŋlɔ ŋkɔ wò ɖe agbalẽ me ko la nusianu sɔ gbe.” Àte
nu aŋlɔ ŋkɔ ɖe agbalẽ wuieve me. Ne mele Agbe Gbalẽa me o la, èbu!

Àte ŋu anye ame nyuie ŋutɔ ale gbegbe hã, àte ŋu anye nuteƒewɔla,
kple ame dzadzɛ kple agbenyuinɔla alesi nàte ŋui, ema meɖo naneke
awɔ le eme o.
108 Esau wɔame zi gbɔ zi eve wu Yakob, ne ezu be woawɔ ame,
alé be na efofoa tsitsi ŋkuagbãtɔ la kple nu bubu ɖesiaɖe me la. Ke
Yakob nye ameflula si kuna ɖe edadaa ƒe avɔ ŋuti, nyɔnugbɔmee sue
xoxoe aɖee. Gake Mawu gblɔ be, “Melɔ̃ Yakob ke mele fu Esau,” hafi
ŋutsuvi eveawo nava dzɔ ŋutɔ gɔ̃ hã. Romatɔwo 8 gblɔe nenema. Esia
le eteƒe tututu.
109 Mawu nya nusi le amegbetɔ me. Eye Enya nusie le hamea, hã me.
Agbebolo la ŋutie míenɔa agbe ɖo, Mawu ƒe Nya ƒe Abolo la. Azɔ,
ematae míenye kɔmahatsɔŋkɔ o ɖo.
110 Azɔ medi be mana nu suea ɖe mi…mana kpɔɖeŋu suea ɖe si
meŋlɔ ɖe afisia la mi. “Gã la…” Azɔ le Nyaɖeɖefia me, 19:2 me. Mede
dzesi nane ɖe afisia. Medi be makpɔ edzi be makpɔ nusi wònye azɔ.

Elabena wò ʋɔnudɔdrɔ̃ nye nyateƒetɔ kple dzɔdzɔetɔ: elabena
edrɔ̃ ʋɔñu gbolo gã, si tsɔ eƒe matrewɔwɔ gblẽ anyigba dzi ,
eye wòbia eƒe dɔlawo ƒe ʋu ƒe hlɔ̃ le esi. (Emae nye Katoliko
hamea ƒe nuwuwu.)

111 Azɔ, míegadi tso mia gbɔ be miade dzesii, le afisia hã, bena
kɔmahatsɔŋkɔ—bena kɔmahatsɔŋkɔ hã la wokpɔe le Ŋɔŋlɔa me le
afisia, bena…Ke Biblia meƒo nu kuɖe kɔmahatsɔŋkɔ ŋuti kpɔ gbeɖe
o. Kɔmahatsɔŋkɔ tso Katoliko hamea gbɔ. Eyae nye kɔmahatsɔŋkɔ ƒe
dada gbãtɔ, eye kɔmahatsɔŋkɔ ɖesiaɖe va dzɔ ɖe nɔvia yome. Azɔ,
esia anye nusi amia ame vie. Ɖeko wòle edzi yi ge anɔ ame miam
ɖe dzi wu ga sia ga me, mikpɔa. Gake me—medi be miakpɔe bena
kɔmahatsɔŋkɔwo medzɔ alo nye ɖoɖo si tso Mawu gbɔ o. Enye ɖoɖo
si tso abosam gbɔ.
112 Mawu ƒe Hame la nye…Miemã o, ŋutilã ɖeka mí katã míenye;
mɔkpɔkpɔ kple nufiafia ɖeka, miele ɖeka le lɔlɔ̃ me. Nenemae nye
Mawu gbagbe la ƒe Hame. Metso nusi amewo gblɔ, alo nenem nuwo
gbɔ o, mí katã míenye ɖeka! Esia le eteƒe. Mieɖanye Metodistetɔ loo
alo Baptistetɔ o la, nɔviŋutsu, ne wogbugbɔ amea gadzi eye woyɔ kple
Gbɔgbɔ Kɔkɔe ko la, enye nɔvinyeŋutsu. Míede abɔgɛ mía nɔewo hele
zɔzɔm. Esɔ gbe. Ɛ,̃ amegã. Vovototoa ɖeke mele eme o.
113 Mose. Ɣea ɖewo ɣi la metsaa ŋku gblɔna be, “Ènya Pentekostetɔ
wɔtsomitɔ mawo ƒe hatsotso ma, Nɔviŋutsu Branham, aleke nàte ŋu
ayi kple hatsotso ma tɔgbee?” Minya nusi yea? Mose ɖe ŋku kpɔ
Israel-viwo. Ekpɔ nu to frese si nu Farao hã kpɔ nu toe la. Farao
kpɔ wo abe anyinyalawo ƒe hatsotsoa ɖe ene, gake Mose ɖe ŋku
kpɔ wo abe Mawu ƒe ametiatiawo ene. Enya be ŋugbedodo le wo

si. Nukaŋutie? Enyae to Nya la me. Eye to xɔse me la…Esi wòɖo afɔ
fiazikpuia dzi, be wòazu Farao hã, esi xexea katã mlɔ anyi ɖe eƒe
afɔnu, be wòanɔ anyi ɖe afima eye woanɔ wein kɔm ɖe nu me nɛ,
eye nyɔnu dze tugbewo anɔ ya gbɔm nɛ, abe fiagã ene, alo akpasesẽ
dziɖula ene, alo xexeame ƒe fia ene la, Mose ɖekadzɛ la, le eƒe ƒe
blaene xɔxɔ me la, nusiawo katã su esi. Eɖe ŋku kpɔ anyinyalawo ƒe
hatsotso ma, gake enya be wo dometɔ ɖekae yenye. Aleluya! Yee ma.
Enya be wo dometɔ ɖekae yenye. Eye to xɔse me la, eya ɖeka kolia,
wɔ tiatia!
114 Tiatia wɔwɔ le amesiame ŋu. Ele na wo godoo be nàwɔ tiatia.
Fifi laa hã ele be nàwɔ tiatia. Ele be nàwɔ tiatia le ŋdi me. Etsɔ fiẽ
hã èle tiatia wɔ ge, ne nèle agbe ko. Ele be nàtia nane. Nɔviŋutsu,
gbaɖegbe ke mewɔ tiatia. Biblia siae nye nye nyadigbalẽ. Biblia siae
nye nye Agbe Gbalẽ la. Biblia sia nye Mawu ƒe Nya. Bibliae nye nusi
metsɔ nɔa agbee. Biblia sia dzie metɔ ɖo.
115 Le esiata la, Mose ɖe kɔ kpɔ Israel-viwo. Eye menye ɖeko wògblɔ
be, “Oo, wonye ame nyuiwo loo o. Nyemeɖo naneke tsitre ɖe wo ŋuti
o. Oo, gbeɖe, nyemele nya ɖeka pɛ hã gblɔ ge ɖe wo ŋu o.” Nenemae
ame geɖewo wɔna egbe. “Oo, Pentekostetɔ siawo kple amema siwo
xɔ Gbɔgbɔ Kɔkɔe, kpakple amema siwo xɔ Mawume dɔyɔyɔ dzi se
la, oo, nye—nye—nyemeɖo naneke tsitre ɖe wo ŋu o.” Ke ema ya
menye Mose ye o. Egblẽ Egipte ɖi hezu wo dɔmetɔ ɖeka. Ezɔ ge ɖe
nɔviawo dome. Enye wo dometɔ ɖeka.
116 Nɔviŋutsu, afimae melé nye mɔ tsɔ le. Mazɔ kple Aƒetɔ tɔ ʋee
siwo wogbe la, ne womegade naneke o hã, ɖesiaɖe si wònye ko.
Ŋugbedodo la le wo si, eye mekpɔ woƒe ŋkɔwo le Alẽvi la ƒe Agbe
Gbalẽ la me. Nɔvinyewo wonye. Ele eteƒe. Wɔ wò tiatia eye nànɔ kpli
wo. Eɖanyo alo gblẽ o la, tsitre ɖe afima ko. Ne woda ƒu la, kpe ɖe
wo ŋu be wòatrɔ va nyuitɔa gbɔ. Esɔ gbe. Màte ŋu awɔ be woanyo
ɖe edzi wu ne èle wo ƒom kple afɔ o. Mikpɔea, anɔ agbagba dzem be
yeahe wo do goe.
117 Charlie, ele sigbe nusi wogblɔ tso Nɔviŋutsu Allen ŋuti ene, kuɖe
dzo…ʋu le asiʋlo me ŋuti. Megblɔ be, “Gbeɖee, gbeɖee, nyemeba ha
A. A. Allen kpɔ o.” Megblɔ be, “Ne mate ŋu agblɔ mawunya abe A. A.
Allen ene la, nyemagawɔ dɔyɔyɔ takpekpe ŋutɔ hã o.” Azɔ, ne eɖo dzi
be woatsi tre ɖe nya sia ŋu be ʋu, le asiʋlo mee, nye Gbɔgbɔ Kɔkɔe
ƒe kpeɖodzi la, metsi tre ɖe eya ŋu. Gake ne eɖo nɔviwɔwɔ gbɔ la,
nɔvinyeŋutsue wònye. Nye kplii miado abɔgɛ le aʋa la me. Ele eteƒe.
Ne eda ƒu la, madze agbagba akpe ɖe eŋu. Eye ne meda ƒu o, wònye
nyee da ƒu la, madii tso egbɔ be wòakpe ɖe ŋunye. Ke nenemae míe—
míezɔnae. Azɔ mikpɔ afisia ɖa.

…enye NYAƔLAƔLA, BABILON…GBOLOWO ƑE DADA…

118 Azɔ, ɖe miate ŋu akpɔ alesi egbe hamea, xɔñyewo, ɖe miate ŋu
akpɔ alesi egbe hamewo le agbe nɔmi alesi dzro wo be yewoanɔe ko
nu mahã? “Esɔ gbe pɛpɛpɛ, miheyi dzi ko,” ha ɖalé ha le ɖuɖum o la,
migatsɔ ɖeke le eme o. “Tsyo, naneke megblẽ le numa wɔwɔ ŋuti o.
Tsyo, ɖeko miele agbagba dzem be mianye tsigãdzitɔwo.” Azɔ mikpɔ
woƒe nufiafia la ɖa. Azɔ medi be…Azɔ mikpɔ ɖa. Numame si le wo
sie ma. Ɖe mikpɔe be, ƒea ɖewo va yi eteƒe medidi o, bena Katoliko
hamea ɖeka koe ɖe mɔ be woayi sinima o mahã? Metodiste hamea
mabu numa ƒomevi ŋuti o. Kɔmahatsɔŋkɔwo katã hã, “Gbeɖee! Esia
nye abosam ƒe dɔwɔwɔ.” Nyemenya nukae va dzɔ o. Ɛ,̃ amegã.
119 Ke mienyaa, mitsɔ Katoliko nyɔnuvi mawo, wodoa go kple nu sue
ma…(Azɔ, mia dome ŋutsuvi tsitsi siwo tsi sɔ kplim hã.)…midoa go
eye midea dzesi nu sue ma esime woɖe awu-kpui ma toe. Ɖekakpui
ma, mesusu be ɖewomahĩ, ele dzota me, le fiẽ sia. Nyemenya ya
o. Menye nyee nye eƒe ʋɔñudrɔla o. Gake esi wokpa gbegblẽvi ƒe
hadzidzi ma si va tra ɖe me dzaa vaseɖe esi wòva ɖo radio dzi, eye
se meƒoe o, bena, “Mikloe, nyɔnuviwo, mikloe; mikloe va dzigbe ne
miaɖe miaƒe klo nyakpɔwo afia.” Ame nenie ɖo ŋku esime esia to gbã,
le ƒea ɖewo me va yi? Dodo le fli me gbãtɔe nye ma tututu le afima.
Nyateƒee. Eye esi wokpɔ asimesi ma si tso Texas heɖe nyɔnu mawo
fia ɖe gaglagbe le afima eye wodo awutewuiwo nawo be woaɖi nane
ƒomevi si womenye o la, kple numawo tɔgbe, heɖe asi le wo ŋu woyi
dzi nyaa ɖeke magblɔmagblɔe. Ke azɔ nuka esia wɔ? Eyi dzi heta
ɖɔɖɔɖɔ ge ɖe me. Gbɔgbɔ aɖee.
120 Ŋutsua ɖe nɔ nu ƒom, nyitsɔ. Egblɔ be, “Nyemenya aleke wɔ ge
mala o. Vi ŋutsuvi nyuie ɖianukware le asinye, eye ŋutsuvia va ɖo
afia ɖe hele asi kam nusianu ŋu.”

Megblɔ be, “Nukaŋutie?”
“Ele ha dem kple fiafitɔ aɖe.”

121 Ne eku ɖe amea ɖe si nye fiafitɔ ŋu la, wò ŋutɔ hã àzu fiafitɔ.
Danye Kentuckytɔ tsitsi la gblɔna bena, “Ne èmlɔ anyi kple avu si
dze axɔ̃ la, wò hã, àfɔ̃ kple axɔ.̃” Mitsɔ—mitsɔ nyɔnu si menyo na
naneke o, eye mina nyɔnuvi…ne miatsɔe da ɖe—alo mitsɔ ŋutsuvi
ɖɔŋuɖo aɖe, hafi mianya la, eya hã azu akpanyɛt̃ɔ abe avuvi ene.
Tsɔe le go sia go me. Woadze si wò kple ha si dem nèle. Ɖe ɖokuiwò
ɖe aga! “Mido go le wo dome,” nenema Biblia gblɔ, “eye mimã ɖa!”
Esia le eteƒe.
122 Ne woƒe kɔmahatsɔŋkɔ gbugbɔ yi gbegblẽ ma tɔgbe me be woaɖe
asi le amewo ŋu…Enyo, le afisia nyitsɔa ɖe, le Baptiste hame gã
nyakpɔa ɖe me la, eva zu dzizizi be woaklã. Minuti blaeve ko, ŋutsu
ma, te ŋu gblɔ mawunya, elabena kplɔla la le siga yɔ ge. Ƒuƒoƒea katã

do go ɖe xexe. Wo katã wotsi tre ɖe afima ɖe fli me hele siga yɔm, esia
megbe wogatrɔ ge ɖe eme ake, kplɔla la kpakple amewo katã. Meyi
ɖe Takpekpewɔlawo ƒe hamea me, ŋutsua ɖe tsitre ɖe afima, do awu
légbe ʋlaya, hetsi tre ɖe afima, egblɔ bena, eziɔ ɖe nyagblɔtia ŋu ale,
ele nu ƒom kuɖe seƒoƒo aɖe ƒomevi si wokpɔ le to dzi la ŋuti. Kloe la
numa ko ŋuti woƒo nu le, hegado go dzo. Ke eƒe fetsuwo biã keŋ kple
sigadzudzɔ. Ɛ.̃ Eye enɔ nu ƒom kuɖe nyɔnu siwo, bena ŋutsua yina
aɖi da ge…Ekae nye Germaniatɔwo ƒe aɖidada ma si wodana kple
numa, ale gbegbe wo—woxlẽna sipawo, minyae? Meɖo…Oo, mesusu
be maɖo ŋku edzi. Pinochle, woyina ɖe pinochle da ge. Mesusu be
yee ma. Ɛh̃ẽ, afimae miexlẽnɛ le. Enye sipa aɖe si wodana kokoko.
Pinochle ƒe aɖidada, le gumexɔ me! Míatɔwo, amenuveve! Afimae eƒe
gɔmeɖoɖoanyi la le. Mewɔ ya o ɖe! Nukae? Wole numa wɔm, gake
gale ɣli dom ɖe Katoliko hamea ta be edo go yi Rotary ƒe teƒewo ɖale
loto dam. Tsyo, mi Protestanttɔwo hã miƒo ɖi abe woawo ke ene,
ke nuka miate ŋu agblɔ tso eŋuti? Nuɖaze mate ŋu ayɔ tsiɖodzoeze
be ele “yibɔ” o. Kura koŋ o. Miele numa wɔm tsyo gale gbɔgblɔm
be, “Enyo, Presbiteriantɔ menye. Metodistetɔ menye.” Menye naneke
kura o vaseɖe esi woagbugbɔ wò gadzi hafi. Esia le eteƒe. Eye ne
èwɔ nenema la, minyae. Nane le mewò le egblɔm na wò be numawo
menyo o, eye nàdo go le wo me kple kakaɖedzi abe alesi woade ata
akpakpa ene. Minya be Nyateƒee. Kakaɖedzitɔe. Ɛ,̃ amegã. Numawo
le edzi yim nenema. Nukatae?

…GBOLOWO ƑE DADA…
123 Ŋkeke siawo dometɔ ɖeka la, dada tsitsi la le gbɔgblɔ ge bena,
“Minya nuka yea? Le nu siawo katã megbe hã, lɔlɔã, ɖeka ko mía kple
evea katã míele.” Ekema minya nusi wòanye le ɣemaɣiea? Hamewo
ƒe Ɖekawɔwɔgã la gbɔna ƒu ƒo ge sigbe alesi wole ewɔm fifia la ene.
Ke minya nusi le dzɔdzɔ ge ɖe hatsoso sue suewo dzi abe esia enea?
Miele fe xe ge ɖe eta loo, nɔviwo. Nenema pɛpɛpɛe.
124 Gake migaxa nu o, Alẽvi la ɖu edzi. Elabena Eyae nye aƒetɔwo dzi
Aƒetɔ, kple fiawo dzi Fia, eye Mawu le Eƒe Hamea kplɔ ge ke menye
kɔmahatsɔŋkɔ o. Atrɔ Gbɔgbɔ Kɔkɔe ƒe sika-Mi la akɔ ɖe Hame ma
dzi. Nɔviŋutsu, Dzo age tso Dziƒo, eye dzesi kple nukunu wo ladzɔ, esi
tɔgbe miekpɔkpɔ gbeɖe o. Ɛ,̃ amegã. “Ha sue mègavɔ̃ o, edze mia Fofo
la ŋu be woatsɔ Fiaɖuƒe la ana mi.” Ɛ,̃ amegã. “Amesi do dzi vaseɖe
nuwuwu la!” Afimae mieɖo ta ɖo. Minɔ mɔ la dzi tẽ ko. Miaƒe ŋku
nenɔ Kalvaria dzi ko. Biblia sia tɔ dzɔ. Migaxa nu o.
125 Azɔ mikpɔ ɖa. Nanewo li si nye numamee na wo. Agbenɔnɔnyui
aɖewo le wo si. Miagate ŋu ayi dzi ko. Hafi miava nya la, eɖuɖu ɖe
Protestant hamewo me. Emegbe Katoliko ƒe nyɔnuwo adze…Tsyo,
megblẽ naneke be woado atakpui suewo, zi alesi wodena sɔleme

hetsɔ takuvi suea ɖe fe tae ko. Kɔnyinyia ɖe ƒomevi be, “Mègaɖu
lã aɖeke le Fiɖagbe o.” Ke, oo, afika koŋ miekpɔ ta blabla kple
takuvi be woage ɖe gbedoxɔ me le? Medi be miafia Ŋɔŋlɔ lam. Enye
aʋatso nyagblɔɖi. Afika wòle hamea me le be ele be miaɖɔ kuku le
gbedoxɔ me? Ne mieɖɔ kuku ɖe ta la, miedo ŋukpe Kristo, esɔ gbe;
ŋutsuwo, gblɔm mele. Nyɔnuwo, tatsyɔnu li na mi, gake matɔ gbe
amesiame be wòafiam afisie wòzu kuku alo takuvi le. Miaƒe ɖa ye!
Ke miekpae ƒu gbe keŋ. Azɔ kae kuɖe esia ya ŋu? Oo, wogblɔna be,
“Ema la gbaɖegbenue.” Ne enyee la, Biblia ye! Eye Mawu ƒe Nya la
nye nyateƒe.
126 Menɔ nu ƒom le afisia, eteƒe medidi o, kuɖe nyɔnu si klɔ Yesu
ƒe afɔ ŋuti hetsɔ eƒe ɖa, minyae, he—hetsɔ tutui la ŋuti. Megblɔ be,
“Mɔnu ɖeka si li be nyɔnua nawɔ nusia lae nye be, wòatɔ te ɖe eƒe ta
ŋu be ɖa sɔgbɔ nanɔ esi le afima si woatsɔ klɔ Eƒe afɔ ŋu, be wòatutui
kplii.” Esia le eteƒe. Oo, nenemae, enye ŋukpe be woakpɔ alesie…Le
teƒe sia, si fafa le la, woado dziwui kpotoe aɖe anɔ yiyim nenema,
eye woƒe ŋutigbalẽ ƒuƒlu anɔ dzedzem.
127 Azɔ agblɔ be, “Nukaŋutie ele nu tɔm nyɔnuwo ɖo?” Ehiã be
woatɔ nu mi.
128 Eye mi ŋutsu siwo ɖe asi le miaƒe nyɔnuwo ŋu wole esia wɔm la,
nɔviŋutsu, nye—nyemenya nuka mabu tso ŋuwò o. Azɔ, ele eteƒe.
129 Eye mi kplɔlawo la, nyemesusui be miele afisia o. Gake ne miekpɔ
ŋutsu ma la, migblɔ nɛ be neva, mitoe nɛ be, neva kpɔm. Mikpɔea? Ne
megatsɔ bubu aɖeke na Kristo o ale gbegbe be wòɖe asi le eƒe ƒuƒoƒea
ŋuti nyaa ɖeke maglɔmagblɔe wòanɔ numa wɔm la…Azɔ eya…Woate
ŋu awɔ nusia le megbe nɛ, gake ne meƒo nu na wo kuɖe eŋuti o la, ke
medze anye subɔla na Yesu Kristo o. Esia le eteƒe tututu. Medze be
wòanye Kristo ƒe subɔla o. Mele be Kristo ƒe subɔla navɔ̃ na naneke o
nenye be eɖo Biblia ƒe nya dzi. Kakaɖedzitɔe. Gake kpɔ wo ɖa, wodoa
go hewɔnɛ alekee ko.
130 Ke la, hafi woava nya la, Protestanttɔwo hã xɔe. Mi Metodistetɔ
nyui siawo hã, kple mi Baptistetɔawo kple mi Presbyteriantɔwo, alo
Nazarenetɔwo, Kɔkɔenyenye Mɔzɔlawo, kpakple mi katã, nu ɖeka ma
ke koe yi edzi, atsɔ ka ade gbɔ,̃ kple atsɔ gbɔ̃ ade ka ko wònye. Eya
koe ma, “Gbolowo ƒe dada.” Wò kɔmahatsɔŋkɔ la, “Zi alesi wòɖo
nusia anyi le tanɔƒea ko la, nuka wògblẽ mahã?” Mikpɔea? Egblẽ nu
geɖee. Womeɖoe anyi le Tanɔƒe, kemɛ ya o. Ɖewohĩ woɖoe anyi le
miaƒe tanɔƒe le anyigba dzi afii, gake menye Esi le Dziƒo afima ya o.
Eku ɖe afisi nètso la gbɔ. Esia nye nyateƒe.
131 Azɔ, nyemebu be ɣeyiɣi le míasi míaɖo nu bubu sia gbɔ o, ɖewo
anyo wu be magblẽe ɖi na etsɔ ŋdi mahĩ. Esɔ gbe, mina míatsɔ suetɔ

kpuie sia ko. Míakpɔ, esia si le afisia, “nyɔnyrɔ̃ le tsi me.” Míagakpɔ
“ɖoɖoɖi,” kple, oo, nu geɖewo fũ. Ekema mina míatsɔ esia ko, suetɔ,
kpuie sia si kuɖe “nyɔnu mawunyagblɔlawo,” ŋuti be míakpɔ eya.
132 Azɔ, azɔ, wò nyɔnu mawunyagblɔla, nyemedi be made abi ŋuwò
o, gake medi be magblɔ nyaa ɖe na wò. Ŋɔŋlɔ vi suea ɖeke meli
na wò o, ɖeke mele Biblia me o. Ɛh̃ẽ, menya afisi nèyina ɖo, ke
mese tɔwò mawo katã hã vɔ xoxo, ɛh̃ẽ bena, “Eye miaƒe ŋutsuviwo
kple nyɔnuviwo agblɔ nya ɖi.” Azɔ, ne miaƒe kplɔla menya nuŋkɔ
“nyagblɔɖi” sia ƒe gɔmeɖeɖe o la, ke me—menya naneke kura o. Dɔ
fũa ɖeke wɔwɔ meli nɛ le nyagblɔti dzi o, be woanɔ didim be yeagblɔ
be mawunyagblɔla yenye o. Mikpɔea? Elabena, koŋ la, wobu fɔ̃ nusia
tso Mose I me keke va ɖo Nyaɖeɖefia me. Azɔ mina matsɔ esia afia
mi, mikpɔea.
133 Azɔ medi be miaʋu Timoteo Gbãtɔ 2:11. Miʋu teƒe sia ko ne
miakpɔ esia azɔ, eye míagakpɔ nusia le afisia, hã, miaƒe Dɔwɔwɔwo 2
me. Ɛh̃ẽ. Ke mi—miɖo to nusi Ŋɔŋlɔ la gblɔ le afii kuɖe tanya sia ŋuti.
134 Azɔ, amea ɖe nɔ egblɔm kokoko be, “Enyo, Nɔviŋutsu Branham,
nyɔnuwo ƒe nya gbɔ tsrila xoxoea ɖe nènye.” Nyemenye nyɔnuwo
ƒe nya gbɔ tsrila o. Ɖe me…Ɖeko nyemedina be makpɔ nyɔnu wòanɔ
agbagba dzem be yeaxɔ teƒe si menye etɔ la o.

Miɖo ŋku Howard ƒe Meliwɔƒe si le teƒe sia dzia, esi nye meliwɔƒe
siwo kpɔ dzidzedze wu le Ohio Tɔsisia to la dometɔ ɖeka la? Wotsɔ
nyɔnua ɖe da ɖe enu. Mikpɔ nusi va dzɔe.

Wona dzena nyɔnu be wòada akɔ. Mikpɔ nusi va dzɔe.
135 Miɖe mɔ ne magblɔe na mi ziɖeka. Menye be made fe nyɔnuwo
ta ko o. Medi be ŋutsuwo nase egɔme be miawo hã miele eme. Ke
na magblɔ nyaa ɖe na wò, nɔviŋutsu. Nyɔnuwo ƒe dukɔ enye esia.
Maɖo kpe edzi na mi, le Ŋɔŋlɔa me, kple nusianu si miedi be wotsɔ
ɖo kpe edzie la. Eyae esia nye. Nuka wota ɖe miaƒe ga dzi? Nyɔnu.
Afika wokpɔe le? Nyaɖeɖefia me, afii, ye miakpɔe le. Eya kee ganye
xexlẽme wuietɔ,̃ hã, nusianu si wòɖo anyi la; ɣletivi wuietɔ,̃ agbaka
wuietɔ,̃ dutanyigba wuietɔ.̃ Wuietɔ,̃ nu ɖesiaɖe nye wuietɔ,̃ be woatsɔ
dze egɔme. Edo le Nyaɖeɖefia ta 13 lia me. Nyɔnu, wuietɔ!̃
136 Eye le 1933 me, esi Aƒetɔ la…Le esime míenɔ takpekpe wɔm le
teƒea ɖe le afisia si wotu Kristo ƒe hamea ɖo fifia la, le Masonwo ƒe
aƒe xoxoa me, ŋutega tso Aƒetɔ gbɔ va nam le afisia hegblɔ do ŋgɔ
be “Germania aho eye woatu Maginot-Gli ma ɖe afima.” Mia dometɔ
geɖewo miɖo ŋku edzi. Kple alesi wowɔ esia katã wòsẽŋu eye woasi
Amerikatɔwo le glia dzi afima eteƒe makɔ o. Eye wogagblɔ nusi hãe le
dzɔdzɔ ge, eye kuɖe Roosevelt kple nenem nuwo ŋu, alesi wòagaɖu
akɔ dzi zigbɔ zi enelia. Pɛpɛpɛ, ɖeko wòva me pɛpɛpɛ nenema. Eye

wogagblɔ hã bena ʋuwo anɔ koklozi ɖim ɖedzi geɖe wu, ʋuu le ŋkeke
mlɛa me la wova tsɔ koklozi ƒe nɔnɔme tututu. Eye megblɔ be, “Ava
va me be ʋu siawo la womaɖɔ wo kple kuɖɔ si wotrona o. Nu bubu
ƒomevia ɖee aɖɔe.” Ʋu mawo tɔgbe ɖem wole toe fifia, woɖɔnɛ tso
keke didiƒe, le dedienɔnɔ ta. Esɔ gbe tututu. Mèle ŋu te ge age ɖe dugã
me o…Ekema, le nuto si ade agbadroƒe blaeve sinu ƒoxlã me la, àte ŋu
azɔ agbadroƒe blaeve. Màlɔ ʋu bubu o, elabena woɖɔe tso didiƒe ke.
Mikpɔa, ele edzi yim nenema, fifi laa. Eye megblɔ be, “Miɖo ŋui be, le
ŋkeke ma dzi, hafi nuwuwu ƒe ɣeyiɣi naɖo la, hafi nuwuwu ƒe ɣeyiɣi
naɖo la, bena nyɔnu…Azɔ, mi katã mieŋlɔ esia daɖi. Nyɔnu triakɔ
ŋusẽtɔ dzɔtsu aɖe atsi tre, ate ŋu anye Dukplɔla loo, alo akpasesẽ
dziɖula, alo nyɔnu ŋusẽtɔ gãa aɖe le Amerika Dukɔƒoƒuwo me le
afisia. Eye ayi to, le nyɔnuwo ƒe hoɖoɖo te. Azɔ, miɖo ŋku edzi be,
esia nye ALE AƑETƆ GBLƆ ESI.” Mikpɔea?
137 Ke eda ƒu. Ke nuka wotsɔ eɖokui de asi naa? Mina magblɔe
na mi. Minɔ gbɔgbɔ me. Mina…Aʋu nu le enu. Kpɔ ɖa. Nukaŋutie
wòle esia wɔm ɖo? Be wòana mɔ Katoliko hamea nage ɖe eme.
Mikpɔea? Miesubɔna sinimawɔlawo kple nu vovovo bubu siwo le
egodo. Miɖo ŋku mawunya si megblɔ la dzia? Margie, èɖo ŋku edzia,
ƒe geɖewoe nye esi, kuɖe—kuɖe ƒoƒo ɖe Amerika Dukɔƒoƒuwo dzi, be
woamu Amerika dziɖuɖua. Kple alesi megblɔ be efɔ̃ ɖe tsitre le Paris
esime miawo mieɖe wo le afima tso nyɔnunyawo, wein nono, kple
agbeɖuɖu vivivo si me vɔ megbe la. Ke ezɔ tẽ va ɖi ɖe Hollywood.
Azɔ, le esime wòle be míaɖo du ɖe Paris be wòahe awu ƒe kpɔɖeŋuwo
vɛ na mí la, woawo bɔŋue le du ɖom ɖe afisia be woaxɔ awu ƒe
kpɔɖeŋuwo. Nuka esia wɔ? Ezu…Míeɖea asi le mia viwo ŋu be woayi
sinima kpɔƒewo o, ke ezɔ tẽ va ge ɖe televizn me, heyi dzi le zɔ ɖem
hedo dɔvɔ̃ nu bliboa katã, hekplɔe yii ko tẽ. Ke afii mieva ɖo egbe
esi, nyɔnuvi kple ŋutsuviwo katã, wo katã wole abe televizn me ƒe
fefewɔlawo ene. Nukae? Ele mɔa tam. Nɔvi, nyɔnu agbe gbegblẽtɔ
ɖeka ate ŋu aɖo ame sɔgbɔ ɖe aʋli me tsɔwu ahaɖaƒe siwo katã miate
ŋu aɖo ɖe dua me la ƒoƒu. Ele eteƒe. Kpɔ alesi wòle mɔdodo dzi yina
ɖa heɖe eƒe awuwo katã kloe le ŋui daɖi, meka ŋutsu ka wònye o la,
ne ele ŋutsu me ŋutɔŋutɔ la, ne ekpɔ numa la ele godoo be nane nato
lãme nɛ. Azɔ miɖi anukware. Nyemetsɔ le me be…
138 Ƒe geɖewoe nye si mexɔ Gbɔgbɔ Kɔkɔe. Màte ŋu akpɔ nyɔnu si le
ama afa kple afa o…Me—meda atitsoga suea ɖe ɖe nye ʋu me, mia
dometɔ geɖewo kpɔe kpɔ. Amea ɖe biam se be, “Katolikotɔ nènyea?”
Afika wòtso be Katolikotɔwo ƒe tiatia enye atitsoga? Atitsoga fia
“Kristotɔ.”
139 Cecilia Kɔkɔe, kple nenem nu xoxoe sueawo keŋ la, woawoe nye
Katoliko ƒe dzesi. Miexɔa numa ƒomeviwo dzi sena o. Kristo dzie

míexɔ se. Woawo la amekuku ƒomeviwo katã le wo si wosubɔna. Esia
nye gbɔgbɔwoyɔyɔ ƒe nɔnɔme kɔkɔtɔ. Nusia katã ko wònye, asubɔ
amekukuwo. Menye numa tɔgbe o ye, gbeɖee.
140 Mebia fada ma se. Megblɔ be, “Nukata wònye be, ɣemaɣi me,
nenye…Petro enye papa gbãtɔa?”

Egblɔ be “Esia le eteƒe.”
141 Megblɔ be, “Ekema nukata Petro gblɔ be, ‘Dometsolaa ɖeke meli
le Mawu kple ame dome o negbe Yesu Kristo Ame ma ko mahã’? Ke
miawo ya nyɔnu siwo ku la le mia si de akpe atɔ,̃ kpeɖe nuwo ŋuti
keŋ, siwo ke mietsɔna wɔa dometsolawoe. Azɔ nukae dzɔ?” Mikpɔe
vɔ. Womekpɔ ŋuɖoɖo na esia o. Ele eteƒe.
142 Azɔ woƒe nufiafia ƒe ɖewo la, woƒe aʋatso nufiafia la,
Protestanttɔwo ƒe aʋatso nyagblɔɖilawo ƒe hatsotsoa ɖe va hele nusia
fiam, ke mi Protestanttɔwo mixɔ nusia le mimim. Nenema tututue.
Kɔmahatsɔŋkɔwo kple nyɔnyrɔ̃ ƒe nɔnɔmewo, kple ɖoɖo vovovoawo
kpakple nusiwo me miele yiyim le, esiwo mele Ŋɔŋlɔa nu kura o. Ehe
nya ɖe eŋu, le Ŋɔŋlɔa me, gake ɖe ko mielé ɖe eŋuti. Nyateƒee.
143 Azɔ miɖo to esia si kuɖe nyɔnu mawunyagblɔlawo ŋuti. Esɔ gbe.
Timoteo Gbãtɔ, Timoteo Gbãtɔ 2:11 dim mele. Azɔ miɖo to nusi
Wògblɔ le afisia.

Nyɔnu la nasrɔ̃ nu le ɖoɖoezizi kple toɖoɖo katã me.
Ke nyemeɖe mɔ na nyɔnu be woafia nu, alo woaɖu ŋutsu dzi

o, ke boŋ woalé eɖokui le ɖoɖoezizi me.
144 Menye nusi kpɔ ŋkunye me be maŋlɔe ɖe afima o. Nusi kpɔ
ŋkunye me lae nye be matoe na mi be ele eme afima. Mikpɔea?
Mikpɔea?

Nyɔnu la nasrɔ̃ nu le ɖoɖoezizi eye nenɔ toɖoɖo katã me.
(Ne ɖe mieyi Othodox hamea ɖe me kpɔ helé ŋku ɖe wo
ŋu, kpɔe. Mikpɔea?)
Ke nyemeɖe mɔ na nyɔnu be woafia nu, alo wòaɖu (ate ŋu

anye pastɔ, subɔla, alo nane nenema) ŋutsu dzi o, mikpɔea,
wòaɖu ŋutsu dzi, ke boŋ woalé eɖokui kpoo.
Elabena womè Adam gbã, eye emegbe la Xawa.

145 Ɖe mienyaa? Azɔ miɖo to, mi nyɔnuwo. Mi nyɔnu Kristotɔ
dzɔdzɔe nyuiwo la miwoe nye nu nyuitɔ kekeake si Mawu ate ŋu ana
ŋutsu, ɖe mele nenema o la anye ne Atsɔ nu bubu anɛ. Ɛ,̃ amegã.
Mikpɔea? Nyɔnu menɔ nuwɔwɔ gɔmedzetɔa me gɔ̃ hã o. Nyɔnu
menye Mawu ƒe nuwɔwɔ si wòwɔ o. Enye ŋutsu ƒe ɖeɖetsome. Mawu
wɔ ŋutsu la, wonye ŋutsu kple nyɔnu siaa. Eye Wòmã wo me. Eye
emegbe esi ŋutsu la nɔ anyigba dzi hetsɔ ŋkɔ na lãwo, eye wònɔ afisia

eteƒe didi vɔ megbe la, Eva tsɔ Adam ƒe agbaƒuti le eƒe axa me, abe
ɖeɖetsome ene, eye wòtsɔ wɔ nyɔnue. “Adam wowɔ gbã, eye emegbe
Xawa.” Azɔ mikpɔ ɖa.

Eye womeble Adam o ke nyɔnu lae woble eye woge ɖe vodada
me.

146 Mawu tsɔ ŋutsu. Abosam tsɔ nyɔnu. Mikpɔe ɖa, le mia ŋku me
ƒã, nukae le esia wɔm egbe. Milé ŋku ɖe Mawu ƒe Hame vavãtɔ la
ŋu, agblɔ be, “Yesu!” Kristo ƒe futɔ ya agblɔ be, “Maria!” Milé ŋku
ɖe gbɔgbɔ mawo ŋu. Mikpɔea? Woawoe nye ekem. “Medo gbe na
wò Maria, Mawu ƒe nɔ, woayra wò le nyɔnuwo dome, do gbe ɖa ɖe
mi nuvɔw̃ɔlawo ta fifia kple miaƒe kuɣi. Amen. Maria, do gbe ɖae!”
Oo, míatɔwo, amenuveve! Mikpɔea, eyae ekem, “nyɔnu,” abosam ƒe
dɔwɔnu. Kristoe, nye nusi wosubɔna, eye Eya ɖeka koe! Yee ma.
Yee ma.
147 “Adam wowɔ gbã, eye emegbe Xawa.” Womeble Adam o. Ke
aleke nyɔnu pastɔ, alo subɔla ate ŋu anɔ mia si mahã? Womeble
Adam o, ke nyɔnu lae woble. Wogablee fifia hã. Mesusui be yee da ƒu
kura o, gake eda ƒu. “Esi woble nyɔnu la ege ɖe vodada me.” Elabena,
eƒe, ɣesiaɣi si wo—wole kunuwo wɔm to mɔ dzi va yina la, nyɔnue
na. Ɣesiaɣi si ɖevia ɖe do ɣli la, nyɔnue na. Ɣesiaɣi si amea ɖe ku la,
nyɔnue na. Taɖa ɣi ɖesiaɖe la, nyɔnue na. Nusianu keŋ, kple ku ŋutɔ
hã, nyɔnue na. Nu gbegblẽ ɖesiaɖe la, nyɔnue na. Ke mietsɔe ɖo ta
dzi na hamea, kplɔla la, oo, ɣeaɖowoɣi dzikpɔla la. Ŋu nekpee.
148 Azɔ mina maʋu afisia na mi, teƒe bubu, le minuti ɖeka me.
Mikpɔea? Azɔ nina míaʋu Korintotɔwo Gbãtɔ 14:32 afima, ne míakpɔ
nusi Paulo gblɔ le teƒe ma ɖa, esia megbe tete la míagakpɔ geɖe
bubuwo, le minuti ɖeka me. Ke la míedi be míalé mi ɖi fũ akpa o,
bene ɖeɖi nate mia ŋu akpa le ŋdi me eye miagate ŋu atrɔ va o. Esɔ
gbe. Medi be maxlẽe. Ame nenie xɔe se be Paulo nye nufiala si me
wogbɔ ɖo? Azɔ, miɖo ŋku edzi be Paulo ŋlɔ̃ nusia na Timoteo hã.
Mikpɔea? Ekemɛa, azɔ, Korintotɔwo Gbãtɔ 14:32. Azɔ mina míadze
egɔme le afisia tututu, adze exexlẽ gɔme le afisia, 14:34 mexɔe
se be yee.

Miaƒe nyɔnuwo nazi ɖoɖoe le takpekpewo me:…
149 Ɖe miese nusi wògblɔa?

Mina miaƒe nyɔnuwo nazi ɖoɖoe le takpekpewo me: elabena
womeɖe mɔ na wo bena, woaƒo nu o; ke woaɖo to boŋ,…

150 Axadzi nuŋɔŋlɔ le esia ŋuti na mia? Ne eli la, mito me eye
miakpɔe be ɖe metɔ asi Mose I: 3:16 dzi oa. Esi Mawu gblɔ na
Xawa be, esi wòɖo to da ɖe srɔã teƒe ta, eya aɖu edzi le eƒe agbe
me ŋkekewo katã me. Aleke nyɔnu ate ŋu ava ɖu ŋutsu dzie, anye

pastɔ alo subɔla esi Biblia ya gblɔ be “neɖo to,” abe alesi wònɔ le
gɔmedzedzea me ene mahã? Esime Wò…Mawu—Mawu mate ŋu atrɔ
o. Mate awɔ Nya la be wòagblɔ nu ɖeka le afisia eye nu bubu le afisia
ɖaa o. Mele ewɔ ge o. Nu ɖeka ma koe ɣesiaɣi.
151 Ekema, le gɔmedzedzea me ye, ematae, hafi esia nawu enu la, ne
mɔnukpɔkpɔ asu asinye la, medi be maɖe Srɔɖ̃eɖe Kple Srɔg̃begbe ƒe
nya ma me na mi. Nyemekpɔ wɔe le hame sia me kpɔ o. Gake mile
ŋku ɖe nubabla eveƒokpli sia ŋu nyuie. Ɖeka gblɔ be ate ŋu aɖe srɔ;̃
bubu gblɔ be womate ŋu aɖe o; ke amesia agblɔ be ale, ekemɛ alo nu
bubu. Milala vie ne miakpɔ nusi Biblia gblɔ, ne míeva ɖo esia gbɔ.
Mikpɔea? Enyo. Azɔ mikpɔ afii.

Mina miaƒe nyɔnuwo nazi ɖoɖoe le takpekpewo me:…elabena
womeɖe mɔ na wo bena, woaƒo nu o; ke woaɖo to, abe alesi se
la gblɔ ene.

152 Ekema, le Nubabla Xoxoa me la, mɔɖeɖe meli na wo be woaƒo
nu o, elabena Paulo gblɔ le afisia be meli na wo o. Ele eteƒea? “Mina
miaƒe nyɔnuwo nazi ɖoɖoe. Esia nye toɖoɖo.” Ne miegbugbɔ to miaƒe
axadzi nuŋɔŋlɔ me la akplɔ mi agbugbɔ yi Mose I 3:16 me. Mikpɔea?
Esɔ gbe. “Ete, abe le se la te ene.”

Ke ne wole…yewoasrɔ̃ nane la, mina be woa …woabia—
woabia woawo ŋutɔ srɔw̃o…aƒe me: elabena enye ŋukpe na
nyɔnu be woaƒo nu le takpekpe me.
Nukaŋutie?…

153 Azɔ mikpɔ biabiadzesi le ɖesiaɖe ŋu le miaƒe Bibliawo me, kuɖe
esia ŋuti, “Nukae?” Nukae zi Paulo dzi be wògblɔe nenema hezɔ ɖe
edzi nenema? Azɔ, nenye ɖe miekpɔ agbalẽ si Kɔrintotɔwo ŋlɔ ɖo ɖe
Paulo kpɔ la. Azɔ, miate ŋu akpɔe le agbalẽdzraɖoƒe ɖɔʋui ɖesiaɖe,
miakpɔe, bena Kɔrintotɔwo ŋlɔ nu na Paulo. Woŋlɔ nu hegblɔ nɛ,
le esime nyɔnu ma si trɔ dzime vɔ megbe…Mawunɔ a—aɖe le wo
si le afima, woyɔna be “Diana.” Eye wònye Efesotɔwo, hã tɔ. Eye
Kɔrintotɔwo hã subɔnɛ, elabena trɔs̃ubɔsubɔ me wole. Eye wofɔ kpea
ɖe le agble me gbeɖeka, esi ƒe tata nye nyɔnu ƒe nɔnɔme. Wogblɔ
bena, “Mawu nye nyɔnu, eye eyae da eƒe nɔnɔmetata tso dzi ɖo ɖe
mí.” Eye woƒe gbedoxɔ la nyo gbɔ Salomo ƒe gbedoxɔ ŋu sasãsã,
nenemae, blemanyaŋlɔlawoe gblɔe. Oo, wota kpe xɔasiwo ɖe eŋuti
keŋ, hetsɔ sika ɖo atsyɔ̃ nɛ; evɔ la, Salomo ƒe gbedoxɔ ya nye sedatɔ, si
woɖo atsyɔ̃ na kple sika. Mikpɔea? Ke ele ŋgɔ nɛ boo. Ekema, le ema
mea, nenye be Mawu nye nyɔ—nyɔnu la, ekema, godoo la, nyɔnu
nunɔlawo hã ate ŋu anɔ esi. Godoo, ne Mawu nye nyɔnu la, ekema
nyɔnu mawunyagblɔla le eteƒe. Gake, Mawu la Ŋutsu wònye. Biblia

gblɔ be Enye Ŋutsu, eye Ŋutsue Wònye. Mikpɔea? Ke ne Mawu nye
Ŋutsu la, ekema edze be wòanye ŋutsu.

Azɔ mide dzesii le afii, “Nuka?”
154 Azɔ, Nyɔnu nunɔlaa ɖewo le wo dome, esime wotrɔ dzime tso
trɔs̃ubɔsubɔ me zu Kristotɔ la, wobu be yewoagate ŋu alé yewo ƒe
dɔwɔƒe ɖi abe mawunyagblɔla ene, ke ɖeko woatrɔ tso ema me tẽ
ava afisia. Ne le afima woɖea gbeƒã tso Diana ŋu tsã la, woatrɔ tso
afima ava afisia aɖe gbeƒã tso Kristo ŋu.
155 Egblɔ be, “Nukaa? Ɖe mia mee Mawunya dzɔ tso loo…” Miɖo
to Esia nyuie ko. Nɔviŋutsu, aleke lawɔ osɔfo awɔ nu nenema?
Kpukpui 36 lia.

Nuka? Ɖe mia mee Mawunya dzɔ tsoa? Alo miawo ɖeɖe gbɔ
wòva loo?
Ke ne amea ɖe buna eɖokui nyagblɔɖila, alo gbɔgbɔmeme

la (menye nyagblɔɖila ŋutɔ hã o; amesi susua gbɔgbɔme
nuwo ko), nedze sii nusiwo meŋlɔ ɖo ɖe mi la bena, Aƒetɔ la ƒe
sededewoe. (Mixɔ esia sea?)
Ke, ne amea ɖe medze sii o la, ke negadze sii o.

156 Azɔ, eme kɔ keŋ alesi ko mate ŋu aɖe emee. Mikpɔea? Egblɔ bena,
“Ne amea ɖe nye gbɔgbɔmeme, alo nyagblɔɖila la, nedze sii be nusi
meŋlɔ le afisia nye Aƒetɔ la ƒe Sededewo.” Gake ebe, “Ke ne—ke ne
medze sii o la, miɖe asi le eŋu negadze sii o.” Mikpɔea, esia ɖeka ko
miae ŋu awɔ. Wodi be yewoayi ɖe edzi, ke miawo miɖe asi le wo ŋu
ko woawɔe, elabena ekpɔ be wogblɔe le afima.
157 Ke nyɔnua ɖe gblɔ nam kpɔ bena, ebe, “Oo, Paulo la nyɔnuwo
tsrila xoxoa ɖe ko wònye.”
158 Menye nyɔnuwo tsrila wònye kura o. Minyaa, Paulo la apostolo
ye, eye na Trɔs̃ubɔlawo ƒe Hamea. Mikpɔ afisia ɖa. Ɖe mienya be
Paulo…Ame nenie xɔe se be emae nye nusi Paulo ɖe gbeƒã mahã?
Eyae nye nusi wo—wògblɔ le afisia? Ke Paulo gblɔ be…
159 Miagblɔ be, “Enyo, lala vie azɔ, Nɔviŋutsu Branham. Hena muniti
ɖeka ko! Azɔ, míaƒe bishɔf gblɔ bena esɔ gbe nenema keŋ. Dzikpɔla
gã, Ƒuƒoƒeawo, gblɔ bena esɔ gbe keŋ. Ɖekanyenye ƒe bishof gblɔ bena
esɔ gbe keŋ.”
160 Nyemetsɔ le eme na nusi gblɔm wole o. Aʋatsoe! Eye megblɔ na
mi be míele nu tu gee sesĩe. Ke aʋatso nyagblɔɖilawoe agblɔ nenema.
Elabena Biblia gblɔ be, “Ne amea ɖe susu be yenye gbɔgbɔmeme
la, alo nyagblɔɖila la, nedze sii be nusiwo megblɔ la Aƒetɔ la ƒe
Sededewoe.” Ke ne gbɔgbɔ sia meɖi ɖase le Nya ma ŋu o la, enye
aʋatso nyagblɔɖila, be woatsɔ adze egɔmee. Enyo nam wu be manye

nyɔnu-tsrila wu be manye nyɔnu-lɔl̃a, be maɖe asi le numawo ƒomevi
ŋu, be malɔ̃ ɖe numawo ƒomevi dzi le Mawu ƒe Hamea me, nusi
ato vovo tso Mawu ƒe nuɖoanyiwo gbɔ. Ke Paulo gblɔ be…Mitsɔ
Galatiatɔwo 1:8. Paulo gblɔ be, “Ne Mawudɔla si tso Dziƒo agblɔ
nyanyuie bubu wu esi megblɔ na mi la, nezu busu.” Azɔ nuka wɔ
ge miala kple Ema ya?
161 Azɔ miagblɔ be, “Ke nukae kuɖe afisi Wògblɔ le be, ‘Miaƒe
ŋutsuviwo kple nyɔnuviwo agblɔ nya ɖi,’ le Yoel me, kple—kple
afisi Petro xlẽ le Pentekost Ŋkekea dzi la ya ŋuti mahã?” Esia le
eteƒe tututu.
162 Ɖe mienya be, le Nubabala Xoxoa me la, bena mɔnu ɖeka si nɔ
anyi, eye mɔnu ɖeka si li fifia hã, esi dzi ame ɖesiaɖe, ate ŋu ato, age
ɖe nubabla la me, enye to Abraham, amesi wotsɔ ŋugbedodo la na
dzi, ke ŋu—ŋugbedodo ƒe nutrenu lae nye aʋatsotso. Ame nenie nya
esia? Eyae nye Mawu ƒe kpeɖodzi.
163 Sigbe Baptiste nɔviŋutsua ɖe ene, egblɔ be, “Nɔviŋutsu Branham,
tsyo, mí Baptistetɔwo míexɔ Gbɔgbɔ Kɔkɔe.”

Meɖo ŋu nɛ be, “Ɣekaɣie miexɔ Esia?”
Ebe, “Gaƒoƒo si dzie miexɔ se.”

164 Megblɔ be, “Paulo gblɔ be, ‘Ɖe miexɔ Gbɔgbɔ Kɔkɔe tso esime
miexɔe sea?’” Mikpɔea? Megblɔ be, “Azɔ mi Baptistetɔwo miva xɔ
Esia ƒe ɖe, ekema míagblɔ dedienɔnɔ Mavɔ ƒe nya kpli mi.” Megblɔ
be, “Ke, enyo, afika mikpɔ Esia le nenema?” Mikpɔea?
165 Egblɔ be, “Ɖe miexɔ Esia tso esime miexɔ sea?” Wonye xɔsetɔwo,
eye wodo ɣli kpɔ hekpɔ dzidzɔ kple nu mamlɛawo katã. Womexɔ
Gbɔgbɔ Kɔkɔe haɖe o. Paulo gblɔ be womexɔe o. Mikpɔea? “Ɖe miexɔ
Gbɔgbɔ Kɔkɔe tso esime miexɔ sea?”

Wogblɔ be, “Mienya ŋutɔ hã be Gbɔgbɔ Kɔkɔe aɖe li o.”
Ebe, “Ekema aleke wonyrɔ̃ mie mahã?”

166 Wogblɔ bena, “Wonyrɔ̃ mi.” Gake, menyo o, mikpɔea. Eyata ele
be wòaganyrɔẽ, ake. Esɔ gbe.
167 Azɔ mide dzesie azɔ, bena nyɔnu mawunyagblɔla siawo la, esi
wova la, wobu be yewoagawɔ ye woƒe gãɖuɖu la ŋudɔ. Gake Mawu
meɖe mɔ le esia ŋuti kura be woawɔ nenema o. Eye aɖe…esi míegale
tanya sia dzi le afisia la, nyɔnu siawo la, mikpɔea. Ke wò, azɔ, egblɔ
be, “Ne amea ɖe le mia dome, nye gbɔgbɔmeme, alo nyagblɔɖila la,
nedze sii be nusi meŋlɔ la Aƒetɔ la ƒe Sededewoe. Ke ne medze sii o
la, negadze sii o.” Eye numa tae…agbadɔ sia mele tsitre nɛ alo ɖona
nyɔnu mawunyagblɔlawo o ɖo, nyɔnu subɔlawo, alo nu ɖesiaɖe si

nyɔnu awɔ woanye dɔwɔƒe le hame sia me o, elabena Ŋɔŋlɔ sia dze
ƒã le afisia hele ƒeƒle.
168 Azɔ, Biblia gblɔ kɔtɛ be, “Miaƒe ŋutsuviwo kple miaƒe nyɔnuviwo
agblɔ nya ɖi.” Azɔ, nyagbe nyagblɔɖi gɔme ɖe? Miedi esia. Eyae nye be
“woagblɔ nane, le gbɔgbɔɖeameme te,” alo “woagblɔ nane do ŋgɔ.”
Nyati-babla wònye.
169 Sigbe alesi ko akɔ nu ŋuti gɔme nye be “aklɔ nua, ada ɖe aga hena
subɔsubɔ ene.” Mikpɔea? Alo, enye nyati-babla, si si gɔmeɖeɖe le wu
ɖeka, abe alesi esiawo ƒomevi sɔgbɔ ɖe mía gbɔ le Inglish me le afii.
170 Sigbe, alesi míagblɔ nyagbe “board.” Enyo, board gɔme ɖe?
Miagblɔ be, “Enyo, egɔmee nye be exe eƒe fe si enye board.” “Gbeɖee,
menye nenema kura o. Egɔmee nye be eŋɔ̃ do si hã enye bored.”
“Gbeɖee, menye eyae ma kura o. Egɔmee nye be etii ŋutɔ si hã nye
bored.” Alo, mikpɔea, nyagbe ɖeka koe, ele be nànya nusi ŋutie nèle
nu ƒom le. Mikpɔea?
171 Ke nenema wonɔna kple nyati-babla siawo, esi gasɔ kple, “Miaƒe
ŋutsuviwo kple miaƒe nyɔnuviwo agblɔ nya ɖi.” Azɔ, mɔ ɖeka si dzi
Mawu…
172 Baptistetɔ sia gblɔ be, “Tsyo, míexɔ Gbɔgbɔ Kɔkɔe.” Megblɔ
bena…“Ekema ne míexɔe se la.” Megblɔ bena…Azɔ, mikpɔea, egblɔ
bena, “Mawu na Abraham…” Ebe, “Abraham xɔ Mawu dzi se.”
Nenemae wohe nyaa vɛ. Ebe, “Abraham xɔ Mawu dzi se eye wobui
dzɔdzɔenyenye nɛ.” Ame nenie nya be esia nye nyateƒe? Azɔ kpɔ
alesi—alesi Satana ate ŋu akplɔ nɔviŋutsu aɖe atra bɔbɔe le esia me
ɖa. Mikpɔea, bɔbɔea ɖe ko. Azɔ, ema nye Ŋɔŋlɔ la.
173 Nɔviŋutsu, mele egblɔm na wò, le esia me le afii la, ehiã be woasi
ami na wò hafi nàte ŋu age ɖe esia me. Ele na wò be nàyi ɖe ɣaɣlaƒe
ado gbe ɖa. Amewo gblɔna bena, “Nukaŋutie mèdoa go yina ɖakpɔa
amewo o mahã?” Nɔviŋutsu, nenye ɖe èle nu ƒo ge na amewo alo afia
nu wo la, anyo na wò wu be nàɖe ɖokuiwò ɖe aga, kple Mawu, hena
ɣeyiɣi via ɖe, hafi aɖo nyagblɔti ma dzi. Godoo, mikpɔea, elabena
Satana dze aye, edze aye ŋutɔ.
174 Egblɔ azɔ bena, mide dzesii be, egblɔ be, “Abraham xɔ Mawu
dzi se, eye wobui dzɔdzɔenyenye nɛ.” Esia le teƒe. Egblɔ bena, “Azɔ,
nukae Abraham agate ŋu awɔ wu be wòaxɔ se mahã?”

Megblɔ be, “Esia ko wòate ŋu awɔ.”
175 Egblɔ be, “Nuka wò nàte ŋu awɔ alo ame bubua ɖe nate ŋu awɔ
wu be nàxɔ se mahã?”
176 Megblɔ be, “Esia ko míate ŋu awɔ. Gake kpɔ ɖa, nɔviŋutsu,
emegbe Mawu le avu alo de dzesi Abraham ƒe xɔse. Etsɔ nutrenu nɛ,

si nye aʋatsotso ƒe dzesi, abe nubabla la ƒe nutrenu ene. Mikpɔea?
Etsɔe nɛ. Egblɔ be, ‘Azɔ, Abraham, Made dzesi wò xɔse, eyata Mana
dzesi wò azɔ bena Mexɔ wò.’”
177 Ale wotso aʋa na Abraham, eye eyae nye nubabla la ƒe nutrenu.
Ke fifia le ŋkeke sia me la…Azɔ, nyɔnu mate ŋu anɔ nubabla sia me o;
negbe nyɔnu srɔt̃ɔ ko. Midi esia kpɔ, womate ŋu atso aʋa na asiƒome
la o; eyata, ele be woage ɖe eme, eyata eya kple srɔãŋutsu wozu
ɖeka ɖo. Womegale eve o; wole ɖeka. Ame nenie nya esia? Ŋɔŋlɔa
gblɔ nenema. Ekema, esime wozu srɔt̃ɔ la, ekema e—ezu ɖeka. Ke
miɖiɖi va gɔme afii eye miakpɔ Timoteo me le afisia, egblɔ nya ɖeka
ma ke, gblɔ bena, “Azɔ woaɖee to vidzidzi me, ne eyi dzi le xɔse kple
kɔkɔenyenye kple veviedodo me.”
178 Azɔ, gake, ema la, aʋatsotso le Nubabla Xoxoa me nye ŋutilãme
tɔ, gake le Nubabla Yeyea me la, Yoel gblɔ be, “Matrɔ nye Gbɔgbɔ
akɔ ɖe ŋutilãwo katã dzi, eye miaƒe ŋutsuviwo kple miaƒe nyɔnuviwo
agblɔ nya ɖi.” Azɔ, nyagbe nyagblɔɖi gɔmee menye be afia nu o.
Nyagblɔɖi gɔmee nye be loo “agblɔ numetoto, le gbɔgbɔɖeameme te,”
alo “agblɔ nane si gbɔna dzɔdzɔ ge la do ŋgɔ.” Eye mienya bena nyɔnu
nyagblɔɖilawo le Nubabla Xoxoa me. Womate ŋu aƒo nu le xɔa me,
alo aƒo nu le gbedoxɔ me, alo le takpekpea me, abe nufialawo ene
gbeɖe o. Gake eya, Hana, kple wo dometɔ geɖe siwo nɔna gbedoxɔa
me la, wonye nyɔnu nyagblɔɖilawo, eye wonye…Miriam hã nye
nyɔnu nyagblɔɖila, alo nane nenema. Gbɔgbɔ la nɔa edzi, nyateƒee,
gake seƒe le eƒe ɖoƒe la ya ŋu. Nyɔnuwo ate ŋu anye nyagblɔɖilawo
egbe hã, vavãe; gake menye nufialawo kple nu bubuawo o, esiwo
nɔna nyagblɔkpea ƒe megbe le afisia o. Ne èwɔe la, ena—ena be Biblia
atsi tre ɖe Eɖokui ŋu. Biblia mate ŋu agblɔ nyaa ɖe le afisia, eye bubu
le afisia ɖaa o. Ele be Wòagblɔ nu ɖeka ma ɣesiaɣi ne menye nenem
o la menye Mawu ƒe Nya Ye o. Mikpɔea? Eyata, “Miaƒe ŋutsuviwo
kple miaƒe nyɔnuviwo agblɔ nya ɖi,” egɔme enye be loo ɖe “woagblɔ
nane do ŋgɔ” alo “woaɖi ɖase.” Azɔ, midi esia kpɔ, ne miatsɔ Biblia
ƒe nyadigbalẽ eye miakpɔ be ɖe mele eteƒe o mahã. “Miaƒe ŋutsuviwo
kple nyɔnuviwo agblɔ nya ɖi.”
179 Azɔ, Biblia ƒo nu tso nyɔnu si buna tso eɖokui ŋu, nenema, alo si
gblɔ be ye…Nusia adze edzi na Katoliko hamea, eye wòadze edzi hã
na…eya kple tanya si ŋuti míele nu ƒo ge le fifia la siaa. Mina míaʋui
ɖe Nyaɖeɖefia ƒe—ƒe Agbalẽ me, eye mina míatsɔe le—le ta 2 lia eye
tso kpukpui 20 lia dzi, esime míele tetem ɖe esia ŋuti le afisia la, bene
miate ŋu ade dzesi nusia le afisia eye bene míakpɔ alesi gbegbe numa
ate ŋu atso gbɔgbɔvɔ̃ gbɔe, ne wole nu ƒom tso nusi ava dzɔ le ŋkeke
mamlɛa sia me la ŋuti, alesi wole bena nusiawo…nusie nyɔnu sia ava
nye. Miɖo ŋui bena, Katoliko hamea nye nyɔnu. Míexlẽe fifi laa, alo

oa? Miɖo toe azɔ, alesi Wògblɔ. Nyaɖeɖefia 2:20, “Azɔ evɔ la…” Ele
nu ƒom na Tiatira ƒe hame sia, mikpɔea, “Azɔ evɔ la…” Esi le afima
nye titina-gbenɔɣia ƒe hamea, si yi to Viviti ƒe Agbenɔɣiawo me.

Azɔ gawu la, mekpɔ nu sia le ŋutiwò bena, nèɖe mɔ nyɔnu
Isabel, si yɔ eɖokui bena nyagblɔɖila, eye wòfia nu nye dɔlawo,
eye…wòzi wo dzi eye woawɔ ahasiwo, eye woaɖu nusiwo
wosa vɔ na trɔw̃o. (Mikpɔea?)

180 Azɔ, ne ɖe miade dzesie la, míalé ŋku ɖe hamea ƒe agbenɔɣi
siawo ŋu, ekema miawu nu. Ale le ŋdi me la míatrɔ va tsɔ mamlɛawo.
Mikpɔe ɖa. Le…Le—le sikakaɖiti siwo nɔna Yudatɔwo ƒe agbadɔ me
te la, le emea, le ŋkumeɖobolo kple etɔawo godo la, sikakaɖiti adrẽ li.
Mi katã mienya esia. Mikpɔea? Hame ƒe agbenɔɣi adrẽ woe li. Esi le
nu ƒom le hame ƒe agbenɔɣi adrẽ, alo kekeli ŋuti. Azɔ ne miede dzesii
le Nyaɖeɖefia 1 mea, míakpɔ bena Yesu le tsitre ɖe hame ƒe agbenɔɣi
adrẽawo titina, sikakaɖiti adrẽawo, esime wòtrɔ hekpɔ Amea ɖe abe
Amegbetɔvi la ene, si le tsitre, hedo awu abe alesi wòle la ene. Emae
nye Ŋugbetɔ si tsitre ɖe sikakaɖitiawo titina, ƒe dzedzeme.
181 Azɔ, le Nubabla Xoxoa me, wotsɔna…akaɖi ɖeka sia, asii, agatsɔ
akaɖi bubu eye woasii le ekemɛ ŋu, asi eya hã le ekemɛa ŋu, ɖeka le
nɔvia ŋu, nenema, vaseɖe esime woasi akaɖiti adrẽawo katã.
182 Ne miede dzesii la, le gɔmedzedzea me, esime Mawu dze dɔwɔwɔ
gɔme kple Yudatɔwo la, ke woamawo to sika ƒe agbenɔɣia me. Ke
emegbe la agbenɔɣi doblukɔ wu kekeake si Mawu wɔ kple Yudatɔwo,
le dɔwɔwɔ kple Yudatɔwo ƒe nyawo me la, enye Ahab ƒe fiaɖuɖu
ŋɔli. Eye ne miade dzesii la, esi míenɔ hamea ƒe agbenɔɣiawo xlẽm
le afima la, Egatrɔ yi edzi ake. Egblɔ bena, azɔ, “Nu suea ɖewo va yi,”
eye wògblɔ be…Azɔ, le Viviti ƒe Agbenɔɣia me le gama tututu la, le ƒe
alafa wuiatɔãwo me le afima, alo le Ahab ŋɔli la, kpakple Yudatɔwo,
gbã gbɔ. Viviti ƒe agbenɔɣi si nye woawo tɔ la enye, esime Ahab ɖe
Isabel hehe trɔs̃ubɔsubɔ va Israel, eye wona be amewo katã nasubɔ
Ahab…boŋ Isabel ƒe mawu. Miɖo ŋku edzia, wotsɔ, woɖo aseɖawo,
eye womu Mawu ƒe vɔsamlekpui la ƒu anyi. Ke Eliya do ɣli sesĩe gblɔ
be, “ye ɖeka koe susɔ,” evɔ Mawu gadzra ame alafa adrẽ ɖo ɖi siwo
medze klo na Baalim kpɔ gbeɖe haɖe o. Miɖo ŋku esia dzia? Emae
nye kpɔɖeŋu na Hame tiatia ma si mie gbɔna. Mikpɔe le afima? Mikpɔ
alesi wòlea?
183 Azɔ, le hame sia me la, ne miade dzesi hame gbãtɔ la, hame
gbãtɔa, si nye Efeso ƒe hame la, nye hame gãa ɖe. Egblɔ bena, “Kekeli
le mia si, gake.” Ke ne miede dzesii la, hame ɖesiaɖe, dze blukɔ
dodo ganɔ blukɔ dom ɖedzi, nɔ blukɔ dom ɖedzi, vaseɖe esi esia
vaɖo Tiatira dzi. Emegbe la, ƒe alafa wuiatɔãwo. Emegbe la etrɔ ɖe
akpa kemɛ, “Ke kekeli suea ɖe koe su mia si. Do vevie nusi le asiwò,

ne menye nenem o la woaɖe wò akaɖiti la ɖa le eteƒe.” Ke eɖiɖi va
Filadelfia hamea dzi, emegbe ɖe Laodikea hamea ƒe agbenɔɣi dzi.
184 Azɔ, afisi dzeani lae nye esi. Oo, míatɔwo! Ɖeko melɔ̃ esia,
Nɔviŋutsu Smith. Mikpɔea, mikpɔ esia ɖa. Azɔ, le hamea ƒe agbenɔɣi
sia me, alesie míeto esia me va yie la…Azɔ mile ŋku ɖe esia ŋu.
Hamea ƒe agbenɔɣi gbãtɔe nye Efeso, Efeso hamea ƒe agbenɔɣi la.
Azɔ, hamea ƒe agbenɔɣi siawo ƒe ɖesiaɖe, vaseɖe ƒe alafa wuiatɔãwo
me la, ne miade dzesie la…Azɔ miaxlẽe ne mieyi aƒeme fiẽ sia,
nenye be game le mia si, alo le ŋdi kanyã, hafi miava takpekpe,
le Nyaɖeɖefia ta 1tɔ, 2 lia, kple 3lia me. Miakpɔ be le hamea ƒe
agbenɔɣi siawo dometɔ ɖesiaɖe me la, Egblɔ be, “Wò ŋusẽ la le sue,
eye megbe nu le Nye Ŋkɔ gbɔ o,” kakaka Wòva ɖo Tiatira ƒe alafa
wuiatɔãwo me, esi nye Viviti ƒe Agbenɔɣia. Emegbe la egava yi akpa
kemɛ, hegblɔ be:

…ŋkɔ le asiwò be ele agbe, gake eku.
185 Ke esiawo la, hamea ƒe agbenɔɣi siawo dometɔa ɖeke, ekemɛa
alo Filadelfia hamea ƒe agbenɔɣia la, megatrɔ va tsɔ Ŋkɔ sia ake o.
Megava xɔ Ŋkɔ sia ake gbeɖe o, elabena ebu le ɣeyiɣi sia me. Azɔ,
oo, aleke miate ŋu atsɔ esia da ɖe aʋatso nufiafiawo dzi azɔ, le afima
tututu, afia mi be eyae nye dada la, Katoliko hamea, wo katã dada,
alesie wònye “dada, nyaɣaɣla, Babilon la.” Ke eyae nye, mikpɔe ɖa,
hamea ƒe agbenɔɣi si le afii esime wòdzɔ la, kekeli suea ɖe nɔ eme,
emegbe la eyi dzi henɔ blukɔ dom ɖe dzi, nɔ blukɔ dom ɖe dzi, eye
wòzu ɖoɖowɔha tso keke afima ke, le ƒe alafa wuiatɔ̃ siawo me. Eye
wòdo fifia, menye abe Aƒetɔ Yesu Kristo ƒe Hame la ene o, ke boŋ abe
Katoliko hamea ene. Aleke Luta do go ɖo? Sigbe Lutherian hamea
ene. Aleke Baptiste do go ɖo? Sigbe Baptiste hamea ene. Menye Eƒe
Ŋkɔ ta o, menye Eƒe Ŋkɔ ta o; ŋkɔ bubu tae, “ŋkɔ le mia si.” “Elabena
ŋkɔ bubu megali le Dziƒoa te esi dzi miate ŋu akpɔ ɖeɖe toe o, negbe
Aƒetɔ Yesu Kristo ƒe Ŋkɔ ko.” “Ŋkɔ le asiwò be ele agbe, gake eku,”
emae nye nusi le kɔmahatsɔŋkɔ ma ŋu.
186 “Oo, menye Presbiteriantɔ,” gake èku! “Oo, menye Baptistetɔ,”
evɔ èku! Ànɔ agbe nenye be ègbɔ agbe le Kristo Yesu me ko. Ele
eteƒe. Miaƒe tsi me, ƒe nyɔnyrɔ̃ gbegblẽwo, nyɔnyrɔ̃ gbegblẽ la; esi
nye tsiwuwu, akɔ tsi ɖi, ɖe ɖiɖi ɖe tsi me teƒe; azã “Fofo, Vi, kple
Gbɔgbɔ Kɔkɔea,” ɖe Aƒetɔ Yesu Kristo ƒe Ŋkɔa teƒe. Aʋatso numawo
katã yi edzi ʋuu, gake Biblia le nu ƒom, abe ɖe wole ekɔm ɖe eme
ŋusẽtɔe alesi ko woate ŋue. Ke le afisia la míeŋea aɖaba ƒu esia dzi
heyina edzi kple nenem nuawo nenema ko, “Enyo, nye hamea xɔa
Edzi sena le mɔ sia dzi.” Gake Biblia ya gblɔ be Alea ye. Mikpɔea?
Numa tɔgbe meli o. Numa tɔgbe aɖeke meli o.

187 Eye afia ɖeke mele Biblia me si wodo woƒe aɖe ɖa hexɔ Eucharisti
kɔkɔe o, eye fada natsɔ wein la no ahayɔe be Gbɔgbɔ Kɔkɔe o. Meva
me kpɔ le Biblia me be wona asi ame hena hadede ƒe ɖusi nana, heyɔe
be Gbɔgbɔ Kɔkɔe o. Meva me kpɔ be amea ɖe tsi tre gblɔ bena, “Azɔ
mezu xɔsetɔ,” ko hexɔ Gbɔgbɔ Kɔkɔe o. Ne enɔ nenema la, ekema
alea ye woaŋlɔ Dɔwɔwɔwo 2 la esi, “Eye esi Pentekoste Ŋkekea ɖo
la, Roma ƒe fada aɖe zɔ to mɔ dzi heva, eye eƒe awu ƒe kɔla la fɔ ɖe
te. Ezɔ va, hegblɔ bena, ‘Mia dome amesiame nedo aɖe ɖa azɔ be
miaxɔ Ekaristi kɔkɔe, kɔmuniɔ̃ gbatɔ.̃’” Ɖe ema manye alesie woaŋlɔ
Dowɔwɔwo 2 la oa?
188 Enyo, mi Protestanttɔwo hã migblẽ nenema ke. Agbugbɔ yi afima
agblɔ be, “Azɔ míate ɖe mi Metodistetɔwo ŋu, alé wo ɖe ɖusi me, ana
ɖusi wo hena hadede, ahada wo ɖe dodokpɔ me ɣleti adẽ.” Afika
miexlẽ esia le le Dowɔwɔwo 2 me? Mikpɔea? Afika miekpɔ esia le?
Mikpɔea?
189 Egblɔ bena, “Esime wo katã wotsɔ tame ɖeka, nɔ afi ɖeka la!”
Bishof aɖeke meva hewɔ esi, eye fadaa ɖeke meva wɔ esi o. “Ke boŋ
kasia gbea ɖe ɖi tso Dziƒo abe yaƒoƒo sesẽ ene, eye Woyɔ aƒe si me
wole la fũ.” Nenemae woxɔ Esiae, ɛ,̃ amegã, abe yaƒoƒo sesẽ si ɖi tso
Ŋutikɔkɔe me ene. Menye tso mɔta alo tso kɔmahatsɔŋkɔa ɖe gbɔ o.

…ŋkɔ le asiwò be èle agbe, gake èku.
190 Mikpɔea, miaƒe dzixɔsewo kple kɔmahatsɔŋkɔwo xe mɔ na Mawu
nenema, kakaka ɖo “Míexɔ esia se, eye miexɔ se be nukunuwo ƒe
ŋkekewo nu va yi.” Aʋatso nyagblɔɖilae gblɔna nenema. Aʋatso
nyagblɔɖilae gblɔ na mi, bena, “Miate ŋu ana asi ko axɔ Gbɔgbɔ
Kɔkɔe.” Aʋatso nyagblɔɖilae gblɔ na mi bena, “Miexɔ Gbɔgbɔ Kɔkɔe
le esime miexɔe se.” Aʋatso nyagblɔɖilae gblɔ na mi bena, “Ele be
woakɔ tsi alo awu tsi ɖe mia dzi ɖe esi woanyrɔ̃ mi teƒe.” Aʋatso
nyagblɔɖilae gblɔ na mi be “woanyrɔ̃ mi le Fofo la, Vi la, kple Gbɔgbɔ
Kɔkɔe la ƒe ŋkɔ me,” evɔ Ŋɔŋlɔa ɖeke meli nɛ le Biblia me o. Ele eteƒe.
Ŋɔŋlɔa ɖeke meli le Biblia me si gblɔ na mi be woanyrɔ̃ mi, afisia
fi si wonyrɔ̃ amea ɖe le kpɔ la, Yesu Kristo ƒe Ŋkɔa ɖeɖe ko mee.
Negbe, Yohanes ƒe nusrɔl̃awo ko; eye ele be woava, be woaganyrɔ̃ wo
le Yesu Kristo ƒe Ŋkɔa me, hafi woxɔ Gbɔgbɔ Kɔkɔe. Ele eteƒe. Azɔ,
esia menye Yesu Ɖekatɔwo ƒe nufiafia o. Menya Yesu Ɖekatɔwo ƒe
nufiafia. Menye eyae o. Esia tututue nye Biblia ƒe Nufiafia. Ele eteƒe.
191 Ke mikpɔe vɔ. Nukae miawɔ kplii mahã? Emae nye mia dada.
Emae nye dzixɔse mawo ƒe dada.
192 Azɔ, mitrɔ kpɔ Biblia me ne miagblɔ afisi wowu tsi ɖe amea ɖe
dzi le la nam. Metodistetɔwo, Presbiterianwo, Katolikotɔwo, migblɔe
nam afisie wowu tsi ɖe ame ɖeka pɛ dzi le, le Biblia me. Migblɔ nam

afisie wokɔ tsi ɖe amea ɖe dzi, le Biblia me, hena nuvɔ̃ keke. Miyɔe.
Ɖe miate ŋu akpɔ ɖea? Ne mikpɔe la, miva gbɔnye, eye mazɔ ato mɔ
sia dzi ayi kple ŋɔŋlɔdzesi ɖe nye dzime, be, “Aʋatso nyagblɔɖila!
Menye alakpatɔ.” Alo, ne miekpɔ teƒea ɖe le Biblia katã me afisie
wonyrɔ̃ amea ɖe le ɖe Fofo la, Vi la, kple Gbɔgbɔ Kɔkɔe la ƒe ŋkɔ dzi
la, ke nenema wonyrɔ̃ ame alafa ɖekawo ƒe blaenyi sɔŋ le mia dome.
Midi Ŋɔŋlɔ ɖeka pɛ ko nam afisi wonyrɔ̃ amea ɖe le nenema, ke maŋlɔ
dzesi ɖe megbenye, agblɔ be, “aʋatso nyagblɔɖila,” anɔ yiyim le mɔ
dzi abe esia ene. Ke mifiam afisi wonyrɔ̃ amea ɖe le kpɔ ko le Hame
yeyea me, esi mele na be wògbugbɔ ava be woaganyrɔẽ ake ɖe…
menye ɖe “Yesu” ɖeɖe ƒe ŋkɔ dzi o, ke boŋ ɖe mía Aƒetɔ Yesu Kristo
ƒe Ŋkɔa dzi. Ele eteƒe. Mikpɔ esia ɖa be mele eteƒe o mahã.
193 Ke, le afii la, nuka wònye? Enye gbolowo dada. Nukae wɔ eyama
wòzu gbolo? Nukae wɔe wòzu gbolo? Eƒe nufiafia lae! Nukae wɔ wo
wozu gbolo? Eƒe nufiafiae!
194 Ke susu ma tae míelɔã ɖe woƒe kɔmahatsɔŋkɔwo kple woƒe
nuɖoanyiwo dzi o. Míenɔa anyi kɔkɔe kple Biblia sia. Nyemenya alesi
gbegbe miele agbe nyui nɔm Kplii ya o, gake alekekee hã, wofia Esia
mi. Ɖe teƒe. Etsɔ ɖe mia gbɔ. Nyemate ŋu awɔ be mianɔ Eƒe agbe o.
Negbe nusi nye Nyateƒe la ko mate ŋu agblɔ na mi. Nusia tae mienye
kɔmahatsɔŋkɔ o ɖo. Nye—nyemadi be míagble kɔ ɖo mía ɖokui be
míaɖo nane ƒomevi me nenema o, wòazu be woadzɔ ta na nuɖoanyia
ɖe ƒomevi o. Anyo nam wu be matsɔ mɔ kple Aƒetɔ tɔ ʋee siwo wogbe
la. Enyo nam wu be manɔ anyi kɔkɔe kple dzadzɛ le Mawu ƒe Nya
ŋku me, ahanɔ tsitre ɖe afima agblɔ be, “Amea ɖeke ƒe ʋu meta ɖe
nye awu ʋlaya ŋu o.” Esiatae míegale Branham ƒe Agbadɔ me ɖo.
Esiatae míenye Ƒuƒoƒeawo o ɖo. Esiatae míenye Ɖekanyenye o ɖo.
Esiatae míenye Yesu Ɖekatɔwo o ɖo. Esiatae míenye Metodiste o ɖo.
Esiatae míenye Baptiste o ɖo. Ke boŋ agbadɔ suea—aɖe si le teƒe sia.
Kɔmahatsɔŋkɔa ɖeke mele mía si kura o. Míevo, le Kristo me. Esiatae
míele abe alesie míele. Ke Mawu yra mí, Mawu kpena ɖe mía ŋu.
195 Azɔ, míate ŋu agblɔ nusita miexɔna kɔmuniɔ̃ la na mi, míegblɔ
nusita míewɔna afɔ kɔklɔ la na mi, nusita míeɖea asi le hameviwo
ŋu be woaɖui ne míenya be wole nuvɔ̃ me o. Numatae, le kwasiɖa
eve alo etɔ̃ siawo me la, menɔ tsa ɖim tso hamevi ɖeka gbɔ ayi bubu
gbɔ, le afisi miawo hã, miaƒe nyahehe suesuewo le. Le nye tsaɖiɖi
me la, ame ɖeka agbe nu ƒoƒo kple nɔvia, eye woato wo nɔewo ŋu le
mɔ dzi aɖe kɔ ɖe aga. Ŋu nekpe mi, mi amesiwo noa nu le Mawu ƒe
kplu kɔkɔe la nu, ato teƒe sia, le vɔsamlekpuia dzi le afisia, eye miyɔa
mia ɖokuiwo be nɔviŋutsuwo kple nɔvinyɔnuwo, esia megbe miayi
ɖe kaƒoƒo nu agblẽ mia nɔewo ŋu. Ne miele nenema la miedze kura
be woayɔ mi be Kristotɔwo o. Esɔ gbe. Mitsi kaƒomɔawo; ne miate ŋu

agblɔ nya nyui tso amea ɖe ŋu o la, migagblɔ nyaa ɖeke kura o. Miɖo
ŋui be, Mawu atsɔe ɖo mia ŋku me. Zi alesi gbɔgbɔ ma ƒomevi anɔ
mewò la ko la, nànyae be ye kple Mawu dome menyo o. Ne mesee le
mewò o…
196 Ne amea ɖe le vodada me la, heyi ɖe egbɔ ne miadzra mia
ɖokuiwo dome ɖo. Ne mate ŋu adzrae ɖo o la, kplɔ amea ɖe kpe ɖe
ɖokuiwò ŋu. Mewɔ yaa be Mawu mete ŋu le ɖoɖo dem Eƒe Hamea
me o, elabena miele ewɔm alesi dze o. Le esia teƒe be miayi ɖe
kaƒoƒo nu anɔ nu ƒom le amesia ŋu, kuɖe nusi va dzɔ ŋuti, eye miawɔ
kɔmamãwo kple bubuawo, akpeɖo nenema la. Le esia teƒe be miawɔ
nenema la, nukata miawɔ nusu Biblia gblɔ la boŋ oa? Ne vodada ɖi
ɖe nɔviŋutsua ɖe la, heyi ɖe egbɔ kpɔ ɖa be nàte ŋu adzra mia dome
ɖo mahã. “Enyo, azɔ, ewɔ kplim!” Nyemefɔ le eme na nusi wòwɔ la
o, heyi ɖe egbɔ alekekee hã! Megblɔ bena eya nava gbɔwò o. Wò
heyi ɖe egbɔ ne eyae dze agɔ hã. Miagblɔ be, “Enyo, eyae dze agɔ.
Eyae wòle na be wòava gbɔnye.” Menye nenema Biblia gblɔ o. Biblia
le gbɔgblɔm bena wò nàyi egbɔ. Ne eda vo la, wò heyi egbɔ.
197 Ke ne meɖo to wò o la, ekema kplɔ ame bubu kpe ɖe ɖokuiwò
ŋu, abe ɖaseɖila ene.
198 Ke emegbe ne eya mekpɔ ɖaseɖila ma ɖe naneke me o la, ekema
nàgblɔ be, “Azɔ mayi aɖakplɔ wò kplɔla vɛ.” Ekema nàgblɔ nɛ, bena,
“Magblɔe na hamea, eye le ŋkeke blaetɔ̃ tso fifia dzi heyi me la, ne
mi nɔvi siawo miedzra nusia ɖo o la…Nɔviŋutsu si le afii ya le didim
be woadzra mia dome ɖo. Wò ya ègbe be yemawɔe o. Ke ne màdzra
esia ɖo le ŋkeke blaetɔãwo me o la, ekema nukae adzɔ? Mèganye mia
dometɔ ɖeka o.”
199 Biblia gblɔ be, “Ne meɖo to hame la hã o la, na be wòanɔ nawò
abe trɔs̃ubɔla kple nudzɔla ene.” Mikpɔea, zi alesi nɔviŋutsu ma le
hamea ƒe ametakpɔkpɔ te la, Kristo ƒe Ʋu le eta kpɔm. Ematae míete
ŋu na be hamea le zɔzɔm le mɔ si dze la dzi o. Azɔ, enyo, Esia nye
Bap-…nye Baptiste hamea, alo Branham ƒe Agbadɔ si le teƒe sia ƒe
Nufiafia, ne miawɔe ko. Mikpɔea, nukaŋutie mate ŋu…
200 Miava ɖo afisia, woagblɔ be, le kpɔɖeŋu me, miagblɔ be, ame
eve, nye kple Leo. Ɖe miayɔma…Ke megblɔ be, “Enyo, e—edze agɔ
le dzinye.” Ema mewɔ naneke o. Ele nam be mayi ɖe egbɔ. Enyo,
enye hame sia metɔ. E—ezu Kristotɔ. Exɔa kɔmuniɔ̃ le kplɔ̃ ŋuti le
afisia kplim. Eye wonyrɔ̃ mí le Aƒetɔ Yesu ƒe Ŋkɔa dzi. Mizɔna nyuie,
abe nɔviŋutsuwo ene, le mía nɔewo ŋku me, hafi nane va dzɔ.
201 Menye ame la ye o. Zi blaasieke ɖe alafa dzi la abosam ye ɖo
ameawo dome. Menye ameawo ye o. Abosam ye. Eye zi alesi miaɖe

asi le abosam ŋu wòanɔ esia wɔm la, miele vɔ̃ wɔm mia nɔviŋutsu la.
Esia le eteƒe.
202 Enyo, nane mele edzi yim nyuie le nye kple Leo dome o; mina
miayi ɖadzrae ɖo. Ke ne miekpɔ be nane li la, enye miaƒe dɔdeasi be
miava míagbɔ, agblɔ be, “Mi nɔvi eve siawo miva afisia míakpe ta.
Míele nusia dzra ge ɖo.” Azɔ, ke, ne eva ɖo afima, eye ale wòva kpɔ
bena, azɔ, míeva ɖo vɔ. Megblɔ be, “Enyo, gbagbiagbã la, ne mía—
míate ŋu ase mía nɔewo gɔme o la, ekema miaɖo hamea gbɔ alea.”
203 Ke la zi—zi alesi miewɔ naneke le eŋu o la, tɔgbɔ be ele nenema
la, Yesu Kristo ƒe Ʋu akpɔ mi ame eve la katã ta. Mikpɔea? Gake le
ema me la—la kaŋsa xoxoe ma agaɖo kaŋsa bubu, eye kaŋsa ma hã
aɖo kaŋsa bubu, eye nu blibo la katã nalé dɔ, le afisiafi, hame blibo
la katã. Ekema miava ɖo afiaɖe si miava takpekpe, eye wòafa keŋ,
ele be miadɔ ame ɖe ɖe xɔtula be woava gbã tsikpewo le xɔa me, hafi
ƒuƒoƒea nate ŋu age ɖe eme. Azɔ, mienyae be nyateƒee. Ke afa! Amea
ɖe ava bɔbɔ nɔ anyi, minyae, ke ɖeko magblɔ nyaa ɖeke o. “Ã, tsã
la míenɔ gbɔgbɔme.” Enyo, ke nukae dzɔ? Miƒu du nyuie, ke nukae
dzɔ? Mikpɔea, miaƒe nuvɔẽ mã mi ɖa. Eye Mawu atsɔ esia akpɔ mia
ŋku me, nɔviwo. Azɔ maɖɔ nusia ɖo.
204 Naneke megblẽ le ŋunye o, naneke megblẽ le Leo ŋu o; abosam ye
ɖo mía dome. Ele eteƒe. Miɖɔ nu la ɖo. Ayi ɖe egbɔ. Ekema ne meɖo
to o la, alo nyemeɖo to o la, le go ɖesiaɖe me si wònye ko, ekema yi
ɖagblɔe na hamea. Ne meva dzra eɖokui ɖo le hame ma gbɔ le ŋkeke
blaetɔ̃ me o la, ekema eɖe eɖokui ɖa le Yesu ƒe takpɔkpɔ te. Miatui.
Esia le eteƒe pɛpɛpɛ. Emegbe miakpɔ nusi adzɔ ɖa. Mina Mawu nahe
to la azɔ. Miɖe miaƒe asi le eme. Miewɔ miaƒe ŋutete. Ekema miɖe
asi le Mawu ŋu nekpɔ egbɔ vie; Atsɔe de asi na abosam. Agbugbɔ ava
tsã. Ne mewɔe o la, eƒe agbe la ɖeko wòanɔ kpuie.
205 Miɖo ŋku dzi le Biblia me, teƒe si nɔviŋutsua ɖe medi be yeaɖɔ
yeɖokui kple Mawu dome ɖo o mahã? Ame nenie ɖo ŋku nya ma
dzi? Enɔ agbe kple fofoa srɔ,̃ ke womete ŋu na wòdzrae ɖo o. Paulo
gblɔ be, “Mitsɔe de asi na abosam, hena eƒe tsɔtsyrɔ.̃” Miakpɔe, le
Kɔrintotɔwo Evelia me be, wova ɖɔe ɖo.
206 Nɔviŋutsua ɖe le asinye, xɔlɔñye vevi aɖe, medi be mayɔ
eƒe ŋkɔ le afisia, nɔviŋutsu mawunyagblɔla aɖee. Ke nɔviŋutsu
mawunyagblɔla sia la, eƒe ŋkɔe nye Nɔviŋutsu Rasmussen. Mi osɔfo
geɖe siwo nɔ anyi ɖe afisia, fiẽ sia la, eƒe ŋkɔ le miaƒe agbalẽwo
dzi. Ema si do ka kple kɔmahatsɔŋkɔwo le Chicago. Ke mikpɔ ɖa.
Ŋutsuvia ɖe le esi, nye osɔfo, eye woyi ɖaɖe nyɔnuvi Katolikotɔa ɖe,
hedze aglã nenema. Eye wole esia, ema, kple ekemɛ wɔ ge kple—kple
nusiawo katã; eɖo kuxi me. Eye fofoa yi ɖe egbɔ, biae bena, “Azɔ kpɔ
ɖa, vinye, èle edzra ge ɖoa?”

Ebe, “Fofonye…”
Eyɔ woƒe hame la be mlimlila kɔkɔewo ƒe hatsotso, efofoa. Egblɔ

be, “Azɔ, kpɔ ɖa, èle numa ɖɔ ge ɖo kple hame sia?”
207 Egblɔ be, “Azɔ, fofonye, fofonye ye nènye, eye nyemedi be mawɔ
tukaɖa aɖeke kpliwò o.” Esɔ gbe.
208 Eyi ɖayɔ subɔlawo dometɔ ɖeka heyi egbɔ le eƒe me. Ebe—ebe,
“Wesley, medi be maƒo nu na wò.” Ebe, “Ɖe èle nusia dzra ge ɖo kple
hame la mahã?” Ke etsɔ nyati eve ɖo eŋu nɛ alea. Ebe, “Ɖo ŋku edzi,
Wesley, bena kplɔla menye na hame sia. Fofowò menye, gake mawɔ
nusi Mawu gblɔ be woawɔ. Mena wò ŋkeke blaetɔ̃ be nàɖɔ numa ɖo
kple hame la, ne menye nenem o la míaɖe wò ado goe ate ɖa le Mawu
ƒe Ŋku me. Vie nènye nam; eya nye nye Ɖela.” Ebe, “Melɔ̃ wò. Eye
ènya be melɔ̃ ye, Wesley. Fifi laa hã mate ŋu aku ɖe tawò. Gake ele
be nadzɔ ɖe Mawu ƒe Nya nu. Mikpɔea?” Egblɔ be, “Kplɔlae menye.
Alẽha la ƒe kplɔla. Ne èganye vinye alo nuka kee nènye nam hã, ele be
naɖo ɖe Mawu ƒe Nya ƒe fli la me. Ne mewɔe o la, ekema nyemedze
be manye Esia ƒe alẽkplɔla o.”
209 Nɔvi, ame mae nye kplɔla. Ŋutsue nye ema. Miesusui nenema
oa? Ŋutsue nye ma. Egblɔ na via ŋutsuvi la nenema. “Esia vee,” eya
wògblɔ. Gake egblɔ bena, “Nuka? Amekae èle vɔ̃ wɔ ge, amegbetɔ
loo, alo nàwɔ vɔ̃ wò Ɖela? Nenemae,” egblɔ bena, “alea míeyi edzi.”
Ke egblɔ bena, “Egbe be yemawɔe o. Eye míe…Megblɔe na hamea.”
210 Egblɔ bena, “Nye ŋutɔ vinye, Wesley, egbe be yemaɖo tom, le
nya sia me o. Egbe be yemaɖo to subɔla hã o. Ke ènye ɖaseɖila le
nusia ŋutie, Nɔviŋutsu Ale-kple-Ale?”

“Ɛ,̃ nyee.”
“Esɔ gbe. Kwasiɖa si gbɔna gbe, ga enyi la, kwasiɖa ene me tso

fifia dzi la, ne meɖɔ nusia ɖo kple hamea o la miatsɔ vinye, Wesley,
ade asi na abosam, hena eƒe ŋutilã ƒe gbegblẽ. Eƒe Ʋu, Yesu Kristo ƒe…
ƒe Ʋu, kple hame sia, magakpɔ eta tso esia dzi o.”
211 Ke zã ma va ɖo. Esi wòtsi tre ɖe nyagblɔtia dzi la, egblɔ bena,
“Egasusɔ minuti eve nɛ.” Ɣeyiɣia va ɖo. Egblɔ bena, “Azɔ, abe
vinye ene la, Wesley Rasmussen…gblɔ na ƒuƒoƒe sia, na Wò, Mawu
Ŋusẽkatãtɔ la: Miewɔ nusianu si míate ŋu awɔ, le Wò Nya la nu kple
le Vi—Viwò, mía Ɖela ƒe nufiame nu, be yedzo le mía dome. Míawo
azɔ, metsɔ vinye ŋutsuvi la, eye hame sia kpe ɖe ŋunye, de asi na
gbeg-…na abosam, hena eƒe ŋutilã ƒe gbegblẽ, bena eƒe luʋɔ nakpɔ
ɖeɖe.” Nya sia katã ko wògblɔ. Naneke medzɔ o, anɔ kwasiɖa ɖeka
alo eve, ɖewomahĩ ade ɣleti ɖeka alo eve.
212 Gbeɖeka zã me la, Wesley dze dɔ. Eye esi wodze dɔ la, dɔa nɔ
gã dom ɖe dzi nɛ. Eyɔ dɔyɔla vɛ. Dɔyɔla va doe kpɔ. Asradɔ lée si ƒe

dzidze de dzi alafa ɖeka kple atɔ.̃ Mete ŋu kpɔ nusi gbɔ esia tso o.
Ɖeko dɔ la nɔ gã dom ɖe dzi. Dɔyɔla gblɔ bena, “Vinye, nyemenya
nukae wɔ wò o.” Meganya nusi wòawɔ o. Egblɔ be, “Míayɔ dɔa
ŋutinyala vɛ.” Woyɔ dɔa ŋutinyala vɛ, eye dɔa ŋutinyala la va ɖo.
Wokɔe yi ɖe dɔyɔƒe, doe kpɔ, kple nusianu. Eye wògblɔ be, “Nyemate
ŋu agblɔe na wò o. Ŋutsuvi la ɖeko—ɖeko wòdze abe amesi le kuku
ge ene.” Srɔã tsi tre ɖe afima henɔ avi fam, nusianu nɔ nenema. Eye
ɖeviawo tsi tre ɖe afima ɖe abati la gbɔ kple afisiafi nenema. Egblɔ
bena, “Edzo yina vɔ. Evɔ keŋ.” Egblɔ be, “Eƒe dzi ƒe ƒoƒo kple gbɔgbɔ,
le gegem ɖe eme ɣesiaɣi.”
213 Egblɔ be, “Miyɔ fofonye vɛ.” Oo, ɛ.̃ Nenema wòdze be wòawɔe.
Nenemae. “Miyɔ fofonye vɛ.” Eye fofoa ƒu du yi dɔyɔƒea le afima,
kaba ŋutɔ, yi ɖakpɔe. Ebe, “Fofonye, nyemate ŋui fifia o, gake Mawu
le nye nyawo sem. Maɖɔ nusianu ɖo. Maɖɔe ɖo. Ɛ,̃ mawɔe.” Ɛ,̃ amegã,
nɔviŋutsu. Le afima zi ɖeka la eƒe gbɔgbɔ la dze tɔtrɔm gbɔ va nyuie.
214 Eye Kwasiɖa si dze ema yome la, eva nɔ tsitre ɖe hamea ŋku
me. Egblɔ bena, “mewɔ nuvɔ̃ le Mawu ŋku me, le hame sia ƒe ŋku
me. Megbe be nyemase kplɔla ƒe nyawo o. Me—megbe be nyemaɖo
to subɔla si le afisia o.” Eye wògblɔ be, “Mele biabiam tso hame sia
gbɔ be woatsɔe akem ɖe vɔ̃ si mewɔ alea ta.” Ebe, “Mawu ɖe nye
agbe.” Matoe na mi, eɖo ɖe fli me kaba. Ɛh̃ẽ. Numae dze be miawɔ,
mikpɔea. Mikpɔea? Miawo, ke ne ɖe miate ŋu awɔe ɖe Mawu tɔ dzi
ko! Mikpɔea?
215 Azɔ, mikpɔ, alesi míewɔnɛ, míewɔna akametiwo ƒe takpekpe, eye
míegblɔna be, “Enyo, azɔ, ɖe míagblẽe ɖia…” Nyemele gbɔgblɔm
be agbadɔ sia o, ke boŋ mí Protestanttɔwo gblɔm mele. Míewɔna
akametiwo ƒe takpekpe, ke, “Nuka miesusu tso Jones ŋu? Nuka miebu
be míawɔ kuɖe eŋu? Mesusu be anye hamevi nyuie na Metodistetɔwo
tsɔwu na míawo.” Yee kem. Ema la, mele eteƒe o. Numa tae mele na
mí be míakplɔ woƒe kɔnyinyiwo ɖo o; ke ahiã be míayɔ, bishɔf aɖe vɛ,
si nye akameti le…Nukae nye nua mieyɔna nɛ, nutome dzikpɔla, le
Pentekoste hameawo gbɔ? Nutome dzikpɔlagã, woayɔe vɛ be wòalé
ŋku ɖe amesia ƒe agbenɔnɔ ŋu.
216 Biblia gblɔ nusi míawɔ la na mí. Susu ma tae miegblẽa ɣeyiyi ɖe
woƒe kɔmahatsɔŋkɔwo ŋu o. Míevo tso numa me. Amen. Miebi dzi,
ɖe ŋunye o ɖe, alo? Migawɔe o. Esɔ gbe. Ɖewotɔ biabia triakɔa ɖewo
le gbɔnye va ge etsɔ fiẽ mahĩ. Gakea, enyo, ele eteƒe. Mikpɔea? Miɖo
ŋkui. Minya…
217 Mele esia gblɔm azɔ. Mi amesiwo le afisia siwo tso kɔmahatsɔŋkɔ
vovovowo me va la, miaƒe kɔmahatsɔŋkɔwo la, ke, nɔviŋutsu,
nyemele gbɔgblɔm be mènye Kristotɔ o loo. Nyemele gbɔgblɔm be
ame akpe nanewo mele miaƒe kɔmahatsɔŋkɔa me le afima siwo nye

Kristotɔ lɔlɔãwo o. Ɖeko mele agbagba dzem be magblɔ susu siwo ta
míawo ya míenye kɔmahatsɔŋkɔ o. Elabena nyemate ŋu ade megbe
na numa o. Gbeɖee, amegã. Nyemele ewɔ ge kura o. Woadi be
yewoagblɔ nusi nàwɔ la na wò. Ne Mawu yɔm be magblɔ Nyanyui la,
ekema magblɔ Esia alesi Mawu gblɔ nam be mawɔe. Eyae nye alesi
tututu, woŋlɔe ɖe Biblia sia me le afii. Ne mesɔ kple Esia o la, ekema
ezu nusie…Mawu adrɔ̃ ʋɔnu ɖe eta. Gake ne me—ne me—ne mekpɔ
amegãxi gbɔna, alo futɔ gbɔna, eye megbe toklã nana wo la, ekema
Mawu abie tso asinye. Ke ne mexlɔ̃ nu mi la, ekema etsɔ ɖe miagbɔ
ema. Mikpɔea?
218 Miɖo ŋui be, “Le ŋkeke mamlɛawo me afima la, ɣeyiɣi vɔw̃o
lava, amewo anye ɖokuilɔl̃awo, adegbe ƒuƒlu ƒolawo, dadalawo,
busunyagblɔlawo.” Mikpɔea, busunyagblɔlawo, “Oo, gegemewo ƒe
hatsotso. Nukunuwo ƒe ŋkekewo va yi. Naneke meli nenema o.” Ema
nye aʋatso nyagblɔɖila xoxotɔ. “Azɔ, mienya bena míaƒe nyɔnuwo hã
nyana nu abe míaƒe ŋutsuwo ke ene.” Nyemele le nya ma he ge kura
o, gake Mawu ƒe Biblia gblɔ bena miɖee ɖa le nyagblɔtia dzi. Ema—
ema su nam, mikpɔea. Ele eteƒe. Esɔ gbe. Mikpɔea?

Eye wogblɔ be, “Enyo, azɔ, le míaƒe kɔmahatsɔŋkɔwo me la,
amenyui geɖewo li fũ abe alesi wole míagbɔ le agbadɔa me ene.”
Nyemegblɔ nenema kura o, gake Bibliae bu fɔ kɔmahatsɔŋkɔwo. Ele
eteƒe. Ke, alea la, nyemele gbɔgblɔm be hamevi nyuiwo mele miaƒe
hamewo me o. Enyo ŋutɔ. Wonye ame nyuiwo. Amenyuiwo ŋutɔ,
medoa go wo le esiawo katã me, Katoliko kple esiawo katã me va yi.
Wo katã me la, medoa go ame nyuiwo.
219 Azɔ, mɔ si dzi míahe esia vɛ le azɔ la, xɔñyewo, ne Aƒetɔ la lɔ̃ la,
le nusɔsrɔ̃ evea ɖewo si gbɔna me la, ɖewomahĩ…mana be mianya
esia le etsɔ ŋdi me ne miayi edzi le etsɔ ɣetrɔ me loo, alo míagayi
edzi o, mikpɔea, be miaɖe esia ɖa. Susu sita míele ewɔm ɖo la, medi
be maɖo nua ŋutɔŋutɔ gbɔ azɔ. Azɔ, ne miedi be yewoakplɔ amea ɖe
vɛ la, miedo dzaa na mi blibo be miawɔ esia. Ke miɖo ŋku edzi azɔ
bena, miaga—miagadzo yi anɔ didim be yewoakpɔ vodada o. Mieva
afisia…Nye ƒuƒoƒe la—la ko mele nu ƒom na, mikpɔea. Nyemefiana
nusiawo le nye ƒuƒoƒe si le afisia la godo o, elabena ema nye ame
bubu ƒe dɔ. Ema la, eyae nye kplɔla na alẽha ma. Ke—ke ɖeko mele…
[Nyaƒoka la ɖi ƒuƒlu—Tala.]
220 Miatsɔe le keke Mose I me, ahee ato eme tẽ vɛ, eye miakpɔ afisi
wòle. Azɔ míatrɔ ayi Mose I me, be míakpɔ nusitae ahasi-vi mate ŋu
ayi Aƒetɔ ƒe ƒuƒoƒea me o halase dzidzime wuiene. Aleke wòhiã…Ema
awɔ ƒe alafa ene hafi nuvɔ̃ ma naɖe ɖa. Alekee miele ekpɔ gee alesi
wosrãa dzi—dzilawo ƒe madzɔmadzɔnyenye kpɔ ɖe ɖeviwo ƒe viwo
dzi, alesi nusia dze egɔme tso Mose I, kple bubuawo.

221 Ke miawo la…ekema miakpɔ alesi nua, yi megbe ɖaa ʋĩ, bena
Mawu, hafi woaɖo xexeame gɔme anyi la, hafi nukui ɖeka nava wó
la, xoxoxo hafi woava va eme be ɣletivi keklẽ ɖeka nage la, Mawu
nya nuwɔwɔ ɖesiaɖe kple nusianu si le anyigba dzi nɔ ge. Ɖe amea ɖe
le afisia…Miete ŋu le nyagbe la gɔme ɖe ge o, aku eme, eye miagblɔ
nusi enye nyagbe “mavɔ ɖaa ʋĩĩ” ƒe gɔmeɖeɖe o. Ɖeko wòle abe alesi
nàdzidze wò fotoɖemɔ ɖe—ɖe mavɔme ɖa ʋĩ ene. Ɖe ko, wòtso le
afima yina ko, evɔ. Mikpɔea? Mavɔ ɖaa ʋĩĩ! Eye míate ŋu, atsɔ míaƒe
susu si si seɖoƒe le la, ase nusi anyasã Mavɔ ate ŋu asusu kpɔ la gɔme
o. Mikpɔea, míate ŋu awɔe o. Miawo, miete ŋu le ewɔ ge o. Mikpɔea?
Gake ne nàte ŋu alé ŋku ɖe nu ŋu la, anɔ Gbɔgbɔ me la, miate ŋu ase
ŋkɔ ɖaa ke. Ke—ke ne mietsɔ Ŋɔŋlɔa la ekem miakpɔe azɔ, mikpɔea,
xoxoxo hafi woaɖo xexeame ƒe gɔmeɖoɖo anyi.
222 Azɔ, Biblia gblɔ bena Yesu Kristo nye Mawu ƒe Alẽvi. Azɔ miɖo
to nyuie, ale bena, ne mia dometɔa ɖewo mele vava ge etsɔ o hã la,
woase esia awu nu. Biblia gblɔ be Yesu Kristo nye Mawu ƒe Alẽvi,
si wowu tso xexeame ƒe gɔmeɖoɖoanyi me ke. Ele eteƒea? Ɣekaɣie
wowu Eyama? Tso gɔmeɖoɖoanyi me ke. Emae nye xexeame, ne
wokaka nukui gbogboa ɖewo tsɔ wɔe, esiwo woɖee tso ɣe me le
afima ʋĩ, hafi wòva zu nusia. Ekema hafi nufɔkpe ɖeka naɖe ɖa le
ɣe ŋuti zi gbãtɔ la, ne esia anye ɣletivi si ge tso ɣe ŋu la, esi anɔ ƒe
alafa akpe teƒe akpe ƒe teƒe akpe ƒe teƒe akpe eƒe akpe nanewo do ŋgɔ
hafi ɣletivi keklẽ ɖeka nava ge gɔ̃ hã la, wowu Kristo. Ne Mawu ƒe
susu triakɔ la tɔ te ɖe nane dzi ko la, ezu nuwɔwɔ si wu nu vɔ xoxo.
Esi Mawu gblɔ be, “Nusia nedo la,” ewu nu vɔ xoxo. Ne egaxɔ ƒe alafa
akpe teƒe akpe hafi wòva me hã, ewu nu xoxo tete esi Wogblɔe. “Eye
esi wowu Alẽvia tso xexeame ƒe gɔmeɖoɖoanyi me la,” Biblia ma ke,
Gbɔgbɔ ma ke ŋlɔe ɖi gblɔ bena, “Woŋlɔ míaƒe ŋkɔwo ɖe Alẽvia ƒe
Agbe Gbalẽ me hafi woɖo xexeame gɔme anyi.”
223 Eyata amesi ŋlɔ ha sia be, “Woŋlɔ Ŋkɔ Yeye Ɖe Ŋutikɔkɔe Me,”
gɔmesese nyui le esi na mi, gake mesɔ kple ŋɔŋlɔã o. Mikpɔea? Woŋlɔ
ŋkɔa ɖe Ŋutikɔkɔe me esime xexeame…esime hafi xexeame nadze
egɔme gɔ̃ hã. Esime wowu Alẽvia la, woŋlɔ míaƒe ŋkɔwo ɖe Alẽvi la
ƒe Agbe Gbalẽ me.
224 Mina—mina mana Ŋɔŋlɔ sue ɖeka mi. Ɖe miagalala aɖabaƒoƒo
ɖekaa? Fifi laa koe wòva tame nam. Mesusu be mate ŋu aʋu afima
ziɖeka. Nyemeka ɖe edzi o. Ke azɔ evem be melé mi ɖi fũ nenema,
gake megblɔe na mi be ayi zã titina; megblẽ nu fũ akpa haɖe o. Gake
me—medi ko be ma—make ɖe esia ŋu, Ŋɔŋlɔ ɖeka pɛ ko na esia.

Mitrɔ yi ɖe Romatɔwo ƒe Agbalẽ me kpakplim, eye medi be
miaxlẽ esia kplim. Azɔ, mina miakpɔ ɖa, Romatɔwo, ne mate ŋu aké
ɖe eŋu, tso afisia lɔƒo tututu. Azɔ mina míakpɔ Romatɔwo 8, eye—

eye mina miadze egɔme le kpukpui 28 lia dzi le Romatɔwo ƒe ta 8
lia me. Eye medi be miaxlẽ kplim le gbedodoɖa me azɔ. Miɖo to azɔ
nusi Mawu gblɔ le afii la ko.

Ke míenyae bena amesiwo lɔã Mawu la, nuwo katã tim hea
nyuie vɛ na wo amesiwo wo…woyɔ le tameɖoɖoɖi la nu.
Elabena amesiwo wonya ɖi,…

225 Esia ana mi…Ɖe miate ŋu axlẽe kplima? “Elabena eya…”
Elabena amesiwo wonya ɖi la, eɖo wo ɖi hã (esɔ gbe) bene

woanye Via ƒe nɔnɔme tɔgbe, bene woanye ŋgɔgbevi le nɔvi
geɖewo dome.
Ke amesiwo woɖo ɖi la, woawo ke hã wòyɔ: ke amesiawo

wòyɔ la, woawo hã wòtso afia na: ke amesiawo wòtso afia na
la, woawo ke hã ŋuti wòkɔ.

226 Tso xexeame ƒe gɔmeɖoɖoanyi me! Esime Mawu ɖe kɔ kpɔ
anyime la…Azɔ, Mawu mekplɔ Eƒe dɔwɔƒe, agblɔ be, “Enyo, azɔ,
mele…Oo, nuka wɔ ge míala fiafia?” Mikpɔea? Naneke meli o…
227 Miɖo ŋku dzi, madzɔmadzɔnyenye, nuvɔ,̃ enye dzɔdzɔenyenye si
wotrɔ gboe. Abosam mate ŋu awɔ nu o. Ɖe amesiame, mi katã, mise
egɔmea? Esiae nye hame sia ƒe Nufiafia. Abosam mate ŋu awɔ nu o.
Ate ŋu atro gbo nusi Mawu wɔ vɔ xoxo la. Azɔ, nukae nye gbototro?
Le afii la, mi katã mieɖi ametsistsiwo, kloe. Miɖo to esia. Míenye
srɔt̃ɔwo. Ke mi ŋutsu srɔt̃ɔwo kple mi nyɔnu srɔt̃ɔwo la miate ŋu anɔ
anyi abe atsu kple asi ene, eye nenem nyɔnuawo la wogale nenema ko
abe ɖee gbeɖe kpɔ wome…Wole aƒe zi alesi mieli kple mia srɔŋ̃utsu
la. Esia le eteƒe. Azɔ, esia le se la nu hedze se, eye esɔ gbe hã. Mawu
ɖoe ɖi be woawɔ nenema. Nyɔnu bubu ate ŋu awɔ wɔna ɖeka ma
si srɔw̃ònyɔnu wɔ; le go aɖe me la, èle dzɔdzɔe le Mawu ƒe ŋku me;
ke wɔna ɖeka ma ke na nyɔnu bubu la, woabu fɔ wò le Mawu ŋku
me, be nàku. Nuka wònye? Dzɔdzɔenyenye si wotro gboe, mikpɔea,
dzɔdzɔenyenye si wotro gboe. Azɔ, abosam mate ŋu awɔ nu o, gake
etroa gbo nusi Mawu wɔ vɔ xoxo la.
228 Nukae nye aʋatso? Enye nyateƒe si wotro gboe. Amea ɖe agblɔ be,
“Oo, kpɔ ɖa, le Memleɖagbe fiẽ, ga asieke me la, ɛ ̃ ɖe, Bill Branham nɔ
Jeffersonville,” nyateƒee. “Enɔ Antz ƒe ahanoƒe, hemu aha,” aʋatsoe.
Nukae? Menɔ Jeffersonville. Eya nye nyateƒe. Enye dzɔdzɔenyenye
si wotro gbo wòzu aʋatso. Mikpɔ nusi medi be magblɔa? Mikpɔea,
aʋatso troa gbo nyateƒe la. Enye nusi gblɔ afisi menɔ la. Azɔ, ne ɖe
wògblɔ be, “Le hamea me, henɔ gbeƒã ɖem la,” esia anye nyateƒe.
Emae nye dzɔdzɔenyenye. Egblɔ nyateƒe. “Le ahanoƒe, le aha nom
la,” aʋatsoe. Nu trogbo; mikpɔea, nyateƒe si trogbo la. Mikpɔ nusi

medi be magblɔa? Madzɔmadzɔnyenye katã nye dzɔdzɔenyenye si
wotro gbo.
229 Ku, nukae wònye? Agbe, si wotro gbo lae. Dɔlélé ɖe? Lãmesẽ, si
wotro gbo lae. Edze be nànye amesi sesẽ, nyuie. Enyo. Ne ènye dɔnɔ
la, nukae wònye? Wò lãmesẽ lae tro gbo. Mikpɔea? Numa katã koe
kuɖe eŋu. Nukae? Enɔ sɔhɛ me tsã, nyɔnu siwo dze tugbe; hesesẽ,
ŋutsu dzeɖekɛwo. Azɔ miele ayi lém, hele tsitsim. Nuka wònye?
Agbe, si wotro gbo lae, mikpɔea, si gale tɔtrɔm va ake. Mikpɔea?
Eye ele be wòagatrɔ gbɔ. Woayra Aƒetɔ la ƒe Ŋkɔ! Mawu do ŋugbe
be yeagatrɔe gbɔe. Eye kakaɖedzitɔe abe alesi—abe alesi wòle ene la
(míenyae be ele afisia), eyata kakaɖedzitɔe abe alesi wole la, Mawu
agatrɔe ava ake. Edo ŋugbe eye wòtanu be Yele ewɔ ge. Numae nanɛ.
230 Azɔ, alekee, ameka ƒomeviwo wole be míanye? Azɔ, mide dzesi
alesi nusiawo va emee. Azɔ, amesiwo Wònyaɖi lae, Wòyɔ; amesiwo
Wòyɔ la, woawoe Wòtso afia na. Ɣekaɣie? Hafi woɖo xexeame gɔme
anyi, hafi xexeame nava dze egɔme. Azɔ, ne míate ŋu atsɔ Ŋɔŋlɔ sia
eye míana be etɔ nadzɔ vavã la, míawɔ gaƒoƒowo le edzi, gake míe—
míedi be míawɔ esia o. Evɔ la madzɔmadzɔnyenye siawo katã le afii
la, wonye dzɔdzɔenyenye si wotro gboe wozu madzɔmadzɔnyenye.
Numae abosam wɔna.

Azɔ, ne mietsi ɖo akɔŋ̃ta nana ƒe ƒe me, henya nusie nye vɔ̃ kple
nyui la, ele na mi be miatrɔ atso miaƒe vodada me. Elabena, nuvɔ̃
me wodzi mi ɖo, eye vodada me wofɔ miaƒe fu ɖo, mieva xexeame
kple aʋatso kaka. Ekema ɖe—ɖe wodzi mi to atsu kple asi ƒe dzodzro
me, eyata ele be woagbugbɔ mi gadzi, ale be miaxɔ Dzidzi yeye, bene
miage ɖe Dziƒo. Elabena, dzidzi si ƒomevie le miasi le afisia la…
231 Mikpɔ afisie Yehowa Ɖasefowo woanɔ didiƒe ke le vodada me ɖa,
le esi wosusui be Dzidzi yeye enye ŋutilã ƒe tsitretsitsi la? Miekpɔe
be, mate ŋu anye esia o. Mikpɔea? Ele be esia nanye nane…
232 Miawo la, miele ɣeyiɣi me. Eye nu ɖeka sie nye Mavɔmavɔ
la enye nane si gɔmedzedze kple nuwuwu meli nɛ o. Nusi nye nu
Mavɔmavɔ la gɔmedzedze menɔ esi kpɔ, alo nuwuwu mele esi nɔ ge
kpɔ gbeɖe o. Mikpɔea? Ekema ne mienye Mawu ƒe akpa ɖe la, Gbɔgbɔ
si le mia me la gɔmedzedze meli nɛ o alo nuwuwu hã mele esi nɔ ge
gbeɖe o, ke kple Gbɔgbɔ si le mia me la mienye nu Mavɔmavɔwo.
Mikpɔea? Sigbe a—a—Agapao ƒe lɔlɔ̃ la ene, emegbe eɖiɖi ɖo fileo ƒe
lɔlɔ̃ dzi, eye emegbe egaɖiɖi ɖo nudzodzro ƒe lɔlɔ̃ dzi. Ɖeko wòanɔ
edzi anɔ gegem va gɔme va gɔme, anɔ gbo trom ɖe dzi ʋuu vaseɖe
esi woatrɔ azu nu gbegblẽ sɔŋ ƒe ƒuƒoƒo. Enyo, mɔnu ɖeka mae, Yesu
hã ɖi va to atrakpui ma ke dzi, heva anyi me afii be yeafɔ̃ ame
agakplɔe yi nɔnɔme si kɔkɔ wu la me, tso nɔnɔme gblɔetɔ kekeake
me yi ɖe esi kɔkɔ wu la me; tso ku me yi ɖe Agbe me, tso dɔlélé me

yi ɖe lãmesẽ me, tso madzɔmadzɔnyenye me yi ɖe dzɔdzɔenyenye
me. Mikpɔea? Etrɔ tso Kɔkɔtɔ kekeake me ava gblɔetɔ kekeake me,
ale be Wòate akplɔ gblɔetɔwo kekeake ayi ɖe Kɔkɔtɔ kekeake me.
Etrɔ zu nye bena to Eƒe amenuveve me la, nye hã matrɔ zu, Eyama,
Fiazikpui si le Ŋutikɔkɔe me la ƒe domenyila. Mikpɔ nusi medi be
magblɔa? Numawo keŋ.

Azɔ mikpɔe ɖa. Xoxoxo hafi xexe sia nadze egɔme kple nukui
mawo le keke afima la, esime Mawu kpɔ nusi le eme va ge la, le afima
laali la Ekpɔ wò, Ekpɔm, Ekpɔ togbato ɖesiaɖe, nudzodzoe ɖesiaɖe,
akpɔkplɔ ɖesiaɖe, adzɔẽ sue ɖesiaɖe. Nusianu si ava nɔ anyigba dzi
la, Ekpɔe xoxo le afima ke. Nyateƒee, Ekpɔe.
233 Azɔ, Megblɔ kpɔ be, “Madɔ Vinye ɖo ɖa ana be Wòaku, eye
ɖewomahĩ Eƒe nu awɔ nublanui na amea ɖe. Eye anye nu wɔnublanui
ale gbegbe be, amea ɖe menya nu o, ɖewotɔ amea ɖe ate ŋu akpɔ
ɖeɖe mahĩ.”
234 Enya do ŋgɔ amesiwo lakpɔ ɖeɖe! Ɛ,̃ amegã. Egblɔ be, “Esau la
Mele fui, ke Melɔ̃ Yakob,” hafi wo dometɔ ɖesiaɖe nakpɔ gome be
woaɖe nusi wonye la afia, elabena Enya nusi wonye la. Enyae. Enya
nusianu. Enya nusi wɔ ge nàla, hafi wova dzi wò, alo hafi xexeame
dze egɔme.
235 Azɔ mikpɔ ɖa. Abe alesi mienyae ene la, me—me—menye tudala.
Me—melɔã tuwo. Eye nyɔnua ɖe le Texas, mexɔe se be Texas ye,
etsɔ tu Dakprr vɛ nam, Dakprr kpe blave vɔ eve tɔ. Eɖe nɔa dzroyem
kokoko. Medi be masrɔ̃ nu tso eŋu. Enye tu vi sue sẽsẽtɔa kekeake.
Enye kpe blave vɔ eve tɔ, tukpe nogoe blane vɔ enyi tɔe. Eye àte
ŋu ado ɖu nɛ kple asi. Azɔ, tuwɔƒea gblɔ be, “Migawɔe o; afɔku
le eme ŋutɔ.” Gake nàte ŋu atsɔ asi ado ɖu nɛ be woadae wòade
didiƒe keke afɔ akpe atɔ̃ ƒe ɖoƒe le aɖabaƒoƒo ɖeka me, evɔ agate ŋu
adze teƒe si èɖɔ la. Afɔ akpe atɔ̃ ƒe ɖoƒe le aɖabaƒoƒo ɖeka mea, ema
sɔ kple agbadroƒe ɖeka le aɖabaƒoƒo ɖeka me. Le gbɔgblɔ bubu me
la, akpaviã si dze ɖe didiƒe de abɔklugui akpe eve la. Nàte ŋu awu
akpaviã la, akpɔ eƒe fuwo le yame hafi tua naʋuʋu wò ŋutɔ gɔ̃ hã.
Mikpɔea? Ema la, gake ne ètsɔe, atiɖuɖu fefé ƒe gbabɛƒe, nàtsɔ te ɖua,
ale be nàgate ŋu akɔ esia via ɖe ɖe eme akpee, si sɔgbɔ de alesinu
atiɖuɖu ƒe do la ate ŋu axɔ; eye nàda tɔvu si tɔ te ɖe xɔ sia ƒe gli
dzi la, ɖeko wòatɔ te anɔ kpɔwòm. Nukatae? Tukpe la akaka, eƒu du
akpa. Ke—ke miate ŋu aɖo avɔ tso afisia ayi afimɛ, gake màkpɔ eƒe
kakɛa ɖeke ŋutɔ hã nage ɖe avɔ la dzi o. Egatrɔ zu nusi wònye; menye
ezu—ezu dzowɔ o, ke boŋ volkano dzowɔ, gake egawu ema. Egatrɔ
zu aɖitsi gɔmedzetɔa si wɔna gadzĩ kple tsumi si le eme afima. Egatrɔ
zu abe alesi wònɔ ƒe alafa akpe nanewo va yi la ene. Azɔ, tukpe suea
ɖe esi, tukpe nogoe blane vɔ enyi si mele ɖe asi me, eye le aɖabaƒoƒo

si kplɔe ɖo me la egatrɔ zu nusi wonye le ƒe million alafa ɖeka me va
yi la. Eye ne xexeame aganɔ anyi ɖewohĩ ƒe million alafa ɖeka bubu
la, agatrɔ zu tukpe ake, agate ŋu atrɔ azui, elabena agatrɔ gadzĩ ake.
236 Azɔ kpɔ nusi Mawu wɔ ɖa, ekema àlɔ̃ Eyama ŋutɔ. Ekema
miatrɔ yi aƒe me, eye le ŋdi la miadɔ alɔ̃ agbɔ ɖe me vie. Eye—eye
mia—miagalɔ̃ Eyama awu. Azɔa, Mawu nye Mɔtula. Ame nenie nya
nenema? Xɔtula Wònye. Esɔ gbe. Miɖo to nyuie. Azɔ, Mawu tso keke
xoxoxo la, alo, wogblɔna be…Azɔ miatsɔ gamexlẽlawo ƒe susu kuɖe
eŋu. Mawu, ƒe billion alafawo va yi la, esime Wòle xexea wɔ ge la,
enyo, ɖeko Wòdze egɔme. Azɔ, Eɖo…Eɖo susua ɖe ɖe Eƒe tame.
237 Azɔ miele gbɔgblɔ ge be, “Ne Enye gã nenema gbegbe ɖe,
Nɔviŋutsu Branham, aleke wɔ Wòaɖe mɔ na abosam bene wòawɔ
nuvɔ̃ mahã?” Enyo, Enyae, hafi wowɔ abosam, bena egbɔna abosam
nye ge. Ŋutikɔkɔe! Azɔ mekpɔ ɖokuinye subɔlae. Oo, míatɔwo! Enyae
hafi wowɔ abosam, bena ava nye abosam. Azɔ miabia se be, “Ekae
ku ɖe ema ya ŋu?” Miagblɔ be, “Nukata Wòɖe asi le eŋuti be wòanye
abosam mahã?” Bene Wòaɖo kpe edzi bena yenye Mawu tae. Esia tae
Wòwɔe ɖo. “Nukaŋuti madzɔmadzɔnyenye li ɖo? Nukaŋutie?”
238 Ekae nye gbã, Ɖelae loo alo nuvɔw̃ɔla? Ekae nɔ anyi gbã? Ɖelae.
Ekae nye gbã, Dɔyɔla loo alo dɔléla? Nukaŋutie woɖe mɔ be nuvɔw̃ɔla
nanɔ anyi? Elabena Eƒe nyenyewo nye Ɖela. Ne nuvɔw̃ɔlaa ɖeke menɔ
anyi kpɔ o la, womadzesi Eyama abe Ɖela ene kpɔ gbeɖe o. Aleluya!
Ate ŋu awɔ nuwo katã nabla ɖekae hena Eƒe ŋutikɔkɔe. “Ɖe zemela
agblɔ na…Alo, ɖe ze ate ŋu agblɔ na zemela be, ‘Wɔm alea?’” Amekae
le ʋufɔtia trom? Ameka sie tsu la le? Ameka ƒe asiwo mee wòle?
Paulo gblɔ bena, “Oo, abunɛtɔ, ɖe Megblɔ be Yefɔ Farao ɖe tsitre le
tameɖoɖo ɖeka ma ta oa?” Kakaɖedzitɔe. Enyae. Hafi xexea nava dzɔ,
Enya ekae ava nye eka. Eye Wòɖe mɔ be nuvɔ̃ nava, ale be Wòanye
Ɖela. Eɖe mɔ be dɔlélé nava ale be Wòanye Dɔyɔla. Eɖe mɔ be fulélé
nanɔ anyi ale be Wòanye Lɔlɔ.̃ Vavã, Ewɔe. Eyae nye Mawu, eye Eƒe
nyenyewoe nye ma. Eye Edze be nane nanɔ esi be wòatsɔ ɖe Eƒe
nyenyewo ɖe goe.
239 Aleke nàwɔ anya be zã li, aleke nàwɔ anya be eɖe li? Ne ŋkeke
koe li, alekee wɔ ge nàla anya be zã li? Zãe li, eyata ate ŋu aɖe fia be
ŋkeke li. Vavã, eli. Amen. Mikpɔ nusi Wòwɔa?
240 Gake esime Wònɔ anyi xoxoxo, hafi woaɖo xexeame gɔme anyi,
hafi Wòava tsɔ ɣe xoxoe sia eye Wòtsɔe ƒoxlã ɣletivi xoxoe sia si
dzie míele agbe le fifia, esi nye anyigba sia la, eye Wòtsɔ ɣe mèe ɖe
afii la, hetsɔe ɖo ɣe ƒe axa dzi. Miagblɔ be, esiae nye ɣe. Emèe ɖe
akpa sia dzi, eye wòtsɔe ɖo yame le afima hena ƒe billion alafawo.
Nukae nye nusi wɔm Wòle? Gaz aɖewoe. Eɖe zɔ va akpa sia, Egawɔ
nu bubua ɖe. Nukae nye nua wɔm Wòle le afima? Akaŋu aɖee. Egaɖe

zɔ va go sia dzi, eye nukae nye nua wɔm Wòle le afii? Ele kalxium
aɖe wɔm. Nukae nye nua wɔm Wòle? Ele nye kpli wò wɔm. Nukae
nye nua wɔm Wòle? Abe mɔtula si ele eƒe two-by-fourwo kple two-
by-eightwo ɖom, eƒe agbogblowo, eƒe kɔgbewo, enya xɔ nenie wole
be yeatu. Eye anyigbame nu wuiadẽ wotsɔ wɔ mí, ke Enɔa mí katã
wɔm, henɔ mía dam ɖe afima hafi xexea va dzɔ. Eye Eya…Ɖewomahĩ
nɔnɔme lɔbɔ aɖee nɔ esi le ɣemaɣi me; nye menya nusie wònye ya
o. Nukata Wònɔ sika, kple gadzĩ, kple akɔbli, kple tsi, kple numawo
katã wɔm ɖo? Enye Mɔtula. Ate ŋu…Xɔtula, Enɔ nuwo katã ɖom ɖe
afima, ena wolã nusianu hena nɔnɔmee. Esi Wòwɔ wo katã vɔ la,
ɖeko wòle abe volkano gãa ɖe si wó ene. Eɖe asi le volkano xoxo
mawo ŋuti wodudu ɖe afima ƒe akpe alafawo, hetsɔe wɔ kalxium.
Nukae nye esia? Enye miaƒe akpa ɖe.
241 Ke emegbe, hafi agbe vi suea ɖe nava ɖo anyigba sia dzi la, miaƒe
ŋutilãwo nɔ gama. Aleluya! Hafi ahũ suea ɖe nava dza ɖe anyigba dzi
la, míawo ya míenɔ afisia. Esime Adam nɔ yigbɔe-yigbɔe yim le Eden
bɔa me la, nye ya menɔ afisia. Amen. Ɛ,̃ amegã. Oo, ŋutikɔkɔe! Esime
Kerubiwo, ŋukeɣletiviwo dzi ɖe du, eye Mawu-viwo gli kple dzidzɔ
la, nye ya menɔ afisia helala agbegbɔgbɔ ƒe vava. Menɔ afisia. Ewɔm
ɖe afisia, eda nye ŋutilã ɖe afisia. Ɛ,̃ amegã. Ne menye nenem o la, ke
afikae esia tso va? Huh? Aleke wòva afisiae? Mawu tsɔe daɖe eme le
afii. Mawue wɔe. Nu wuiadẽ wotsɔ wɔ míe: petro, akaŋu, dzɔdzɔme
kekeli, tsɔ yi dzi. Mikpɔea, míenɔ afisia.
242 Emegbe nukae va dzɔ? Emegbe Mawu gblɔ na Gbɔgbɔ Kɔkɔe be,
míatsɔe le sɔlidodo ƒe nɔnɔme ko, “Azɔ Heyi, eye Heyi ɖawɔ lɔl̃ɔ̃ kple
xexeame ma. Elabena, Menye lɔl̃ɔ,̃ eye Nènye Nye metsonua, eyata
azɔ Heyi ɖawɔ lɔl̃ɔ̃ kple xexeame.” Eye Gbɔgbɔ Kɔkɔe gã la, míasusui
be, edo go yi ɖe afima; azɔ le nutata ƒe dzedze me ko. Menye nenemae
hafi o. Ele me ƒã be, Gbɔgbɔ Kɔkɔe kple Mawu nye tameɖoɖo ɖeka
ma ke, tameɖoɖo ɖeka, ɖeka ma ke, alo Ame ɖeka. Taflatse. Eye
míagblɔe ko be Evlu Eƒe aʋalãwo ɖe anyigba dzi, Hetɔ edzi tsyɔtsɔ.̃
Nukae nye edzi tsyɔtsɔ̃ la? Abe alesi koklonɔ tsyɔã eviawo dzi ene,
hele xɔxlɔm̃, le ahiã dimee, “Klɔk, klɔk, klɔk.” Oo!
243 “O agbe, do!” Edo ɣli sesiẽ. Eɖe ŋku ɖi godoo. “Medi atsiɔɖ̃oɖo
le anyigba sia dzi. Kekeli, do!” Gbɔgbɔ Kɔkɔe le zɔ ɖem. Eye esime
Wòwɔe, mekpɔe; tɔsisia ɖe le tsatsram tso toa dzi afimɛ, gbɔna,
kalsiɔm aɖewo le kɔkɔm ɖi tso afimɛ gbɔna, eye wòtsaka kpakple
akaŋu. Nuka wònɔ ŋeŋem zu? “Agbe, do!” Eye Ista ƒe seƒoƒo suea ɖe
ɖe eƒe ta tso agakpe aɖe gɔme. “Va afii, Fofo, kpɔ numa ɖa.”
244 “Esia nyakpɔ ŋutɔ. Yi edzi nanɔ ƒɔm ko.” Eva ƒo seƒoƒowo. Eɖe
gbewo katã ɖe go. Eɖe lã ƒe agbe ɖego. Xeviwo nɔa dzodzom tso
ʋuʋudedie me. Medidi o ko la, ŋutsu do kple nyɔnu aɖe; ŋutsu do,

eye ŋutsu la nye ŋutsu kple nyɔnu siaa. Menye amea ɖe si si amewɔnu
eveawo le o. Ɖeko, wònɔ eme ko, nyɔnunyenye ƒe gbɔgbɔ le eme.
245 Ne mietsɔ ŋutsua ɖe si enye nyɔnugbɔme ale gbegbe la, ate ŋu
anɔ nyuie, atriagba nyuie, gake nane mele yiyim nyui o. Eye ne
mietsɔ nyɔnua ɖe, si di be yeakpa yeƒe ɖa eye yeado dziwu kakplatɔ,
ne yeado go ayi gbɔme, eye, “Yayra na Mawu, magblɔe na mi!” Nane
mele yiyim nyuie o. Nyɔnu la asiƒome gbɔgbɔe le si, eye ŋutsu la
atsuƒome gbɔgbɔe le esi. Míenyae nenema. Mienya numa. Ɖe wòdze
na nyɔnu, be woanɔ didim be yeanɔ, yeawɔ nu abe ŋutsu enea?
246 Tsyo, gbeɖeka la meɖo, esi menye aveŋudzɔla le afii, eye meɖo
bɔsua ɖe yina ɖe afima eye metsɔ asi, nɔ nyɔnu ma ƒe ata dzi
ƒom, henɔ dze ɖom kplii, ke nyemenya be nyɔnu wònye o. Eɖɔ
gakpotrelawo ƒe kuku, kple gãkui gã aɖe alea, ke menɔ anyi ɖe eƒe
megbe tututu le afima, eye wònɔ dze ɖom le nusi kple ekemɛ si dzɔ
va yi la ŋuti. Egblɔ be, “Minyaa,” eye wògblɔ be, “eye eto zãmea,”
eɖo mo kplala eteƒe mekɔ o, henɔ siga yɔm. Egblɔ be, “Eto zãmea,
magblɔe na wò, be asimesi ma ɖiɖi, le numa dzi. Egblɔ be, ‘Míatɔwo!’
Ege tso dzi kaka va dze anyi.” Ebe, “Nyemeko nu nenema kpɔ le nye
agbeme o.”
247 Eye menɔ nu kom, minyaa, alea tɔgbe. [Nɔviŋutsu Branham wɔ
nu dzi ƒoƒo ƒe gbeɖiɖi—Tala.] Megblɔ be, “Ɖekakpui, nane nye ma,
alo oa?” Míenɔ anyi ɖe afima, henɔ dze ɖom nenema. Ke ne menye ɖe
wòɖe numa ɖa le ta heʋuʋu ta o la, ewɔ ɖa ɖe ta ma, si fia be nyɔnu
wònye. Nyemekpɔ ɖɔkuinye sue kpɔ nenema tɔgbee le nye agbe me
o. Me—megblɔ be, “Nyɔnue nènyea?”

Egblɔ be, “Tsã ɖe, nukaŋutie!”
248 Megblɔ be, “Taflatse.” Nyemekpɔ numa tɔgbee kpɔ o. Azɔ, ema
la, enye nyateƒe.
249 Mekpɔ dzesi aɖe nyitsɔ laa, si wɔ abe edzɔ dzi nam ene. Woŋlɔ
ɖe edzi gãa ɖe be, “Aƒenɔ siwo sɔ gbe na awu dodo.” Mesusu be,
“Woakafu Mawu ɖe esia ta.” Mikpɔea? Gake, meva de dzesii be, enye
awua ɖe ƒomevi si wotɔ daɖi xoxo lae, minyae. Me—mesusui be ɖe
wole awuwo do ge vavã. Mesusui vavã. Egblɔ be, “Aƒenɔwo sɔ gbe na
awu dodo.” Megblɔ be, “Woakafu Mawu ɖe wo ta. Esia nyo ŋutɔ. Esia
la, meda akpe vavã na Mawu ɖe eta.” Gake, mikpɔea, awu ƒomevia
ɖewo si wotɔ daɖi xoxo la koe, nane koe. Anye nane si ɖikokoe,
menye nenemae, le dukɔ sia me oa? Esɔ gbe.
250 Ekema esi Adam va do la. Eye Adam tsi akogo, ale Wòɖe agbaƒuti
ɖeka le eƒe axadame hewɔ Xawa, eƒe ɖetsomea nɛ. Ewɔ…Etsɔ Adam
ƒe asiƒome gbɔgbɔ la, hetsɔe de nyɔnua me, lɔlɔ̃ gbɔgbɔ la, asiƒomea,
si nyo dɔme, hefatu. Eye Wòɖe asi atsuƒome gbɔgbɔ la de Adam me.

Azɔ ne nane to vovo la, ekema ɖe gbototro le afiaɖe tae. Azɔ, ekem
ɣemaɣi la nu eveawo nye ɖeka.
251 Ke ale la mina míawɔ fefe suea ɖe hafi míawu nu. Egbɔna le
afii…Afii la, Adam yenye si lé Xawa ɖe asi eye wodo go yina. Melɔã
ŋutinya sia. Eye wodo go yina, minyae. Eye Xawa gblɔ be, “Oo, lɔlɔã,
ɖe ebe yewɔea?”

“Ɛ,̃ mena ŋkɔ nusia.”
“Ke aleke nèyɔ nɛ?”
“Eŋkɔe nye sɔ. Uh-huh.”
“Nukae nye ma?”
“Eyae nye nyi. Uh-huh.”
“Wòe na ŋkɔea?”
“Ɛ̃ ɖe. Uh-huh.”

252 “Ŋkɔ ka nèyɔ na ema si le afima, eve mawo si dze ɖe afima hetsɔ
woƒe tawo kpe la ɖe?”

“Woawoe nye akowo.”
253 “Oo, eme kɔ. Eme kɔ.” Ke eyi dzi nenema. “Ke esi le afii ya ɖe?”

“Meyɔ eya be, ale, kple esi le afii.”
254 Eye, “Oo, eme kɔ. Uh-huh. Enyakpɔ ŋutɔ.” Kasia dzata aɖe ɖe
gbe. “Aleke nèyɔ na ema?”

“Emae nye dzata.”
“Nukae nye esia?”
“Gbedadie.”

255 Ke, oo, sigbe…“Oo, eme kɔ.” Wole ko abe dadiviwo ene, minyae,
siwo le xɔxlɔm̃ yina.
256 Ke le ɣeyiɣia ɖe megbe la, eɖe kɔ kpɔ afii. Egblɔ bena, “Lɔlɔã,
kpɔ afimɛ ɖa, ɣe le to ɖom. Game su míayi sɔleme.”

Minya, nane li kuɖe ɣeɖota ŋu, dzodzro aɖo mewò be nàsubɔ.
Ne meyi sɔleme le fiẽ ma o la, adzro wò be nàɖo xɔ, axlẽ Biblia. Ame
nenie adi be yeawɔ nenema, aɖe ɖokuiwò ɖe aga? Mikpɔea? Ɖeko
wònye nane le amegbetɔ me be wòawɔ nenema. Ele be miawɔe.

“Game si wòayi sɔleme.”
257 Azɔ, womegblɔ kpɔ bena, “Azɔ, lala vie gbɔ azɔ, azɔ, Jones nye
Ƒuƒoƒeawo metɔ, ke míawo míenye…” Gbeɖee, naneke menɔ anyi
nenema le ɣemaɣi o, ke ɖeko woyii. Gbedoxɔ menɔ wo si o, zikpui
nyuiwo be woanɔ anyi alea tɔgbe o. Ɖeko wozɔ yi ɖe atiwo ƒe gbedoxɔ
gãa ɖe gbɔ, hedze klo.

258 Eye Dzokɔ ma tɔ ɖe yame le gbeme afima. Mikpɔea? Mate ŋu ase
Gbea ɖe si ƒo nu gblɔ bena, “Ɖe Vinyewo kpɔ dzidzɔ le anyigba dzi,
egbe sia, si Aƒetɔ wò Mawu la na mia?”
259 “Ɛ,̃ Aƒetɔ, míekpɔ dzidzɔ egbe.” “Lɔlɔã, mele nenema oa?”
260 “Ɛ.̃ Ɛ,̃ nye lɔlɔã, míedzɔ dzi.” “Aƒetɔ, míekpɔ ŋudzedze le Ŋuwò
vavã. Azɔ mamlɔ anyi adɔ alɔ.̃” Mikpɔea? Eye wòvlu eƒe abɔ gã la,
eye nyɔnua mlɔ anyi, ɖe eƒe abɔ dzi, eye wòna gbedadi kple dzata
kple nusianu mlɔ anyi hedɔ alɔ;̃ le ŋutifafa blibo me.
261 Ale Mawu ɖi va, eye Wòkplɔ, oo, Mawudɔlawo ƒe ha aɖe ɖe asi,
Gabriel, esi nye Eƒe nuwɔwɔ le Dziƒo. Ale wova eye wozɔ le afɔnume
blewu hege ɖe xɔdɔmea me, mikpɔea, hetsa ŋku. Gabriel gblɔ be, “Va
afii, Fofo. Va afii. Kpɔ afii ɖa. Eyae nye si. Afisia, afisiae Viwòwo mlɔ
anyi ɖo le afii.”
262 Mi ame nenie zɔ yi abati gbɔ kpɔ, le mi vi-dadawo dome, mia
kple vi-fofo la ɖe du, heva kpɔ ŋutsuvi sue, alo nyɔnuvi sue la ɖa,
eye mieɖo ŋku edzi na mia nɔewo bena, “Ɖe—ɖe meɖi wò oa, le go
sia me alo ekemɛ me?” Ɖe miewɔ nusia kpɔa? Tsyo, zi geɖe meyina
hegblɔna na Meda be, agblɔe nɛ kuɖe Joseph ŋuti. Eya agblɔ be, “Bill,
eƒe ŋgo do abe tɔwò ene.”
263 “Ɛ̃ ɖe. Gake, Meda, eƒe ŋku lolo abe tɔwò ene.” Nukaŋutie? Enye
akpaa ɖe na míaƒe metso-…Enye metsonu si do go tso míaƒe—míaƒe
ɖekawɔwɔ me.
264 Azɔ, eye Fofo la gblɔ be, woate ŋu agblɔ nenema le esia ŋuti.
Egblɔ be, “Ènyaa…” Eye Gabriel gblɔ be, “Ènyaa, eɖi Wò pɛpɛpɛ.”
Nenemae Mawu le; kpɔ ɖokuiwò. Nenemae Mawu le. Ele abe wò ene.
Eviae nènye. Ame nenie nya nenema? Mikpɔea?
265 Azɔ mikpɔ ɖa. Ekae nye agbe gblɔetɔ kekeake si li? Akpɔkplɔ.
Ekae nye agbe kɔkɔtɔ kekeake? Amegbetɔ. Kakaɖedzitɔe. Ke ekae
nye kɔkɔtɔ wu? Ɖeko esia tso gblɔetɔ dzi hele dzi dem, gbɔna, tso le
akpɔkplɔ dzi va ɖo esia dzi yi ekemɛ dzi, va ɖo xeviwo dzi, keke, ʋuu
va ɖo agbe ƒe nɔnɔme kɔkɔtɔ wu dzi, vaseɖe esi wòva ke ɖe nɔnɔme
kɔkɔtɔa kekeake si gbɔ wòate ŋu aɖo la, eye mlɔeba wowɔe ɖe Mawu
ƒe nɔnɔme nu. Eyae nye ekem. Eye nyɔnu la womewɔe ɖe Mawu ƒe
nɔnɔme nu o, ke boŋ ɖe ŋutsu ƒe nɔnɔme nu. Mikpɔea?

Azɔ, azɔ, woawoe nye ekem. Eye Mawu kpɔ wo hegblɔ be, “Ɛ,̃
wodze—wodze na lɔlɔ.̃”
266 Nukae ma, nɔviŋutsu? Mele be woaku akpɔ gbeɖe o. Ema nye
kalxium asiʋlo gbãtɔ, akaŋu gbãtɔa, eye nusianu dze egɔme nenema.
Ɖe menyakpɔ ŋutɔ oa? Gake nuvɔ̃ va ge ɖe eme heglẽ nɔnɔmea. Azɔ,
Mawu…Nukata Mawu ɖe mɔ le esia ŋu be wòawɔ? Nukata Wòɖe mɔ
le esia ŋu be wòanɔ abe nusi gblɔm míenɔ va yi fifi laa? Eɖe mɔ le



NUKAŊUTIE MÍENYE KƆMAHATSƆŊKƆ O MAHÃ? 57

eŋu be Yeate ŋu aɖe fia be Yenye Ɖela. Eyae wɔe. Eɖe asi le dɔlélé ŋu
wòva eme, bene Wòate ŋu aɖee fia be Yenye Dɔyɔla. Ena be ku nadzɔ
bene wòafia be Yenye Agbe. Mikpɔea? Ena be nu gbegblẽ siawo katã
nava eme be wòaɖe fia be Yenye nyuitɔ, nusi Yenye la. Míele…
267 Miaƒo nu le hadzidzi tso ɖeɖekpɔkpɔ ŋutinya ŋua! Nukaŋutie,
nɔviŋutsu, esime Yesu va la Hame sia—sia atsi tre ɖe keke
anyigba ƒe mlɔenuwo ke, eye wòadzi ɖeɖekpɔkpɔ ŋutinya ha, esime
Mawudɔlawo ade woƒe tawo agu, eye womanya nusi ƒe nya gblɔm
míele o. Enyo, womebu kpɔ o. Womenya nusiwo me míeto o. Miawo
míenya nusi wònye be woabu eye wòakpɔ ame. Oo, ɖe míate ŋu ado
ɣli akafu Eyama! Menye Ɖela na wo o. Woawo mehiã ɖela aɖeke kpɔ
o. Menye Dɔyɔla na wo o. Gbeɖee. Ŋutikɔkɔe! [Nɔviŋutsu Branham
ƒo asikpe zi atɔ—̃Tala.] Menye—Menye Agbe na wo o. Gbeɖe koŋ o.
Womeku ɖe nuvɔ̃ kple dzidada me kpɔ o. Míawoe, eye míawoe wogbɔ
agbe. Míkpɔe vɔ. Nuka gblɔ ge míala, ne míeɖe míaƒe fiakukuwo,
“Oo, wòe nye Bubutɔ Ale kple ale”? Kpao, kpao, kpao, kpao, kpao.
Ŋutikɔkɔe katã ayi Nɛ! Nenemae. Yee nye ma. Ekema míatu xo le
alesie míeɖu dzi la ŋuti. Míava se egɔme nyuie wu sẽ kple sẽ.
268 Ale, ale, le numa me le afima la, ekema nukae adzɔ? Ɖeko Mawu
agblɔ le ɣemaɣi bena, “Enyo, ɖeko Matsyrɔ̃ nye akaŋua kple kalxium
la katã. Ye katã dome gblẽ mahã”? Kpao, kpao. Enya bena nenema
nɔ ge wòala.

Azɔ, azɔ, ne Gbɔgbɔ Kɔkɔe tsɔm wɔ nusi menye, eye meɖua nu
ɖe nye ŋutilã me, henyinɛ be wòazu nusi menye fifia. Azɔ, alea hã,
womèm ɖe nɔnɔmea ɖe nu. Nɔnɔme ɖesiaɖe si Mawu kpɔ hafi woɖo
xexeame gɔme anyi la, va tsi, hedo ŋutilã. Mikpɔea? Edo tso nyɔnu
me, abe alesi Eyama gblɔ be ava me ene; esi kplɔe ɖo la, do go tso
Mawu me. Ɣemaɣi la eva to nyɔnu me; fifia la, eva to Ŋutsu me.
Mikpɔea? Eva ɣemaɣi, to gbɔdɔdɔ ƒe dzodzro dzi; fifia la eva to Mawu
ƒe Nya si wogblɔ la dzi. Mikpɔea?
269 Le afima, azɔ, ɖe nane ate ŋu awɔ vɔm̃a? Gbeɖe, amegã. Naneke
meli ate ŋu awɔ vɔ̃ mí o. Paulo gblɔ be, “Kuɖe nusiwo li fifia ŋutɔ hã
ŋuti, nusiwo gbɔna, dɔlélé, ku; naneke mate ŋu amã mí ɖa tso Mawu
ƒe lɔlɔ̃ si le Kristo me la gbɔ akpɔ o.” Naneke kura meli si ate ŋu amã
mí ɖa o.
270 Abe alesi megblɔ ŋutinya suea ɖe ene. Esusɔ ɖa kui atɔ̃ ko nam be
nye ta nabebe, keŋkeŋ. Eye menɔ kui atɔ̃ mawo vum gbeɖeka, srɔñye
gblɔ bena, “Billy, wò ta bebe vɔ keŋ.”

Megblɔ be, “Gake ɖeka hã mebu nam o.”
Egblɔ be, “Woawo ɖe?”

271 Megblɔ be, “Afika wonɔ hafi meto wo?” Mikpɔea? “Wole afisi
wonɔ hafi meto wo.”

Azɔ la, eva me gbeɖeka, anɔ ƒe alafawo va yi la, ɖa siawo menɔ
afisia kura o, gake wonɔ ʋuʋudedi me le afima. Esia le teƒea? Eye anɔ
abe ƒe blaatɔ̃ ene la, wodze totom ɖe nye ta dzi. Afika wotso? Wotso
ʋuʋudedi me. Ke azɔ wogale tɔtrɔm yi afisi wotso. Ele teƒea? Womenɔ
anyi o, emegbe la woli, eye fifia la womegali o. Nukae? Nukae wɔ wo
nusi wònye? Mawue! Eyae nye Ekem. Eta nua ƒe nɔnɔme, gblɔ bena,
“Nenemae medi be wòanɔ.”
272 “Oo Ku, afika wò ti la le? Tsiẽƒe, afika wò dziɖuɖu la le?” Miate
ŋu aɖim le ŋkeke siawo dometɔ ɖeka tso esia dzi. Nyemenya o.
Gake, nɔviŋutsu, nyemele kuku ge o. Magblɔ esia na mí. Gbeɖee,
amegã. Oo!

Miatsi tre! Aleluya! Míatsi tre!
Le tsitretsitsi ŋdi, ne tsiẽƒe gawo aŋẽ,
Miatsi tre! Aleluya! Míatsi tre!

Naneke meli si ate ŋu axe mɔ na nye tsitretsitsi o. Gbɔgbɔvɔw̃o
mesɔ gbɔ le dzota me ate ŋu axe mɔ na nye tsitretsitsi o. Naneke
mele afiaɖeke kura sɔgbɔ be wòaxe mɔ na nye tsitretsitsi o. Mawu ƒe
ŋugbedodo le asinye. Gbɔgbɔ Kɔkɔe le asinye. Zoe le asinye, Mawu
ƒe Agbe Mavɔ dzudzɔ ɖe eme afisia. Nukuku xoxoe sia ya tso afii,
eye Mawu ƒom do tso anyigba me. Eye ne Eyama si ƒom medo tso
anyigba me la…
273 Esi meva tsi, azɔ la, ɣesiaɣi ne mese woƒo sɔlemega la, Nane ƒoa
nu nam, ŋutsuvi sue ko. Mawudɔla aɖe ƒo nu tso gbeme, gblɔ bena,
“Gano aha alo ayɔ atama gbeɖe o. Dɔ le asinye na wò nàwɔ. Gaƒo ɖi
wò ŋutilã, alo ado ha kple nyɔnuwo kple numawo o. Wò la, nane le
asinye na wò nàwɔ ne ètsi la.”

“Amekae Nènye? Amekae Nènye?”
274 “Ava nya nu geɖe tso eŋuti emegbe.” Le ɣeyiɣia ɖe megbe la,
Eyae nye si gava do. Etɔ ɖe yame le amenyrɔƒ̃e. Eɖe Eɖokui fia.
Eɖe gbeƒã Eɖokui. Eɖo eŋu. Mekpɔe Wòtɔ ɖe afima, afiasiafi, le
akpa sia kpa.
275 Aleke èle ewɔ ge, ne Etsɔm wɔ nusi menye, tiatia ɖeke kura
mawɔmawɔ la…? Nyemetrɔ yi afima kpɔ hegblɔ be, “Azɔ, Charlie
Branham, wò la ɖe Ella Harvey ne miadzim tso anyigba me o.”
Gbeɖee, amegã. Nyemewɔ tiatia aɖeke le esia me o. Mawue wɔe.

Ke ne Etsɔm wɔ nusi menye, tiatia manɔmee la; aleke gbegbe
wòanɔ, ne Gbɔgbɔ Kɔkɔe ma yi dzinye dɔ ge, eye megblɔ be, “Ɛ,̃
Aƒetɔ, Wòe nye nye Wɔla. Melɔ̃ Wò, eye mexɔ Wò abe nye Ɖela ene!”

Aleke miawɔ ate ŋu além ɖe ʋuʋudedi me? Ɖeko màte ŋu awɔe o,
nɔviŋutsu. Ɖeko màte ŋu awɔe o.
276 Mawu mewɔ kalxium kui ɖeka, alo akaŋu, alo nu bubu aɖeke,
esi do—do fu kpɔ o. “Amesiwo katã Fofo la tsɔ Nam, hafi wòɖo
xexeame gɔme anyi la, woava Gbɔnye.” Xui! Edzrom be mado ɣli;
edzrom anukwaretɔe. “Amesiwo katã Fofo la tsɔ Nam la, woava
Gbɔnye, eye wo dometɔa ɖeke mabu o, ke boŋ mafɔe ɖe tsitre ake
le tsitretsitsi me.” Mese Eƒe yɔyɔ, esime meva Egbɔ. Aleke woate ŋu
além ɖe ʋuʋudedi me le anyigba me? Amekuku dɔwɔlawo mesɔ gbɔ
le xexeame si atsɔ sɔfui ƒe ŋku me aƒo dzinye até ɖi be matsi ʋuʋudedi
me le anyigba me o. Matsi tre gbeɖeka aɖi Eyama, Eƒe Ʋu klɔ ŋunye,
Eƒe Gbɔgbɔ dzim! Aleluya! Mixɔ kɔmahatsɔŋkɔwo katã si miedi la;
nyea matsɔ Yesu. Amen!
277 Dedienɔnɔgadzɔla va gbɔnye. Wilmer Snyder, si nye xɔñye vavãa
ɖe. Egblɔ be, “Billy, medi be madzra dedienɔnɔgadzɔdzɔ aɖe na wò.”
278 Megblɔ be, “Ele asinye xoxo.” (Srɔñye ɖe kɔ kpɔm, abe ɖe wòdi
be yeagblɔ be, “Nukata èdi be yeada alakpa ɖo, nɔvi?”)

Ebe, “Dedienɔnɔgadzɔdzɔ le asiwòa?”
Mebe, “Ɛ,̃ amegã.”
Ebe, “Adzɔ ka gbɔe èxɔe le? Ekae?”

279 Megblɔ be, “Dedienɔnɔ yayra la, Yesu nye tɔnye, oo, Dziƒo
ŋutikɔkɔe ɖɔɖɔse kpɔ! Ɖeɖekpɔkpɔ ƒe domenyila, si Mawu ƒle, Eƒe
Gbɔgbɔ tɔdzidzia, Eƒe Ʋu la klɔ ŋunye.”
280 Egblɔ be, “Esia nyo ŋutɔ, Billy, gake mate ŋu aɖi wò ɖe
ameɖibɔ me o.”
281 Megblɔ, “Aɖem do go le eme.” Aleluya! Nyemele nu xam le afima
yiyi ŋu o; dodo le afima ye.
282 Ekema, dedienɔnɔ le asinye si gblɔ nam be, “Mafɔ wò agbɔ vɛ.
Amesiwo katã Fofo la tsɔ Nam la nye Tɔnye.” Nyemefɔ le me na
nusi fofonye wɔ o, nusi danye wɔ o, nusi nye nanewɔ o. “Amesiwo
katã Fofo la tsɔ Nam la ava Gbɔnye, amea ɖeke mate ŋua ava o
nemenye Fofonye hee vɛ o.” Aleluya! Nukata Wòhee wo vɛ ɖo?
“Menya wo hafi woɖo xexeame gɔme anyi. Esime Mewu Alẽvia la
Mewu eya hã Kpakplii.” Amen. “Meɖo Hamea ɖi.” Nukae nye kpɔ
ɖoɖoɖi? Hamea ye. Aleke nàge ɖe Hamea me ɖo? “To Gbɔgbɔ ɖeka
dzi la wonyrɔ̃ mí katã ɖe Ŋutilã ɖeka me.” Enya hafi woɖo xexeame
gɔme anyi be míava nɔ afisia. “Eye amesiwo Wònya ɖi la, Eyɔ wo hã.
Amesiwo Wòyɔ la, Etso afia na wo. Amesiwo Wòtso afia na la, Ekɔ
wo ŋuti xoxo.”

283 Le Mawu ƒe Agbalẽ me la, Egblɔ xoxo be Yeado gom le afima.
Gbɔgbɔvɔw̃o mesɔgbɔ ado le dzota me si ate ŋu alé wo ɖe teƒe bubu
o ke boŋ womate ŋu axe mɔ na wo be woava afima tututu o, elabena
Mawu gblɔe daɖi xoxo, ekema evɔ. Ne…Ƒe akpe alafa nanewo hafi
xexea nava dzɔ la, ŋukeɣletiviwo katã tso aseye eye Mawu-viwo katã
gli kple dzidzɔ, hafi xexeame ƒe gɔmeɖoɖoanyi nava dzɔ. Mikpɔea?
Hafi woava ɖo gɔ-…Eye Mawudɔla mawo kple nusianu nɔ dzidzɔ
me, hele ɣli dom le esia ta, hafi wova ɖo xexeame gɔme anyi. Aleke
abosam lawɔ ate ŋu além ɖe anyigba ƒe tu me? Ɖeko mate ŋui o.
Miatɔ dzɔ.
284 Mina míakpɔe, azɔ. Esiae nye demokratewo ƒe game meɖo, le afii.
Ekpɔtɔ minuti blaeve na ga wuiɖeke. Minuti blaeve koe nye ma na
ga ewo. Esɔ gbea, Nɔviŋutsu Wood? Ele eteƒe, ekpɔtɔ minuti blaeve
na ga ewo. Dzi le amesiame dzɔma?

Oo, afima yiyi le dzroyem,
Afima yiyi le dzroyem;
Dziƒo Denye nyakpɔkpɔ ŋtɔ,
Ke afima yiyi le dzoyem.
Oo, afima yiyi le dzroyem,
Afima yiyi le dzroyem;
Dziƒo Denye nyakpɔkpɔ ŋtɔ,
Ke afima yiyi le dzoyem.

285 Ɖe míelɔña hadzidzi xoxo mawo tɔgbea? Ɖe nɔ anyi tsã míedzinɛ
enuenu, ɖeƒomevi alea, “Amenuveve kple nublanukpɔkpɔ fɔm. Afima
Ŋukeɣletivi dze.” Ekae nye ma, Nɔvinyɔnu Gertie? Ago míakpɔ
ɖa. Alekee…Ekae Nɔviŋutsu Neville? Mikpɔea, nanee, “Amenuveve
kple nublanuikpɔkpɔ kpɔm. Afima Ŋukeɣletivi Keklẽ tsɔ Eƒe…?…
ƒo xlam.” Uh-huh. Yee ma. “Atitsoga ŋu.” Na mí eƒe gbeɖiɖi la,
nɔvinyɔnu, bena, Le Atitsoga Gbɔ. Zɔ afii, Nɔviŋutsu Neville. Oo, melɔ̃
esia ŋutɔ. Ame nenie lɔña ha wɔdɔɖeamedzi siawo? Miate ŋu axɔ
miaƒe ti kpo-yi dzi-dze anyi boogie-woogie ɣe katã ne míelɔ.̃ Mitsɔ
esia nam, “Afisiae amenuveve kple nublanuikpɔkpɔ kpɔm le.” Eyae
ma. Esɔ gbe, blewu azɔ.

Yesu, ƒe atitsoga gbɔ,
Vudo xɔasia ɖe li,
Dɔyɔtsie, na amesiame,
Dzidzim tso Kalvari to dzi.
Atsitsoga la me, atsitsoga la me,
Nye aglotutu le;
Seɖe si matso tɔ la
Yi dzidzɔ mavɔ me.

286 [Nɔviŋutsu Branham le ha la dzim le gbeme Atitsoga La
Gbɔ—Tala.] Oo, enyo loo! Mibu eŋuti kpɔ! Nukae wòanye nenye be
Ɖela aɖeke meli o mahã? Nukae wòanye ne Nya sia mele mía si o
mahã? Nuka wòanye ne ɖe Meyɔ wò o mahã? Nukae wòanye ne ɖe
Menya wò ɖi o, eye netsi ame mamlɛawo dome le xexea sia me fiẽ
sia mahã? De nèlɔ̃ Nɛa? Oo, míatɔwo! Migaŋlɔ etsɔ ŋdi ƒe takpekpe
la be o, azɔ, le ga asieke kple afa me.

Atsitso-ga la me,
Nye aglotutu le;
Seɖe si matso tɔ la
Yi dzidzɔ…

287 Azɔ mina gbeɖiɖi la nana mí Nɔƒe Le Ʋutɔa Me. Ha vivi xoxoe sia,
“Nɔƒe gale Ʋutɔa me na wò.” Ame nenie nyae? “Nɔƒe, nɔƒe, ɛ ̃ nɔƒe gali,
nɔƒe gale Ʋutɔa me na wò.” Esime miele edzim fifia, blewu la do asi
ɖa ko, ɖe wò axa dzi, eye nana asi nɔviŋutsu ma. Minyaa, nɔƒe gali
fifia na Metodistetɔwo katã. Nɔƒe gali na Baptistetɔwo hã. Nɔƒe gali
na Pentekostetɔwo. Nɔƒe gali na mía dome amesiame fifia, le Vudo la
gbɔ. Ame nenie nya ha xoxoe la? Oo, vavã minyae. Mi ame xoxowo
dometɔa ɖewo azɔ, esia nye Kentucky ƒe ha vivi, xoxoa ɖe azɔ.

Nɔƒe gali, (mina asi), ɛ,̃ nɔƒe li,
Nɔƒe gali Ʋutɔa me na wò;
Nɔƒe gali, ɛ,̃ nɔƒe li,
Nɔƒe gale Ʋutɔa me na wò.
Oo, Nɔƒe gali, nɔƒe sɔgbɔ li,
Nɔƒe gali Ʋutɔa me na wò;
Oo, nɔƒe gali, ɛ,̃ nɔƒe li,
Nɔƒe gale Ʋutɔa me na wò.

288 Azɔ, nane le asinye si mele ŋuɖoɖo me na mi o. Mawunya
mlɔetɔwo katã, kple agbalẽawo, kple nusianu la, woaɖo wo asi ɖe
gbedoxɔa ƒe mlɔenu kemɛa, le kwasiɖa si gbɔna me, le takpegbewo;
nyaƒokawo kple nusianu, eye wo katã, woanɔ agbalẽxexlẽ ƒe nɔnɔme
me ŋu. Woaɖo kplɔ̃ ɖe megbe afima, le xɔawo dometɔ ɖeka me.
Eye agbalẽxexlẽwo, mawunya mlɔetɔwo, kple nuŋɔŋlɔ dzeani aɖewo
si woɖe toe gbã la, ɖe agbalẽ yeyewo ƒe nɔnɔme me, agbalẽ tata
yeyewo, woaɖo wo katã, eye le—le xɔa ƒe nuwuwu, Kuɖa si gbɔna
gbe ƒe zãme.

Ke miele mɔ kpɔm na—na ɣeyiɣi dzeaniwo le Aƒetɔ la me. Miva,
le gbedodoɖa me, azɔ. Azɔ, miyɔ miaƒe dɔnɔwo kple fukpelawo vɛ,
miŋlɔ léta na wo. Mikplɔ wo va afii. Ɖe ko mía…Ɖe ko Mawu aɖe zɔ
ŋusẽtɔe. Eye mienya be Ele ewɔ ge azɔ.

289 Ke azɔ meyi amesiame si menya be, nane sue aɖe ku ɖe eŋu la
gbɔ. Ne nane li si le mɔa godo fifia la, miɖo ŋui be, megblɔe na mi
xoxoxo bena, míele edzra ge ɖo. Ke menya be mienya be gbɔgbɔ si
le afii la to vovo sã na esi li tsã. Mikpɔea? Mikpɔea? Mikpɔea? Ele
eteƒe. Azɔ, miegana be esia nagadzo gbeɖe ake o. Meka atam na mi
le Yesu Kristo ŋku me be, migana be wòadzo o. Minɔ afisia tututu
kpakpli, mikpɔea, milé nusianu ɖi sesĩe ko ne miaɖe zɔ. Nɔviwo
mienye. Menye nɔviwòŋutsu alo nɔviwònyɔnue wɔ nu gbegblẽ aɖeke
o; abosam ƒe gbɔgbɔ mae ge ɖe eme le afima. Mikpɔea, ele xlã ƒom.
Ke se veve ɖe nɔviŋutsu alo nɔvinyɔnu la nu ko, ke nya bena Satana
ye le gegem ɖe mia dome. Ne seselelãme aɖe le mewò kuɖe eŋu la,
ɖe esia ƒu gbe le mewò kaba, mikpɔea, elabena atsɔ dɔvɔ̃ aɖu wò. Ɛ,̃
awɔe. Eyata, nɔ adzɔge nɛ. Miɖo ŋku dzi ko.

Nɔƒe gali, nɔƒe sɔgbɔ li,
Nɔƒe li na Metotistetɔwo, nɔƒe li na Baptistetɔwo, nɔƒe li na

Presbiterianwo. Nɔƒe li na amesiame.
Nɔƒe gali, ɛ,̃ nɔƒe li,
Nɔƒe gale Ʋutɔa me na wò.

290 Ame nenie ɖo ŋku míaƒe kaklã ha xoxoe la dzi, le ɣemaɣi?
Heyi kple Yesu Ŋkɔ la,
Vi dahee kple blanuitɔ;
Àna dzidzɔ akɔfafa wò,
Heyi Kplii l’ afisiafi.

Edzrom be mianɔ anyi kpli mí, Nɔviŋutsu Jeffreys, wò kple
Nɔvinyɔnu Jeffreys, kple ŋutsuvi la si le afima, kple woawo katã.

Ne woyɔ Yesu Ŋkɔ la,
Míadze klo de ta gu nɛ; (Oo, míatɔwo!)
Aɖoe fiawo dzi Fia l’edzi,
N’agbe mɔzɔzɔa wu nu.
Heyi kple Yesu Ŋkɔ tegbe,
Any’akpoxɔnu na wò;
Ne tetekpɔwo ƒo xlã wò,
Do dali yɔ Ŋkɔ sia ko.

Oo, melɔ̃ esia ŋutɔ. Miawo ya ɖe? Yesu ƒe Ŋkɔ dzeani ma! Azɔ,
mina miatsi tre fifi laa, esime mianɔ edzim azɔ. Esɔ gbe.

Heyi kple Yesu Ŋkɔ la,
Vi dahee kple blanuitɔ;
Àna…
[Nɔviŋutsu Branham ƒo nu kple Nɔviŋutsu

Neville—Tala.]

Oo Ŋkɔ vivi!
Dziƒotɔwo ƒe dzidzɔ;
Ŋkɔ xɔasi (Oo Ŋkɔ xɔasi), Oo Ŋkɔ vivi!
Amewo ƒe Mɔkpɔkpɔ.

291 Esia to vovo vie azɔ. Mina míade míaƒe tawo to azɔ, eye blewu
ŋutɔ la, mina míakɔ asi ɖeka ɖe dzi. Agblɔ be:

Ne woyɔ Yesu Ŋkɔ la,
Míadze klo de ta gu Nɛ,
Aɖoe fiawo dzi Fia l’Edzi,
Ne agbemɔzɔzɔa wu nu.
Ŋkɔ xɔasi, Oo Ŋkɔ vivi!
Dziƒotɔwo ƒe dzidzɔ;
Ŋkɔ xɔasi, Oo Ŋkɔ vivi!
Amewo ƒe Mɔkpɔkpɔ.

292 Esi míaƒe tawo gale to kokoko la, míagblɔ be…[Nɔviŋutsu
Branham dze ha la dzidzi ɖe gbe me Heyi Kple Yesu Ŋkɔ
La—Tala.] 

